Гуырдзыстоны закъон  
Сабийы барты Кодекс 
(2025 азы 1-аг январы уавæрæй)

Чиныг I

Кодексы иумæйаг уагæвæрдтæ  
Сæр I

Бацæуæн уагæвæрдтæ  
Статья 1. Кодексы нысан  
1. Ацы кодексы нысан у, сабийы хæрзиуæгады сифтонг кæнын Гуырдзыстоны Конституцийы, сабийы барты Конвенцийы, уый уæлæмхас протоколты æмæ паддзахады рдыгæй банымад æндæр æхсæнадæмон барадон актты эффектон имплементацийы æххуысæй.   
2. Ацы статьяйы фыццаг хайæ æркастгонд нысаны æххæст кæнын хъуамæ ахъаз кæна æндæр æмæ æндæр фарстæйы аскъуыддзаг кæнынæн, се хсæн:

а) сабийы барты æмæ сæрибардзинæдты реализаци кæнын;
б) сабийы хуыздæр интересты уæлдæрадмæ гæсгæйæ, уый аккагдзинады хъахъхъæныны, хæрзи​уæг​ады, æдасдзинады цæрæнбоны, æнæниздзинады, ахуырады, рæзты æмæ æндæр интересты реализацийы æмæ хъахъхъæныны сабиты рдæм æнæраст ахасты æдде;  
в) сабийы хайадисты сифтонг кæнын, уый æхсæнады хæдбарæй цæрынмæ цæттæ кæнын, сабийы бæрзонд моралон уагахастæй, сæрмагондæй – сабырады, аккагдзинады цыты, быхсындзинады, сæрибардзинады, æмбарады æмæ солидарондзинады удварнимæ хъомыл кæнын;  
г) сабийы райгуырæн бæстæйы, мадæлон æвзаджы, райгуырæн бæстæйы традицион культурон æгъдæутты аргъ кæныныл ахуыр кæнын;

д) бинонты, куыд æхсæнады бындурон иуæг, сæрмагондæй – сабийы хъомылады æмæ фæрныгадæн нысаниуæгон алфæмблайы, хъахъхъæны æмæ фарсхæцыны;
е) сабийы фæллой кæныны æмæ æнæниз цардыуагыл, куыд æхсæнады рæзты æнæмæнгхъæуæг разуавæрыл ахуыр кæнын;

ж) сабийы бархиондзинадыл, куыд æмбæстагон активонады æмæ солидарон æхсæнады рæзты æнæмæнгхъæуæг элементыл, ахуыр кæнын.

Статья 2. Кодексы регулирады сферæ  
1. Ацы Кодекс бæлвырд кæны сабийы сæйраг барты æмæ сæрибардзинæдты, аразы сабийы сæйраг барты æмæ сæрибардзинæдты хъахъхъæныны æмæ фарсхæцыны системæйы функционирады барадон бындурты.  
2. Ацы Кодекс нæ аивы сабийы барты тыххæй архайгæ æндæр закъондæттæн регуляциты, æмрæстæджы, фидар кæны Гуырдзыстоны æндæр закъондæттæн æмæ закъоныдæлбар нормативон актты Гуырдзыстоны Конституциимæ, сабийы барты Конвенциимæ, уый уæлæмхас протоколты æмæ Гуырдзыстоны æндæр æхсæнадæмон бадзырдтимæ æмбæлонады, уыдонмæ гæсгæ æмбарын кæныны æмæ æххæст кæныны хæсдзинады.

3. Ацы Кодекс у закъондæттæн акт, кæцыйæ къухдариуæг кæнынц Гуырдзыстоны паддзахадон хицауады органтæ, муниципалитеты органтæ, æндæр административон органтæ, иумæйаг тæрхондæттæ, æхсæнадон æмæ сæрмагонд барады субъекттæ æмæ физикон гоймæгтæ сабитимæ æмæ сабийы фарстатимæ баст архайддзинады æххæст кæныны æмæ уынаффæты райсыны рæстæджы.

Статья 3. Кодексы спайдагонд терминты æмбарынад  
Ацы Кодексы нысæнтты тыххæй цы терминтæ пайдагонд цæуы, уыдонæн ис ахæм нысаниуæг:

а) саби – 18 азы кармæ æнахъом;   
б) æнахъом – саби 10 азæй 18 азы сæххæстмæ;   
в) бинонтæ – æхсæнады сæйраг къорд æмæ сабийы хъомыладæн, хæрзиуæгад æмæ хъахъхъæнынæн æрдзон алфæмблай, кæцы сæйрагæй конд цæуы фыццаджыдæр сабийæ, уый ныййарæгæй, хъомылгæнæгæй, хъусдарæгæй, хойæ, æфсымæрæй кæнæ/та сабийы хъомылкæнынæн дзуапдæттæг æндæр  гоæмагæй; 
г) ныййарæг − сабийы мад кæнæ/та фыд;

д) ныййарджыты хъусдарды æдде баззайæг саби – саби, кæцыйыл дæр, цыфæнды аххосæгтæм гæсгæ кæнæ уавæртæм гæсгæ ныййарæг кæнæ закъонон минæвар æхсæв æмæ бон хъусдард не ххæст кæны;  
е) сабийы сæйраг барты æмæ сæрибардзинæдты хъахъхъæныны æмæ фарсхæцыны системæ – сабийы хъахъхъæныны национ системæйы æмæ сабийы фарсхæцыны национ системæйы комбинаци:

е.a) сабийы хъахъхъæныны национ системæ − социалон æххуысы, ахуырады, æнæниздзинады хъахъхъæныны, æдасдзинады æмæ рæстады системæты уæвæг Гуырдзыстоны закъондæттынад, æндæр регулиргæнæг нормæтæ, политикæ æмæ лæггæдтæ, кæцытæ лæггад кæнынц сабийы хъахъхъæнынимæ баст рискъты превенцийы æмæ скуынæг кæнынæн. Сабийы хъахъхъæныны национ системæ йæ фарс хæцы  æмæ хъомысджын кæны сабийæн æмæ уый хъомыл кæнынæн дзуапдæттæг гоймæгтæн социалон инклюзийы æххуысдзинады æмæ сабийы бинонтæй хицæн кæныны рискъы максималонæй фæкъаддæр кæныны нысанæн. Сабийы хъахъхъæныны национ системæ лæггад кæны ахуырады, æнæниздзинад хъахъхъæныны æмæ рæсттæрхоны системæты, бинонты æмæ æндæр уавæрты сабиты ныхмæ тыхмийы алы хуызты аиуварс кæнынæн, уыцы нымæцы сабиты физикон æфхæрды, сабитæм æгъатыр, æнæадæймагон æмæ æгадгæнæг ахасты, уыдон эксплуатацийы, æнахъомты базарады (трефикинг), сабийæн зианхæссæг традициты превенцийы æмæ скуынæг кæныны;

е.б) сабийы фарсхæцынады национ системæ — паддзахады æрдыгæй райсгæ закъондæттæн, социалон, ахуырадон æмæ æндæр мадзæлтты æмбырдгонд, кæцытæ лæггад кæнынц сабийы рдыгæй æппæт барты æмæ сæрибардзинæдты хæдбарæй æххæст кæныны фадаты фæтыхджындæр кæнынæн, сабийы хуыздæр интересты уæлбармæ гæсгæйæ, уый гармонион рæзты æххуысæй, сабийы хъуыдымæ байхъусыны æмæ хайадисты ифтонгадæй, æнæ æмбарадон ахасты æдде;

ж) сабийы барты хъахъхъæныны æмæ фарсхæцыны программæтæ – сабийы хъахъхъæныны национ системæйы æмæ сабийы фарсхæцыны национ системæйы функционирады сифтонг кæнынæн Гуырдзыстоны паддзахадон хицауады органты, муниципалитеты органты, сæрмагонд барады амалиуæгон æмæ æнæамалиуæгон (æнæкоммерцион) юридикон гоймæгты рдыгæй сæххæстгонд программæтæ, кæцытæ лæггад кæнынц сабиты, се хсæн, ныййарджыты хъусдарды æдде баззайгæ, цыбыр фадæтты уæвæг, специалон ахуырадон хъуагдзинæдты уæвæг, фыдракæнды амæттаг кæнæ/та тыхмийы амæттаг, закъонимæ конфликты уæвæг сабиты, сфидар кæныны æмæ хъахъхъæнынынысанæй превенцион æмæ реагирады мадзæлтты æххæст кæныны уыдон хуыздæр интересты, хайадисты, цæрæнбоны, физикон æмæ психикон æнæниздзинады, рæзты, ахуырады, аккаг цæрæн уавæрты, социалон хъахъхъæды æмæ рæсттæрхоны æнцонвадаты ифтонг кæнынæй, æнæ æмбарадон ахасты æдде;

з) сабийы хуыздæр интерестæ – сабийы хæрзиуæгады, æдасдзинады, æнæниздзинады хъахъхъæнынады, ахуырады, рæзты, æхсæнадон, социалон, моралон æмæ æндæр интерестæ, кæцыты приоритетонæй снысан кæны ныййарæг ацы Кодексы, Гуырдзыстоны Конституцийы, сабийы барты Конвенцийы уый уæлæмхас протоколты æмæ Гуырдзыстоны æндæр æхсæнадæмон бадзырдты æмæ сабийы индивидуалон ахастытæм гæсгæ, уый хайадистæй æмæ уый хъуыдыйы хынцгæйæ;

и) альтернативон æххуыс – паддзахады рдыгæй ныййарджыты хъусдарды æдде баззайæг сабийы бинонты æххуысы ахæм лæггæдтæй ифтонг кæнын, кæцы æмбæлон у сабийы индивидуалон хъуагдзинæдтæн æмæ фыццаджыдæр нысан кæны уый хуыздæр интересты, сабийы цæрæнбоны, æнæниз рæзты, хъуыдымæ хъусыны æмæ хайадисты æндæр барты æмæ сæрибардзинæдты;

к) резидентон æххуыс – альтернативон æххуысы иуæй-иу формæ, кæцы пайдагонд цæуы гæнæнмæ гæсгæ цыбырдæр æмгъуыдæй экстремалон цауты, сабийы æууæнкадæй хъомыл кæныны нысанæй кæнæ хъæбулæн скæныны гæнæндзинад куы нæ уа, уæд; 
л) ахуырады инклюзивон системæ – ахуырады системæ, кæцы ифтонг кæны бæрзонд хæрзхъæды рагагъоммæ, скъолæагъоммæ, иумæйаг, профессионалон æмæ уæлдæр ахуырады алы сабийæн æмхуызон бадæттыны, уыдон индивидуалон хъуагдзинæдты æмæ гæнæндзинæдтæм гæсгæйæ, æмбаргæ уавæрты кæнæ/та универсалон дизайны спайда кæнгæйæ; 
м) сабийыл æмбæлгæ рæсттæрхонад – рæсттæрхоны системæ, кæцы ифтонг кæны сабийы æппæт барты кады æмæ эффектон реализацийы, сабийы хайадисты, уый хуыздæр интерестæн уæлбары лæвæрды, сабийы кады цытлæвæрды, æнæ æмбарадон ахасты æруадзыны æмæ закъоны уæлдæрдзинады принципты бындурыл, кæцытæ æххæст кæнынц специализацигонд профессионалтæ æмæ кæцытæ сты сабийæн æнцонвадат, уый кармæ гæсгæ, сабийæн æнцонæмбарæн, цырд, рæстаг, фæд-фæдыл, уый барты æмæ хъæугæдзинæдтæм æмбæлгæ; 
н) æмбаргæ ифтонгад – алы конкретон цауы уыцы æнæмæнгхъæуæг æмæ æмбæлон ивддзинæдты æххæст кæнын, кæцытæ нæ расайынц æнæпропорционалон хæсты фæзынды æмæ ифтонг кæны алы сабийы барты æмæ сæрибардзинæдты æмхуызонæй реализацийы; 
о) универсалон дизайн - продукты, æрдзы, ахуырады, программæйы, лæггады ахæм дизайн, кæцы уый ​​æппæт сабитæн æнцонвадат кæны афтæ, æмæ адаптаци кæнæ специалон дизайны спайдакæнын æнæмæнгхъæугæ нæу. Универсалон дизайн нæ рацух кæны хъуагдзинæдты цауы сабийы индивидуалон гæнæнты æмæ хъуагдзинæдтæм гæсгæ уымæн æххуысгæнæг фæрæзты бадæттын кæнæ/та æндæрхуызонæй баххуыс кæнын;   

п) информаци, кæцы у тæссаг сабийæн – информаци, кæцы здæхт у тыхмидзинад кæнæ фыдракæндмæ разæнгард кæнынмæ, информаци сексуалон мидисимæ, информаци, кæцы здæхт у адæймаджы нæдæр иу биологон æрдæн æмбæлонады кæнæ/та уый биологон æрдæй хицæнхуыз æрдæн æмбæлонады, иу кæнæ иннæ биологон æрды минæвæртты хсæн сексуалон ориентацийы нысанæй æвдыст æмахастыты кæнæ инцесты популяризацийы рдæм арæзт информаци, афтæ-ма информаци дæр, кæцы парахат кæны карз нозты, тамакойы, наркотикон фæрæзы кæнæ азартон хъазты пропагандæйы кæнæ кæцы лæмбынæг æвдисы тыхмийы, лæгмарды кæнæ æгъатыр, æнæ​адæймагон ахасты сценæтæ. Ацы дæлпункты нысæнттæн термин «популяризаци» æмбарынад æххæст цæуы «Бинонты аргъдзинæдты æмæ æнахъомты хъахъхъæды тыххæй» Гуырдзыстоны закъонмæ гæсгæ;

р) социалон тасдзинады раз уæвæг саби – саби, кæцыйыл ахадынц ахæм фактортæ, кæцытæ къуылымпы кæнынц уый гæнæнты, æнæ æмбæлон фарсхæцынады æдде бамбара æндæр æмæ æндæр проблемæтæ,  сæ ныхмæ фæлæууа æмæ сыл фæтых уа уыдоныл æмæ сног кæна ресурстæ, уыцы нымæцы, наркотиктыл, нозтыл кæнæ/та азартон хъазтыл бастдзинад, сывæллонæй æнæ ныййарджыты хъусдардæй баззайын, закъоны ныхмæ тох кæнын, тыхми æмæ æнгæс фактивон уавæртæ.

Сабийы сæйраг бартæ æмæ сæрибардзинæдтæ  
Статья 4. Сабийы кад
1. Сабийы кад æнæфæцудгæ у.
2. Æнæруадзгæ у сабийы хъизæмар кæнын, æндæр æгъатыр, æнæадæймагон кæнæ æгадгæнæг ахаст кæнæ æнæадæймагон кæнæ æгадгæнæн æфхæрды пайда кæнын.   

Статья 5. Сабийы хуыздæр интерестæн уæлбары лæвæрд  
1. Сабийæн бар ис, уыимæ баст кæцыфæнды уынаффæйы райсгæйæ уæлбар лæвæрд æрцæуа уый хуыздæр интерестæн, кæцытæ сабийæн сты индивидуалон, ацы Кодексы, Гуырдзыстоны Конституцийы, сабийы барты Конвенцийы, уый уæлæмхас протоколты æмæ Гуырдзыстоны æндæр æхсæнадæмон бадзырдтæм гæсгæ.  
2. Сабийы хуыздæр интересты сбæрæг кæнгæйæ æркастгонд цæуы уый бинонты æхсæны гоймагон рæзты бартæ, сабийы социалон æмæ культурон миниуджытæ, уый рдыгæй сæрмагонд барты æмæ сæрибардзинæдты хæдбарæй æххæст кæныны фадат æмæ сабийы цæстæнгастæ.

3. Сабийы хуыздæр интерестæн уæлбары лæвæрд (уыдон уæлбармæ гæсгæйæ) хæсджын у Гуырдзыстоны закъондæттæн, æххæстгæнæг æмæ тæрхонгæнæг хицауады органты, æхсæнадон уагдоны, физикон æмæ юридикон гоймæгты рдыгæй сабиимæ баст кæцыфæнды уынаффæйы райсгæйæ кæнæ/та архайды æххæсткæнгæйæ.   
4. Барады нормæйы æмбарын кæныны рæстæджы спайдагонд хъуамæ уауыцы æмбарынад, кæцы сабийы хуыздæр интерестæн æппæтæй фылдæр æмбæлгæ у, ацы Кодексы, Гуырдзыстоны Конституцийы, сабийы барты Конвенцийы, уый уæлæмхас протоколты æмæ Гуырдзыстоны æндæр æхсæнадæмон бадзырдтæм гæсгæйæ.

5. Паддзахад исы æппæт æнæмæнгхъæуæг мадзæлттæ, цæмæй Гуырдзыстоны закъондæттæн, æххæстгæнæн æмæ тæрхоны хицауады  оргæнтæ, физикон æмæ юридикон гоймæгтæ сабийы хуыздæр интерестæ сбæрæг кæной æмæ уыдон æнæмæнгхъæуæг аргълæвæрд сæххæст кæной ахæм сæйраг критеритæм гæсгæ:

а) сабийы хъуыдымæ хъусын æмæ йæ æмбæлонæй хынцын;  

б) сабийы æппæт иннæ барты хъахъхъæнын, се хсæн, кады хъахъхъæныны, сæрибар рæзты, ахуырады, æнæниздзинад хъахъхъæнынады, социалон хъахъхъæнынады, тыхмийы алы хуызтæй хъахъхъæныны æмæ сабитæм æмхуызон ахасты сифтонг кæнын;

в) мултидисциплинарон уагахастæй, специализацигонд гоймæгты рдыгæй сабийы психологон æмæ физикон æнæниздзинады, уый барадон, социалон æмæ экономикон интересты аргълæвæрд æмæ æркаст. 
6. Сабийы бартыл ахадæг уынаффæ хъуамæ ист цæуа, фæлæ архайд хъуамæ æххæст цæуа сабийы хуыздæр интересты аргълæвæрды бындурыл.  
7. Ацы Кодексы нысангонд сабийы бартæ хъахъхъæныны æмæ фарсхæцыны программæтæ хъуамæ æххæстгонд цæуой сабийы хуыздæр интерестæн уæлбары дæттыны принципмæ гæсгæ.

Статья 6. Сабийы цæрæнбоны æмæ гоймагон рæзты бар  
1. Сабийæн ис цæрæнбоны æмæ гоймагон рæзты бар.  
2. Паддзахад исы æппæт хъæугæ мадзæлттæ сабийы цæрæнбоны бахъахъхъæныны тыххæй æмæ аразы æппæт уавæртæ, кæцытæ хъæуынц йæ гармонион рæзтæн ацы Кодексы, Гуырдзыстоны Конституцийы, сабийы барты Конвенцийы, уый уæлæмхас протоколты, Гуырдзыстоны æмæ æндæр æхсæнадæмон бадзырдты æмæ æндæр барадон акттæм гæсгæйæ.

Статья 7. Сабийы æмбарады бар 
1. Сабийы тыххæй цыфæнды уынаффæ рахæсгæйæ кæнæ/та исты архайд æххæсткæнгæйæ æхсæнадон уагдон, физикон æмæ юридикон гоймæгтæ хæсджын сты кад кæной алы сабийæн, бахъахъхъæной уый æмæ æмхуызон ахаст дарой сабитæм, сæ расæйы, сæ цармы хуызы, æрды, æвзаджы, дины, политикон кæнæ æндæр цæстæнгасты, национ, этникон кæнæ социалон æмбæлонады,мулкон уавæры, сабийы, уый бинонты уæнгты кæнæ закъонон минæвары æнæниздзинады уавæры, цыбыр фадæтты, архайды кæнæ æндæр нысæнттæм æнæкæсгæйæ.  
2. Паддзахад ифтонг кæны алы сабийæн æмбар бартæ æмæ фадæттæ æмæ исы сæрмагонд мадзæлттæ кæцыфæнды хуызы æнæмбарады скуынæг кæнынæн.   
3. Паддзахад аразы æмбæлон уавæртæ инвалид сывæллæтты æмæ сæрмагонд ахуырадон хъуагдзинæдтæ кæмæн ис, уыцы сывæллæтты бартæ æмæ интерестæ реализаци кæнынæн, уыцы нымæцы æмбæлон цæрæнбынæтты æмæ универсалон дизайны принциптæ æххæст кæнгæйæ.

4. Паддзахад æххæст кæны алы æнæмæнгхъæугæ административон, социалон, ахуырадон æмæ æндæр мадзæлттæ, цæмæй сабиты бахъахъхъæна æнæмбарадон ахастæй, уыцы нымæцы дискриминацийæ, стигмайæ æмæ социалон рискъæй.  
Статья 8. Сабийы бар уый хъуыдымæ байхъусын æмæ хайадистыл  
1. Сабийæн бар ис, цæмæй йæм байхъусой кæцыфæнды фарстайы уынаффæйы рахæсгæйæ, кæцы хауы кæнæ æндæвдад æвдисы уый бартæй искæцыйыл æмæ нымадмæ ист æрцæуа уый хуыздæр интерестæм гæсгæ.   
2. Сабийæн бар ис, цæмæй йæм хъусой алы хатт дæр, кæд æмæ йæ фæнда йæ хъуыды равдисын, комкоммæ, уый индивидуалон хъуагдзинæдтæн æмбæлон фарсхæцынæй, уымæн бæллиццаг æмæ гæнæн кæмæн ис, ахæм коммуникацийы хуызы æмæ фæрæзтæй.

3. Æнæруадзгæ у ацы статьяйы фыццаг хайæ æркастгонд бары, кары, цыбыр фадæтты кæнæ æндæр уавæрты бындурыл арæнвæрд.

4. Интервью райсыны æмæ ссабийы хъуыдымæ байхъусыны процесс хъуамæ уа информацион, барвæндон, кадджын æмæ дзуаппдæттæг сабийы раз, сабийæн æмбæлон, инклюзивон, æдас, æмæ разамынд дæтта сабийы фарстыты æмбæлон ахуыргонд специалисттæй.

Статья 9. Сабийы сæрмагонд æмæ бинонты цард бар  
1. Сабийæн бар ис, цæмæй йæ райгуырды рæстæджы уа регистрацигонд, райса æмбæстондзинад, зона йæ ныййарджыты æмæ цæра семæ, бинонты хсæн, цыран арæзт æрцæуой æппæт уавæртæ дæр йæ хъомыладæн, рæзтæн æмæ хæрзиуæгæн.  
2. Сабийæн бар ис, уа йын сæрмагонд тыгъдад, фыстæджытæ фыссынæн.  
3. Тобæгонд у сабийы сæрмагонд æмæ бинонты царды бары æнæзакъонон арæнвæрд, се хсæн, уый сæрмагонд тыгъдады, бинонты царды кæнæ хисæрмагонд фыстæджыты æнæбындурæй æмæ æнæзакъононæй хайадисын.  
4. Паддзахад ифтонг кæны сæрмагонд æххуыс æмæ хъахъхъæнынад сабийæн, кæцы рæстæгмæ кæнæ бынтон баззайы æнæ ныййарджыты хъусдардæй, афтæ-ма уыцы сабийы фарсхæцынад дæр, кæцыйы бинонты хсæн баззайын хуыздæр интерестæн ныхмæвæрд у.
Статья 10. Сабийы ахуырады бар  
1. Алы сабийæн дæр ис бар хæрзхъæд æмæ инклюзивон ахуырад райсын æмæ æмхуызон æнцонвадаты бар.  
2. Паддзахад ифтонг кæны ахуырады инклюзивон системæйы алы сабийæн æмхуызон æнцон​вадаты.

Статья 11. Сабийы æнæниздзинады хъахъхъæныны бар  
1. Сабийæн ис бар, уый æнæниздзинад бæрзонд стандарттæй уа хъахъхъæдгонд.

2. Паддзахад æххæст кæны æмæ хъахъхъæны сабийæн æнæниздзинад хъахъхъæныны бартæ, физикон æмæ психикон æнæниздзинад хъахъхъæныны лæггæдты æмæ уагдæтты æнцонвадаты, афтæ-ма æдас уавæры ифтонгадæй дæр.

Статья 12. Сабийы æдас уавæры цæрыны, рæзыны æмæ социалон хъахъхъæды бар  
1. Сабийæн бар ис, цæра æдас уавæрты, цыран арæзт цæуынц æппæт уавæртæ дæр йæ гармонион рæзт æмæ æнæниздзинадæн.

2. Сабийæн бар ис, пайда кæна социалон хъахъхъæд æмæ æххуысæй уый æмæ ууыл аудæг гоймæгты индивидуалон хъуагдзинæдтæ æмæ уавæртæм гæсгæ.

3. Сабийæн бар ис, спайда кæна уый æнæниздзинадæн æдас æрдзон уавæрæй æмæ æхсæнадон тыгъдадæй, райса информаци æрдзы уавæры тыххæй æмæ хайад райса æрдзхъахъхъæдимæ баст уынаффæйы райсыны.   
Статья 13. Сабийы бар рæсттæрхоныл  
1. Сабийæн бар ис, йæ бартæ хъахъхъæныны тыххæй курдиат бадæтта тæрхондонмæ кæнæ/та æмбæлон административон органмæ æмæ спайда кæна рæсттæрхоны ахæм системæйæ, кæцы у сабийæн къухыфтгæ, йæ кармæ гæсгæ æмбæлон, сабийæн æнцонæмбарæн, цырд, рæстаг, фæд-фæдыл, йæ бартæ æмæ йæ хъуагдзинæдтæм гæсгæ æмбæлон, æмæ сабийы кад æмæ хицарды тыххæй аргълæвæрды æвдисæг.        
2. Сабийæн бар ис, закъонæй сфидаргонд фæткмæ гæсгæ райса информаци кæнæ/та официалон документтæ, кæцытæ уый тыххæй ис паддзахадон уагдоны.
Статья 14. Сабийы хъуыдыйы, информацийы, дзыллон информацийы фæрæзты æмæ интернетæй пайда кæныны сæрибардзинады бартæ  
1. Сабийæн бар ис, йæ хъуыды сæрибарæй зæгъынæн. Сабийæн афтæ-ма бар ис, цæмæй йæм байхъусой уыимæ баст уынаффæты райсгæйæ æмæ йын йæ хъуыдытæ нымадмæ райсой йæ кармæ гæсгæ, йæ зонд æмæ йæ физикон рæзтмæ гæсгæ.

2. Сабийæн бар ис, сæрибарæй информаци агурын, райсын æмæ ахæлиу кæнын æндæр æмæ æндæр  фæрæзтæй æмæ формæйæ.   
3. Сабийæн ис дзыллон информацийы фæрæзты æмæ интернеты æнцонвадаты æмæ интернетæй пайда кæныны бар.

Статья 15. Сабийæн информацийы райсыны бар  
1. Сабийæн бар ис, райса информаци йæ барты æмæ сæрибардзинæдты тыххæй, стæй æндæр ахæм темæтæ, кæцытæ пайда сты йæ физикон, психикон, интеллектуалон, психосоциалон æмæ культурон рæзт æмæ æнæниздзинадæн.  
2. Рагагъоммæ æмæ скъолæагъоммæйы хъомылады æмæ ахуырады æмæ иумæйаг ахуырадон уагдæттæ хъуамæ ифтонг кæной, цæмæй сабийæн лæвæрд цæуа информаци сæрмагонд барты æмæ хъахъхъæныны механизмты тыххæй уый кары æмæ индивидуалон гæнæнтæм гæсгæ, сабийæн æнцонвадат коммуникацийы фæрæзтæй бадæттын.

3. Паддзахад ифтонг кæны сабийæн дзыллон информацийы  националон æмæ æхсæнадæмон равзæрæнтæй ахæлиугонд информацийы æмæ рухсадон-æмбарынгæнæн æрмæгты æнцонвадат​дзинады, кæцытæ уый психосоциалон хæрзиуæгады, физикон æмæ психикон æнæнзидзинад​имæ баст сты.  
4. Дзыллон информацийы фæрæзты рдыгæй сабийы хæрзиуæгады, æнæниздзинады хъахъ​хъæ​ны​ны æмæ æндæр барты æмбæлонæй равдисыны нысанæй паддзахад æххуыс кæны: :

а) дзыллон информацийы фæрæзты ахæм информаци æмæ æрмæджытæ парахат кæныны, кæцытæ конд сты сабийы культурон æмæ социалон рæзтæн пайдайаг информацийæ, сабийы ахуырады нысæнттæм гæсгæ, сабиты æндæр æмæ æндæр лингвистикон хъуагдзинæдтæм гæсгæйæ;   
б) æхсæнадæмон æмгуыстады сабийы рæзтæн пайдайаг информацийы алыгъуызон национ æмæ æхсæнадæмон æрмæгæй ивыны, парахат кæныны æмæ цæттæ кæныны сферæйы;

в) сабиты литературæйы рæзты æмæ парахат кæныны;

г) сабийæн тас чи хæссы, ахæм информаци æмæ æрмæгæй сабийы хъахъхъæныны ахуыргæнæн фæткты бакусыны æмæ парахат кæныны.

5. Паддзахад ифтонг кæны сабийы барты æмæ сæ хъахъхъæныны гарантиты тыххæй информа​цийы дзуапдæттæг бæрнадты æххуысæй, сабийæн æмбаргæ æвзагыл æмæ уымæн æнцонвадат коммуникацийы фæрæзтæй парахат кæныны.

Статья 16. Сабийы дины, уырнынады æмæ намысы сæрибардзинад  
1. Сабийæн ис уырнынады, дины æмæ намысы сæрибардзинад.

2. Ныййарæгæн бар ис, йæ сывæллоны хъомыл кæна йæхи моралон æмæ дины уырнынæдтæм гæсгæ. Сабийæн разамынд кæнгæйæ æмæ æрдæмад дæтгæйæ æнæмæнгхъæугæ у, уæлбарыл нымад æрцæуа сабийы хуыздæр интерестæ æмæ сабийы хъуыдытæ йæ кары æмæ физикон рæзтмæ гæсгæ.

Статья 17. Сабийы баиугонды æмæ сабырадон æмбырды сæрибардзинæдтæ   
Алы сабийæн дæр ис бар, спайда кæна баиугонды æмæ сабырадон æмбырды сæрибар​дзи​надтæй.  
Статья 18. Сабийы хъазыны æмæ улæфыны бар  
1. Сабийæн бар ис, æрдома ахуыры æмæ сæрибар рæстæджы хсæн балансы хъахъхъæнын, фæлæ ныййарæг, сабийы хъомыладæн дзуапдæттæг æндæр адæймаг хæсджын у æмбæлон хъусдард дара сабийы хъуыдытæм æмæ хъуагдзинæдтæм.  
2. Сабийæн бар ис, баулæфа, уа йын сæрибар рæстæг, ахъаза æмæ хайад райса рекреацион мадзæлтты йæ интересты æмæ индивидуалон хъуагдзинæдтæм гæсгæ.

3. Сабийæн бар ис, хайад райса культурон æмæ спортивон царды æмæ аивады æндæр æмæ æндæр къабæзты.

4. Паддзахад ахъаз кæны сабийы рдыгæй хъазыны æмæ фæлладуадзæн барты реализацийæн æмбæлон  фадæтты саразыны, уый индивидуалон хъуагдзинæдты æмæ интересты хынцгæйæ.

Статья 19. Сабийы исбонады æмæ бындарады бар  
1. Сабийæн бар ис исбонады æмæ бындарады бар.  
2. Сабийæн бар ис, йæ кар æмæ йæ рæзты æмвæзадмæ гæсгæ, йæ закъонон минæвары æххуысæй сараза фидыд æмæ спайда кæна исбонадимæ баст æндæр бартæй Гуырдзыстоны закъондæт​тынадмæ гæсгæ.  
3. Сабийæн бар ис, ныййарæгæй райса  æхца кæнæ пластикон картæ лимитæн æмбæлон суммæйæ пайдакæнынæн, уый сæрибар рæстæг æмæ сæрмагонд интересты хынцгæйæ, æрвылбонон пайдайкæнынæн. Суммæйы бæрц бæрæггонд цæуы индивидуалонæй, сабийы кармæ гæсгæ, ныййарджыты хорз фæндонмæ гæсгæ.

4. Сабийы мулкы уагдæттын уагъд цæуы сабийы хуыздæр интерестæм гæсгæ, Гуырдзыстоны закъондæттынадæй сфидаргонд фæткæй.   
Статья 20. Сабийы интеллектуалон сфæлдыстады бар  
1. Сабийæн ис интеллектуалон сфæлдыстады бар.  
2. Сабийæн ис сæрмагонд сфæлдыстады æмæ æрæмысыны авторон бар æмæ патентыл бар.  
Статья 21. Сабийы барты хъахъхъæныны æмæ фарсхæцынады программæты бакусыны æмæ æххæсткæныны сабийы хайадисты бар  
1. Сабийæн бар ис, архайын сабийы бартæ хъахъхъæныны æмæ фарсхæцынады программæты райрæзты æмæ æххæст кæныны хъуыддаджы, йæ кар æмæ йæ рæзты æмвæзадмæ гæсгæ.   
2. Паддзахад æххæст кæны сабийы бартæ хъахъхъæныны æмæ фарсхæцынады программæты бакусыны æмæ реализаци кæныны сабийы хайадисты бары алы сферæйы æххæстаргъон реализацийæн хъæугæ алы административон, ахуырадон æмæ æндæр мадзæлтты. 
Статья 22. Сабийы æндæр бартæ   
Ацы Кодекс нæ фауы сабийы æндæр бартæ, кæцытæ нысангонд сты Гуырдзыстоны Конституцийы, Гуырдзыстоны  æндæр закъондæттæн æмæ закъоныдæлбар нормативон актты æмæ æхсæнадæмон бадзырдты.

Статья 23. Сабийы барты æмæ сæрибардзинæдты хъахъхъæныны принциптæ  
1. Сабийы бартæ æмæ сæрибардзинæдтæ сты кæрæдзийыл баст æмæ сæм хъæуы æркæсын иумæ, сабийы æххæстаргъон, гармонион рæзты контексты.  
2. Сабийы æппæт бартæ æмæ сæрибардзинæдты банымад, хъахъхъæд æмæ ифтонгад гарантигонд цæуынц сабийы хуыздæр интерестæн уæлбары дæттыны, сабийы хайадисты, уый цæрæнбоны æмæ рæзты барты реализаци кæныны æмæ сабиты æмбарады принципты бындурыл.  
3. Ацы сæрæй æркастгонд сабийы бартæ дæлбариуæг кæнынц Гуырдзыстоны Конституцийы æмæ Гуырдзыстоны æндæр закъондæттæн акттæй сфидаргонд арæнвæрдты.
Чиныг II

Сабийы сæйраг барты æмæ сæрибардзинæдты хъахъхъæныны æмæ фарсхæцынады системæ  
Сæр III

Сабийы бар бинонтыл  
Статья 24. Сабийы бинонты хсæн цæрыны æмæ гоймагон рæзты бар  
1. Сабийæн бар ис, цæра æмæ хъомыл кæна ахæм бинонты ‘хсæн, цыран арæзт цæуынц уавæртæ уый гармонион хъомыладæн, рæзтæн æмæ æнæниздзинадæн.  
2. Ныййарæг кæнæ сабийы хъомыладæн дзуапдæттæг гоймаг хæсджын у сабийы удыхъæдæн аргъ кæнын, хъомыл кæна сабийы сабырады, адæймаджы бартæн кад кæныны, быхсындзинады, æмбарады æмæ солидаронады принциптæй, ауда уый физикон, зонды, монон æмæ социалон рæзтыл, цæмæй сабийы бацæттæ кæной æхсæнады хæдбарæй цæрынæн, сабийы хуыздæр интересты уæлбармæ гæсгæйæ.

3. Ныййарæг у сабийы закъонон минæвар æмæ æнæ сæрмагонд æууæнкдары æдде архайы сабийы бартæ æмæ интересты хъахъхъæнынæн æртыккаг гоймæгтимæ æмахасты, уыцы нымæцы, тæрхондоны дæр.

4. Ныййарæгæн тобæгонд у ныййарæджы барты афтæ æххæст кæнын, се хсæн, сабийы исбонæй пайда кæнын, цæмæй сабийы хуыздæр интерестæн зиан æрхæсса.

5. Тобæгонд у ныййарæгæн кæнæ æндæр адæймагæн, кæцы дзуапп дæтты сабийы хъомыл кæнынæн, пайда кæнын ахæм хъомылады методтæй, кæцытæ æххæст кæнынц физикон æфхæрд кæнæ æндæр æгъатыр, æнæадæймагон кæнæ æгадгæнæг ахаст сывæллонмæ кæнæ/та æфхæрдæй пайда кæнын.

Статья 25. Ныййарджы æмæ сабийы хъомыладæн æндæр гоймаджы хæстæ сабийы хъомылады сферæйы  

1. Ныййарæг, сабийы хъомыл кæнынæн дзуапдæттæг æндæр гоймаг хæсджын у сабийы схъомыл кæна, йæ физикон, зонды, монон æмæ æхсæнадон рæзтыл ын ауда, схъомыл æй кæна æхсæнады аккаг уæнгæй, бæрзонд моралон аргъдзинæдты уæвæг гоймагæй.  
2. Ныййарæг, сабийы схъомыл кæнынæн дзуапдæттæг æндæр гоймаг хæсджын у сабийы афтæ схъомыл кæна, цæмæй саби йæхи кары æмæ фæрæзтæм гæсгæйæ:   
а) æмбара йæ бартæ æмæ сæрибардзинæдтæ æмæ йæ бон уа уыдон хæдбарæй æххæст кæнын;   
б) кад кæна ныййарæгæн, бинонты иннæ уæнгтæн, хъомылгæнæгæн, сабийы хъомыладыл дзуапдæттæг æндæр гоймагæн;   
в) кад кæна паддзахадæн æмæ уый символтæн, æххæст кæна Гуырдзыстоны закъондæттынад;

г) зона йæ хæсты, сæрмагонд барты æмæ сæрибардзинæдты æххæст кæнгæйæ аргъ кæна иннæты бартæн æмæ сæрибардзинæдтæн;   
д) зона сæрмагонд бары, райса райдиан æмæ бындурон ахуырад йæхи физикон æмæ интеллектон рæзты æмæ гæнæнтæм гæсгæйæ;      
е) зона йæ хæс, æрдзон алфамбылаймæ зилын æмæ йæ хъахъхъæнын.  
3. Ныййарæджы кæнæ сабийы хъомыладæн дзуапдæттæг æндæр гоймаджы рдыгæй сабийы хайадистæй бæрæггонд боны фæтк, кæцы бæлвырд кæны сабийы ахуырадон æмæ æндæр процессты хайадисты æмæ йæ уæгъд рæстæгæй пайда кæныны фæдылдзинады, сабийы хуыздæр интерестæн хъуамæ уа æмбæлон.  
4. Ныййарæг æмæ сабийы хъомыладæн дзуапдæттæг æндæр гоймаг сабийы тыххæй пайда кæнынц хъомыладон мадзæлтты, уыцы нымæцы, бахизынц уый сывæллонæн тæссаг чи у, ахæм информацийæ.  
5. Ныййарæг кæнæ сабийы хъомыладæн дзуапдæттæг æндæр гоймаг сабийы тыххæй цы хъомыладон мадзæлттæ æххæстгонд цæуы уыдон хъуамæ уой сабийы хуыздæр интерестæн æмбæлгæ. Сабийы физикон æфхæрд нæу райсинаг.

6. Ныййарæг кæнæ æндæр адæймаг, кæцы дзуапп дæтты сабийы хъомылады тыххæй, хæсджын у активонæй архайа ацы Кодексы нысангонд æххуысы мадзалы æртыккаг фарсы рдыгæй, йæ гæнæнты арæнты, æххуысы мадзал æххæстгæнæджы курдиатмæ гæсгæ сабийæн.

Статья 26. Сабийы ныййарæгæй фæхицæн кæныны æнæруадзгæдзинад   
1. Саби йæ ныййарджытæй фæхицæн кæнын гæнæн ис уый фæндоны ныхмæ, æрмæстдæр уæд, кæд æмæ сæ фæхицæн кæнын æнæмæнгхъæугæ у сабийы хуыздæр интерестæм гæсгæ, барлæвæрд органы рдыгæй Гуырдзыстоны закъондæттынадмæ гæсгæ райст уынаффæйы бындурыл.  
2. Сабийы ныййарджытæй фæхицæн кæныны тыххæй уынаффæ исы социалон кусæг. Районы (горæты) тæрхондоны тæрхонгæнæгмæ куырдиат бадæтдзæн сабийы бынатмæ гæсгæ. Тæрхонгæнæг æркæсы социалон кусæджы куырдиатмæ иунæгæй, æнæ ныхасон байхъуыстæй, æмæ 24 сахаты æмгъуыдмæ рахæсдзæн уынаффæ сабийы ныййарæгæй фæхицæн кæныны тыххæй, кæнæ сабийы ныййарæгæй фæхицæн кæныныл нæйы зæгъыны фæдыл.
3. Уыцы цауы, кæд ис потенциалон æвæстиат æмæ æввахс тасдзинад сабийы цардæн, æнæниздзинадæн кæнæ æдасдзинадæн, уæд социалон кусæгæн ис бар æвæстиатæй райса уынаффæ сабийы ныййарæгæй ахицæн кæныны тыххæй æмæ бавдиса æмбæлон курдиат тæрхондонмæ сфидар кæныны тыххæй сахаты æмгъуыдмæ. Æхсæнадон кусæджы куырдиаты хъуамæ уа аххосаг сабийы ныййарæгæй ахицæн кæныны тагъд æнæмæнгдзинадæн. Пъæлицæйы кусæг хъуамæ хайад иса ацы тæссагдзинады аргълæвæрды. Йæ æвæрццаг кæнæ æппæрццаг хатдзæг бахаст æрцæудзæн æмбæлон протоколмæ.

4. Ацы статьяйы 3-аг хайы нысангонд цауы тæрхонгæнæг æркæсы социалон кусæджы курдиатмæ иунæгæй, æнæ ныхасон байхъуыстæй, æмæ 24 сахаты æмгъуыдмæ райсы уынаффæ сабийы ныййарæгæй ахицæн кæнынæн разыдзинад раттыны тыххæй кæнæ нæйы зæгъыны тыххæй ратты разыдзинад сабийы ныййарджытæй ахицæн кæнынæн.

5. Саби ныййарæгæй фæхицæн кæнын нæ хъæуы æрмæст уый тыххæй, æмæ ныййарæгæн нæй æмбæлон царды уавæртæ кæнæ финансон фæрæзтæ, уыцы цауы йеддæмæ, кæд бинонты фарсхæцынады мадзалы реализаци кæнын бæллиццаг фæстиуæг нæ хæссы кæнæ та ис фаг бындуртæ хатдзæгæн, цæмæй ацы мадзалы реализаци бæллиццаг фæстиуæг кæй нæ ратдзæн.

6. Цыбыр фадæтты уæвæг сабийæн ис бинонты хсæн цæрыны ахæм бартæ, куыд æндæр сабитæн ис. Æнæруадзгæ у сабийы ныййарæгæй фæхицæн кæнын уый тыххæй, цæмæй саби кæнæ ныййарæг цыбыр фадæтты уæвæг гоймаг у. 

7. Сабийы ныййарæгæй хицæн кæныны тыххæй уынаффæ дæлбариуæг кæны периодикон æгъдауæй æркæсыны. Сабийы ныййарæгæй фæхицæны аххосæгты аиуварс кæныны фæстæ сабийы бинонты хсæнмæ раздахын хъуамæ уа сабийы хуыздæр интерестæм гæсгæ.

8. Æнæруадзгæ у ныййарæгæй хицæнгонд кæнæ закъонон минæвары æдде баззайæг сабийы тугтæрхоны фæткæй æрцахсын, ахæстоны бакæнын кæнæ уымæн æфхæрды хуызæй сæрибардзинады байсын бæстæйы территоримæ æнæзакъонæй бацæуыны тыххæй,   Гуырдзыстоны закъондæттынадæйæркастгонд цауы йеддæмæ. Ахæм цауы сабийæн ифтонггонд хъуамæ уа æмбæлон рæстæгмæ альтернативон æххуыс, фарсхæцынад уый  бинонтимæ баиу кæнынæн æмæ хъахъхъæнынад уый хуыздæр интерестæм гæсгæ. 
Статья 27. Сабийы фарсхæцынад уый ныууадзыны кæнæ бинонтæй фæхицæны превенцийы нысанæй  
1. Паддзахад хæсджын у сабийы ныууадзыны кæнæ бинонтæй ахицæны превенцийы нысанæй райса æмбæлон мадзæлттæ, цæмæй сифтонг кæна адекватон цæрæн уавæрты, æнæниздзинады æмæ социалон хъахъхъæды  сервисты, инклюзивон ахуырады, æнæмсæр ахаст æмæ тыхмидзинадæй хъахъхъæныны эффективон механизмты æмæ æппæт иннæ барты хъахъхъæныны гарантиты алы сабийæн æмхуызон æнцонвадаты.  
2. Ацы статьяйы нысангонд превенцийы нысанæй реализацигонд программæтæ хъуамæ уой интегриргонд æмбæлон муниципалитеты хъуагдзинæдтæм гæсгæйæ. Бинонтæ хъуамæ хайад исой программæйы, сабийы хуыздæр интересты уæлбармæ гæсгæйæ.   
3. Цыбыр фадæтты уæвæг саби æмæ уый бинонтæн æххуыс кæнгæйæ, уæлдай хъусдард здахын хъæуы сабийы ахуырадмæ, се хсæн, профессионалон ахуырадмæ, æнæниздзинад хъахъхъæнынадмæ æмæ реабилитацийы сервисты иудадзыг æмæ эффектон æнцонвадатмæ, цæмæй сабийы æххæст индивидуалон рæзт æмæ социалон инклюзионад уа.

4. Сабийы бинонтæн æххуыс кæнгæйæ, уæлдай хъусдард аздахын хъæуы социалон тасы бын уæвæг сабитæм.   
Статья 28. Бинонты æххуысы программæ  
1. Барлæвæрд паддзахадон орган аразы æххуысы программæтæ саби хъомыл кæныныл дзуапп чи дæтты, уыцы адæймагæн материалон æмæ æнæматериалон æххуыс бакæныны нысанæн. Программæйы мидис, уый æмвæзад æмæ уый дæргъвæтиндзинад бæрæггонд цæуынц сабийы æмæ уый хъомылады тыххæй дзуаппдæттæг адæймаджы индивидуалон хъуагдзинæдты æмæ реалон уавæртæм гæсгæ.  
2. Бинонты æххуысы программæ хъуамæ ма уа иухаттон хъуыддаг. Уый нысанæн хъуамæ æвдиса сабийы æмæ уый бинонты фидардзинады уыдон индивидуалон хъуагдзинæдты æнæфæцудгæ  ифтонгадæй.
3. Дæргъвæтин рæстæджы æххуысы цауы, бинонты/сабийы бинонты æххуысы программæмæ бахæссыны тыххæй уынаффæ иумæйагæй ист цæуы цалдæр специалисты, се хсæн социалон кусæджы. Æххуысы реализаци хъуамæ уа индивидуалон программæйы бындурыл, кæцыйы райрæзты хъуамæ хайад исой саби æмæ йæ хъомыл кæныны бар кæмæн ис, уыдон.

4. Бинонты æххуысы программæ аразын æмæ æххæст кæнгæйæ, уæлдай хъусдард здæхт цæуы сабийы бартæм, рагагъоммæйы рæзтимæ баст вазыгджын фарстатæ аиуварс кæнын, æвзонгæй хистæрмæ рахизын æмæ позитивон социалон инклюзийы æххуыс кæнын.

5. Бинонты æххуысы программæйы мидис, формæ æмæ дæргъвæтиндзинад бæрæггонд цæуынц индивидуалонæй, сабийы æмæ йæ бинонты уавæры хуыздæр интересты аргълæвæрдмæ гæсгæ. Программæйы гæнæн ис уа иу кæнæ цалдæр мадзалы, уыцы нымæцы:
а) информацион, консультацион æмæ ахуырадон мадзæлттæ сабиты хъомылады æмæ рæзты позитивон методтæй пайда кæнынæн, сабитимæ æнæтыхмийы коммуникацийæн æмæ сабиты бартæ реализаци кæнынæн;

б) нысанмæздæхт материалон æмæ æнæматериалон æххуысы мадзæлттæ, сабийы индивидуалон хъуагдзинæдты æмæ уавæртæм гæсгæйæ;

в) позитивон ныййарæджы æмæ сабийыл аудыны фæлтæрдты фæфидардæр кæныны курсытæ уадзыны, бинонты æмцарды, бинонты быцæуты æмæ æмкъайады ахицæны рæстæджы консультацитæ дæттыны;

г) ныййарæгæн профессионалон ахуырады æмæ куысты фадаты дæттын;

д) æххуысгæнæг социалон сервисты (боны центр, медиацийы æмæ фидыды сервистæ бинонты быцæуы рæстæджы, нозтæй хос кæныны, наркомани кæнæ æндæр психо-эмоционалон хъуагдзи​нæдты рæстæджы, социалон-экономикон æххуыс кусæг æмæ иунæг ныййарæгæн), уыцы нымæцы, темыл бындурæвæрд сервисты;  
е) цыбыр фадæтты уæвæг сабийы хъуагдзинæдты рагагъоммæ идентификацийы, индивидуалон аргълæвæрды æмæ æмбæлон фарсхæцынады программæтæ, се хсæн, сабийы фæлтæрдты рæзын кæныныл ориентиргонд программæтæ;

ж) рагагъоммæ рæзты æмæ æрыгæтты фарсхæцынады программæтæ æрыгоны рдыгæй сæрмагонд барты реализацийы, уый критикон хъуыдыкæнынады рæзын кæныны, хæдбар цардмæ цæттæ кæныны æмæ æхсæнадон царды хайад исыны къухарæзты нысанæй.  
6. Гуырдзыстоны окккупацигонд территоритæй лигъдæтты, фæллойы, æнæнизхъахъхъæды æмæ социалон хъахъæды министрад сабийы бинонты фарсхæцынады программæтæ аразы æмæ æххæст кæны уагдæтты хсæнæмнуыстадæй, иууон паддзахадон стратегийы æмæ архайæн пъланы фæлгæтты.

7. Муниципалитет сабийы бинонты фарсхæцынады программæтæ аразы æмæ æххæст кæны Гуырдзыстоны оккупацигонд территоритæй лигъдæтты, фæллойы, æнæниздзинады æмæ социалон хъахъхъæнынады министрады рдыгæй Гуырдзыстоны органон закъоны «Бынæттон хæдуынаффæйады Кодекс» 17-æм статьяйæ сфидаргонд фæткы æмæ уавæртæм гæсгæ делегирон барлæвæрдты фæлгæтты.

8. Æнæхицауадон организаци æххæст кæны сабийæн йæ бинонты фарсхæцынады мадзæлттæ паддзахадон программæты фæлгæтты Гуырдзыстоны закъондæттынадмæ гæсгæ, æмбæлон паддзахадон органимæ сарæзт бадзырды бындурыл кæнæ/та йæхи хъæппæрисæй æмæ финансон фæрæзтæй, паддзахады рдыгæй снысангонд лæггæдты стандарттæм гæсгæ.
Сæр IV

Сабийы бар альтернативон æххуысыл  
Статья 29. Альтернативон æххуысы мидис  
1. Паддзахад хæсджын у сифтонг кæна рæстæгмæ кæнæ кæронмæ ныййарджыты æххуысы æдде баззайæг сабийы, афтæ-ма уыцы сабийы сæрмагонд хъахъхъæнынад æмæ фарсхæцынад дæр, кæцыйы бинонты хсæн баззайын сабийы хуыздæр интересты ныхмæ у.  
2. Кæд альтернативон æххуысы нысанæй сабийы рæзты æнæмæнгдзинад у æмæ альтернативон æххуысы формæ æххæстæй æмбæлон у сабийы барты хъахъхъæды æмæ сабийæн æххуысы куыд æхсæнадæмон, афтæ Гуырдзыстоны закъондæттынадæй сфидаргонд стандартты, барлæвæрд орган исы альернативон æххуысы нысанæй сабийы бакæныны тыххæй уынаффæйы æмбæлон профес​сио​налон кадртæй комплектгонд мултидисциплинарон къорды аргълæвæрды æмæ реко​ме​нда​ци​йы бындурыл, сабийы хайадистæй æмæ сабийы интерестыл æмбæлгæ процеду​рæты хъахъхъæдæй.
3. Ацы статьяйы 2-аг хайæ æркастгонд мултидисциплинарон къорд фидар кæны сабийы индиви​дуалон рæзты пъланы, кæцыйы нысан у сабийы физикон æнæнздзинады хъахъхъæ​нын​ад, уый гармонион рæзт, социалон инклюзи æмæ уый алы æндæр бары æмæ сæрибардзинады эффектон реализаци.

 4. Барлæвæрд административон орган равзардзæн æмæ монторинг ауаддзæн альтернативон æххуысы нысанæй сабийы бакæныны хъуыддагыл.  
5. Альтернативон æххуысы нысанæй сабийы хъомылмæ раттын у фæстаг мадзал. Уый сæйраг нысан хъуамæ уа сабийы бинонты хсæнмæ раздæхын æнцондæр кæнын, раздæхыны фадат куы нæ уа, уæд сабимæ иудадзыг хъусдард сифтонг кæнын, сæрмагондæй, уый хъомыл кæнын. Кæд æмæ хъомыл кæнын сабийы хуыздæр интерестæм гæсгæ нæу, уæд паддзахад хъуамæ æххæст кæна, цæмæй саби уа хъомылгæнæн хæдзары. Сабийы хъомыл кæныны фæткты æмæ уавæртæ фидар кæны «Кæнгæ хъæбулы æмæ хъомыл кæныны тыххæй» Гуырдзыстоны закъон.   
6. Уыцы цауты, кæцыты нæй гæнæн сабийы хъомылгæнæн хæдзармæ бакæнын кæнæ саби хъомыл кæнын, чысыл бинонты хуызы цæрæн хæдзарæй пайда кæнынц куыд фæстаг мадзал, кæд æмæ цæрæнбынат æххæстæй дзуапп дæтты сабийы хъомылады стандарттæн, æмæ цæрæнбынат æнæмæнгхъæуæг у æмæ ахъаз кæны сабийы рæзтæн æмæ уый хуыздæр интерестæ æххæст кæнынæн. Цæрæнуæтты æххуысы фæтктæ æмæ уавæртæ ацы Кодексæй æмæ Гуырдзыстоны закъонæй «Хъомылгæнæн архайды лицензирады тыххæй» сты фидаргонд.

7. Альтернативон æххуысы лæггæдты кæцыфæнды формæ дæр хъуамæ æххæст кæна сабийы хуыздæр интерестæ æмæ сабийыл альтернативон æххуысы стандарттæ, афтæ-ма Гуырдзыстоны Конституцийæ, сабийы барты Конвенцийæ, уый уæлæмхас протоколтæй æмæ Гуырдзыстоны æндæр æхсæнадæмон бадзырдтæй сфидаргонд стандартты æмæ ацы Кодексы домæнты.

8. Альтернативон æххуысы нысанæй æркастгонд алы саби, се хсæн, цыбыр фадæтты уæвæг саби, æххæстæй хъуамæ уа интегриргонд ахуырады, æнæниздзинады æмæ социалон хъахъ​хъæды иууон паддзахадон системæты. Уымæн афтæ-ма хъуамæ æнцонвадат уа рæстæрхоны райсын, куыд æндæр сабитæн.   
9. Паддзахад æххуыс кæны альтернативон æххуысæй ахизгæ гоймæгтæн, кæцытæн æххæст​карæны сæххæсты фæстæ, ивгæ периоды æххуыс кæнын хъæуы.   
10. Ацы статьяйы 9-æм хайæ æркастгонд цауы Гуырдзыстоны оккупацигонд территоритæй лигъдæтты, фæллойы, æнæниздзинады æмæ социалон хъахъхъæды министрад бакусдзæн социалон программæты.  
Статья 30. Альтернативон æххуысы бындуртæ  
1. Паддзахад бæлвырд кæны æууæнкадæй хъомылгæнинæгты регистрацийы æмæ резидентон æххуысы уагдоны лицензион уавæрты æмæ сабийыл аудыны иууон стандартты.   
2. Паддзахады рдыгæй сфидаргонд альтернативон æххуысы иууон стандарттæ хъуамæ æмбæлон уой Иугонд Нациты Организацийы рдыгæй сфидаргонд альтернативон æххуысы стандарттæн æмæ хъуамæ нысан кæной æндæр æмæ æндæр фарстаты, уыцы нымæцы, ахæм сæйраг фарстаты:

а) альтернативон æххуыс чи дæтты, уыцы физикон æмæ юридикон гоймæгты æмбæлон профессионалон квалификацийы, уыдон равзæрсты критериты, уыдон профессионалон ахуырады æмæ уыдоныл  цæстдарды;

б) альтернативон æххуысы дæттæг физикон æмæ юридикон гоймæгты ролы æмæ функциты бæлвырдæй бæрæг кæны æмæ ай фæдыл информацийы сабийы æмæ уый бинонты уæнгтæн бадæттыны;  
в) сабийæн æххуыс кæнын бинонты уæнгтимæ, хиуæттæ æмæ хæлæрттимæ ахастытæ дарынæн йæ хъахъхъæнынад æмæ хуыздæр интерестæм гæсгæ, кæд æмæ сæ дарын сабийы хуыздæр интерестæн ныхмæвæрд нæу;

г) сабийы хæлцады нормæтæм гæсгæ уый хæрзхъæд хæлцады ифтонг кæныны;

д) ахуырады, уыцы нымæцы, формалон кæнæ/та æнæформалон ахуырады æмæ профессионалон ахуырады райсыны фадаты;

е) сабийы æдасдзинады, æнæниздзинад хъахъхъæныны, хæлцады, гармонион рæзты æмæ сæрмагонд хъуагдзинæдты сифтонг кæныны;

ж) сабийы хицардæн æмæ хибынатæн кад кæнын;

з) сабийы тыхмидзинадæй хъахъхъæныны, уыцы нымæцы, ахæм дисциплинарон методты тобæ кæныны, кæцытæ нысан кæнынц сабийæн бинонты æмæ æддагон дунеимæ бастдзинады арæнæвæрд, уый хъизæмары, тыхмийы, физикон æфхæрды кæнæ уыйрдæм æндæр æгъатыр, æнæадæймагон кæнæ æгадгæнæг ахасты кæнæ æфхæрды пайда кæныны;

и) сабийы хæдбар цардæн цæттæ кæныны, æгаддзинадæй уый хъахъхъæныны альтернативон æххуысы æххæсткæнгæйæ æмæ альтернативон æххуысæй рахизыны фæстæ;

к) барлæвæрд органы рдыгæй сабиимæ баныхас кæнынæй снысангонд æууæнкджын адæймагимæ сабийы æнæкъуылымпыгæнæг æмахасты. Саби хъуамæ зона, цавæр цауты æмæ цавæр барадон æмæ этикон стандартты тыххæй гæнæн ис æмæ хæлд æрцæуа æууæнкджын адæймагæн цы информаци раргом кодта, уый конфиденциалондзинад;

л) сабийæн уыцы эффектон механизмы æнцонвадаты, кæцыйы фæрцы йæ ​​бон у фехъусын кæнын кæнæ хъаст бадæттын альтернативон æххуысы уавæрты тыххæй. Ацы механизм хъуамæ уа хæдбар альтернативон æххуысгæнæг æмæ цæстдарæг паддзахадон уагдонæй, цæмæй йæ бон уа эффективон æмæ æнæхинæй дзуапп раттын æмæ сабийы интересты хъахъхъæнын.

3. Тобæгонд у дисциплинарон мадзæлттæй æмæ уагахасты методтæй пайда кæнын альтернативон æххуысы сабийы ныхмæ, кæцытæ æххæст кæнынц сабийы физикон æфхæрд, сабимæ æндæр æгъатыр, æнæадæймагон кæнæ æгадгæнæг ахаст, уыцы нымæцы, æхгæд бынаты бакæнын, ныййарæгимæ, бинонты æндæр уæнгтæимæ кæнæ æддагон дунеимæ контакты арæн кæныны кæнæ æндæр хуызы физикон кæнæ психологон тыхмийы.

Статья 31. Сабийы æххуысы иууон паддзахадон стандартты æнæмæнгдзинад  
1. Сабийæн нæй гæнæн лæвæрд цæуа альтернативон æххуысы лæггæдтæ, кæцытæ нæ æххæст кæнынц сабийы æххуысы иууон паддзахадон стандартты æмæ лицензиргонд нæу закъонмæ гæсгæ,  æууæнкдзи​надæй хъомылады æмæ кæнгæ хъæбулы йеддæмæ.  

2. Сабийыл аудыны иууон паддзахадон стандарттæ бæлвырд кæнынц сабийыл аудыны уыцы сервисты администрирады, бадæттыны, хæрзхъæды аргълæвæрды æмæ мониторингы критериты æмæ механизмты, кæцытæ здæхт сты сабийæн бинонты æххуысы ифтонгадыл ориентацимæ. Сабиты хъахъхъæныны иууон паддзахадон стандарттæ бындуриуæг кæнынц сабийы барты реализаци кæныны принципыл, лæггад кæнынц резидентон æххуысы хъуагдзинады фæкъаддæр кæнынæн, бæлвырд кæны стæмхатты уаглæвæрд сабийыл ориентацигонд ахастыты æмæ нысан кæны бæрзонд хæрзхъæд æххуысы лæггæдты дæттыны.  
3. Альтернативон æххуысы дæттæг гоймæгтæ хъуамæ ифтонг кæной Гуырдзыстоны закъондæттынадæй сфидаргонд профессионалон стандартты, се хсæн, профессионалон этикæйы стандартты, æмæ сæ архайды мултидисциплинарон уагахастæй хъуамæ æххæст кæной.   
4. Сабийы аудыны иууон паддзахадон стандартты æххæст кæнын æнæмæнгхъæуæг у кæцыфæнды формæйы альтернативон æххуысы дæттæг æхсæнадон кæнæ сæрмагонд уагдæттæн,  кæцытæ æххæст кæнынц цыбыр кæнæ даргъ æмгъуыдмæ сабиты æххуысы программæтæ, уыцы нымæцы:

а) æнæхъæн бон æмæ æхсæвы резидентон æххуысы уагдæттæн, се хсæн, цыбыр фадæтты кæнæ æндæр психосоциалон хъуагдзинæдты уæвæг сабиты центртæн;  
б) ресурсскъолаты æмæ скъола-интернаттæн – хъомылгæнæн лæггæдты хайады..
5. Паддзахад ифтонг кæны æууæкдзинадæй хъомыл кæныны нысанæй адæттынæнгæнæн стандарт​ты сфидар кæнын «Кæнгæ хъæбулы æууæнкдзинадæй хъомылады тыххæй» Гуырдзыстоны закъонмæ гæсгæ.  
6. Сабитæм хъусдарды иууон паддзахадон стандартты æххæст кæнын æнæмæнгхъæуæг у афтæ-ма бинонты фарсхæцынады, медицинон, психосоциалон æххуысы, ахуырадон, спортивон-æнæниз​гæнæн æмæ æндæр культурон æмæ рекреацион программæты æххæст кæнгæйæ дæр, кæд сабитæм хъусдард æххæст цæуы рæстæгмæ – боны бæрæг периоды, боны дæргъы кæнæ 24 сахаты дæргъы ахæм уагдæтты:

а) боны центрты;

б) æнахъомтæй базарады (трефикингы) кæнæ/та эксплуатацийы æндæр æмæ æндæр формæйы амæттаг сабиты балæууæндæтты, стационарон медицинон уагдæтты – сабиты хайæдты кæнæ сабиты индивидуалон лæггæдты хайы;
в) сабиты лагерты – аудыны лæггæдты хайады;

г) æндæр уагдæтты, се хсæн, ныййарæджы куысты бынаты сабийы хъомылады æххуысы сервисы хайады, кæцы ифтонг кæны сабийæн хъомылады лæггæдтæ дæттыны.

7. Иууон паддзахадон стандарттæ нæ хæлиу кæнынц уыцы цаутыл, кæд саби рекрецион нысанæй, барвæндонæй æрвиты бæрæг рæстæг йæ хиуæттæм кæнæ йе мбæлттимæ хиирхæфсыны нысанæн æмæ уый нæу баст ныййарæджы æнæамалдзинадимæ кæнæ йæ нæ фæнды сабийæн æмбæлон æххуыс бакæнын, афтæ-ма кæнгæ хъæбулы хъомыл кæныны цауыл – тæрхондоны рдыгæй кæрон​бæттæн уынаффæйы рахасты моментæй, кæд æмæ саби нымад нал цæуы ныййарæджы æххуысы æдде баззайæг сабийыл.

8. Сабийы хъомылгæнæджы (сывæллонгæсы) статус, кæцы йæ ​​закъонон минæвары хæдзары кæнæ хæдзары æддейæ иу кæнæ цалдæр сабимæ (5 сабийæ фылдæр нæ) зилы, бæрæггонд мыздæй,  дæлбариуæг кæны барвæндон сертифицирады. Сабиты хъомылгæнæгæн (сывæллонгæсæн) ис бар райса æмбæлон æххуыс социалон кусæгæй сабийы/сабиты хъомылады тыххæй.

9. Ахæстоны баконд сабимæ æркæсын æмæ йын æххуыс кæнын хъæуы æнахъомты рæсттæрхоны Кодексы æмæ æндæр æмбæлон закъæттæм гæсгæ, афтæ-ма сабийы барты Конвенцийы, уый уæлæмхас протоколты æмæ Гуырдзыстоны æндæр æхсæнадæмон бадзырдтæм гæсгæ.

Статья 32. Резидентон æххуысы уагдоны тыххæй уæлæмхас, спецификон домæнтæ   
1. Æнæруадзгæ у ахæм резидентон æххуысы уагдоны саразын, кæцы нæу чысыл бинонты хуызæй, кæцыйы æнæмæнгдзинад нæу барлæвæрд паддзахадон органы аргълæвæрдмæ гæсгæ æмæ кæцы нæ дзуапп кæны сабитæм хъусдарды иууон паддзахадон стандарттæн. 
2. Кæцыфæнды æхсæнадон кæнæ сæрмагонд резидентон æххуысы уагдонæн кусыны бар ис æрмæстдæр уæд, кæд æмæ райста лицензи «Хъомыладон архайдтыты лицензийы тыххæй» Гуырдзыстоны закъонмæ гæсгæ.

3. Резидентон æххуысы уагдоны лицензирад æмæ лицензийы уавæрты регулярон басгæрст хъуамæ æххæст кæна барлæвæрд административон орган. Гуырдзыстоны закъондæттынадæй бæрæггонд лицензион уавæрты æмæ куысты фæткы халын расайы Гуырдзыстоны  закъондæттынадæй сфидаргонд фæткæй бæрндзинады.  
4. Уæвæг резидентон æххуысы уагдонæн лицензийы адарддæр кæныны æмæ ног резидентон æххуысы уагдоны сарæзты фарстатæ хъуамæ скъуыддзаг æрцæуой деинституционализацийы иууон паддзахадон стратегийы æмæ архайдон пъланмæ гæсгæ.

5. Гуырдзыстоны оккупацигонд территоритæй лигъдæтты, фæллойы, æнæниздзинад хъахъ​хъæныны æмæ социалон хъахъхъæды министрад æмæ муниципалитет резидентон æххуысы уагдоны саразынц æнæамалиуæгон (æнæкоммерцион) юридикон гоймаджы хуызы кæнæ та сабийæн фарсхæцынады паддзахадон программæты æххæстгæнæг сæрмагонд гоймаг конкурсы фæткæй сæвзардзысты.

6. Деинституционализацийы нысанæй паддзахад æххæст кæны æппæт æнæмæнгхъæуæг закъондæттæн æмæ административон мадзæлттæ, кæцытæ ифтонг кæнынц сабитæн, се хсæн, цыбыр фадæтты уæвæг сабийæн, цæрæнбынаты æххуысы хъомылгæнæг æмæ æндæр бинонты æмæ æхсæнадон æххуысы лæггæдтæй раивын. Ацы нысанæй Гуырдзыстоны хицауад аразы æмæ æххæст кæны иууон паддзахадон деинституционализацийы стратеги æмæ архайды пълан масшта​бон резидентон æххуысы уагдæтты этапгай сæхгæныны ифтонгадæн.

Статья 33. Альтернативон æххуысы нысанæй сабийы закъонон минæвар  
1. Барлæвæрд орган альтернативон æххуысы нысанæй уагдонмæ баконд сабийæн снысан кæны ахæм гоймаджы, кæцы исы уынаффæтæ сабийы тыххæй уый æххæст хайадистæй, уый хуыздæр интерестæм гæсгæ. 
2. Альтернативон æххуысы нысанæй уагдонмæ баконд сабийæн закъонон минæварæй снысангонд гоймагæн хъуамæ уа хорз репутаци, хъæугæ зонындзинæдтæ æмæ арæхстдзинæдтæ сабиимæ æмгуыст кæнынæн æмæ йын хъуамæ фæуд уа æнæмæнгхъæуæг ахуыртæ.

3. Барлæвæрд орган дзуапп дæтты альтернативон æххуысы нысанæй уагдоны бакæнгæ сабийы закъонон минæварæй снысангонд гоймаджы архайдæн æмæ йын, уымæ гæсгæ, æххæст кæны æмбæлон профессионалон æххуыс æмæ цæстдард.

Статья 34. Альтернативон æххуысы периодикон контроль   
1. Саби, кæцыйы бакæнынц уагдонмæ æххуысы кæнæ/та уый хъахъхъæныны кæнæ хоскæныны нысанæй, дæлбариуæг кæны уыйрдæм ахасты, уымæн ацы уагдоны баззайыны хъæугæдзинады æмæ æндæр уавæрты æнæмæнгхъæугæ периодикон контролы, сæрмагондæй, иуылкъаддæр 3 мæйы иу хатт хъуамæ басгæрст уагъд цæуа.    
2. Сабийæн альтернативон æххуыс адарддæр кæныны хъæуыны æмæ уавæрты периодикон басгæрст æмæ сабимæ хъусдарды иууон паддзахадон стандартты æххæст кæныны мониторинг хъуамæ æххæст кæна æмбæлон паддзахадон орган сабийы æмæ йæ хъомылгæнæджы комкоммæ хайадистæй, Гуырдзыстоны закъондæттынадæй сфидаргонд фæткæй.

3. Тобæгонд у финансон æфтиаг райсыны нысанæй юридикон æмæ физикон гоймæгты рдыгæй сабийы агурын æмæ альтернативон æххуысы уагдонмæ бакæнын, кæд æмæ гæнæн ис сабийы йæ бинонтæм раздахын кæнæ йын раттын бинонты лæггæдтæ.

4. Гуырдзыстоны оккупацигонд территоритæй лигъдæтты, фæллойы, æнæниздзинады æмæ социалон хъахъхъæды министрад йæ барлæвæрды фæлгæтты йæ цæст дары сабиты хъомылады иугонд паддзахадон стандартты реализацимæ æмæ лæггæдты хæрзхъæдмæ.
Сæр V

Сабийæн ахуырады райсыны бар  
Статья 35. Сабийæн ахуырады райсыны бар  
1. Сабийæн ис хæрзхъæд ахуырады райсыны бар. 
2. Паддзахад ифтонг кæны хæрзхъæд райдиан, скъолайы агъоммæ, иумæйаг, профессионалон æмæ уæлдæр ахуырады райсыны алы сабийæн æмбар æнцонвадаты ахуырады инклюзивон системæйы æрфидар кæнынæй æмæ бæстæйы ахуырадон системæйы æхсæнадæмон ахуырадон тыгъдадимæ гармонизацийæ.

3. Цæмæй сабийæн ахуыры бартæ æххæстæй реализацигонд æрцæуой, уый тыххæй паддзахад, инклюзивон ахуырады уагæвæрдмæ гæсгæ, хъуамæ сифтонг кæна:

а) сабийæн йæ индивидуалон гæнæнтæ æмæ хъуагдзинæдтæм гæсгæ лæвар, хæрзхъæд райдиан, скъолайы агъоммæ æмæ иумæйаг ахуырад райсын;

б) сабийæн профессионалон ахуырад райсын йæ индивидуалон гæнæнтæ æмæ хъуагдзинæдтæм гæсгæ, уыцы нымæцы, æмбæлон финансон фарсхæцынадæй;

в) сабийæн ахуырады системæйы, æмвæзады, формæты æмæ процедурæты, æндæр ахсджиаг æмæ пайдайаг фарстыты тыххæй информацийы æнцонвадаты;  
г) скъоламæ чи нæ цæуы, уыцы сабийы скъоламæ раздæхынæн æххуыс кæнын æмæ æмбæлон мадзæлттæ æххæст кæнын, цæмæй саби скъола ма ныууадза;

д) ахуырады алы æмвæзадыл дæр æппæты ногдæр зонадон æмæ къабазон зонындзинæдтæ æмæ нырыккон сабиты ахуырадон методтæ æмæ технологитæ æххæст кæнынæн къухарæзт;

е) ахуырады алы къæпхæныл сабийы хайадисты бар реализаци кæнын, куыд комкоммæ ахуырадон процессы, афтæ ахуырадон уагдоны мидæг уынаффæ хæссыны рæстæджы дæр.

Статья 36. Сабийы ахуырады нысантæ   
1. Сабийы ахуырад формалон ахуырады системæйы, афтæ-ма уый æнæформалон ахуырад дæр хъуамæ лæггад кæна ахæм сæйраг нысæнттæн:  
а) сабийы удыхъæд, курдиат, критикон хъуыдыкæнынад æмæ гæнæнтæ æххæстæй рæзын кæнын;

б) рæзын кæнын адæймаджы бындурон бартæ æмæ сæрибардзинæдтæн кад кæныны æнкъарæнтæ æмæ æнæтыхми ныхас кæныны хъомысад;

в) сабийы мидæг рæзын кæнын райгуырæн бæстæмæ, мадæлон æвзагмæ, райгуырæн бæстæйы традицион культурон æргъдзинæдтæм, стæй алыхуызон культурæтæ æмæ цивилизацитæм аргъ кæныны æнкъарæнтæ;

г) сабийы бæрндзинады æнкъарæнты рæзт æмæ йæ хæдбар цардмæ цæттæ кæнын кæрæдзийы æмбарынады, фарны, быхсындзинады, æмхуызондзинады, хæлардзинады удварны адæм, къордтæ æмæ адæмты хсæн алыхуызон этникон, национ, дины æмæ æндæр миниуджытæ кæмæн ис, ахæмтæ;

д) æрдзон уавæры æмæ культурон бынтæ хъахъхъæныны тыххæй бæрндзинады æмæ уыдоны кад кæныны æнкъарæнтæ рæзын кæныны.

2. Ацы статья нæ хъыгдары сабийæн ахуырады уыцы нысанæй райсыны, кæцытæ комкоммæ не сты нысангонд ацы статьяйы фыццаг хайы, гæнæн ис æмæ диктацигонд æрцæуой технологон рæзтæй, социалон-культурон кæнæ æндæр фактортæй æмæ кæцытæ ныхмæ нæ лæууынц н ацы статьяйы нысангонд нысантæн.

Статья 37. Ахуырады инклюзивон системæйы фарсхæцынады программæ  
1. Ахуырады инклюзивон системæйы фарсхæцынады программæйы æрфидар кæныны нысан у, баххуыс кæна:   
а) ахуырадон уагдоны ахуырадон программæты, ахуырадон ресурсты, материалон-техникон фæрæзты æмæ адæймагон ресурсты сабийы ахуырады нысантимæ æмдзу кæнын;

б) ахуырады инклюзивон системæйы æрфидар кæнын, кæцы ифтонг кæны, цæмæй алы сабийæн дæр æмхуызонæй æнцонвадат уа ахуырадон процессы фæлгæтты уыдонæн ахуырады райсын, сæ индивидуалон ахуырадон хъуагдзинæдтæ æмæ гæнæнтæм гæсгæйæ;  
в) рагагъоммæ æмæ скъолайы агъоммæйы хъомылады æмæ ахуырады уагдæтты ахуыргæнджытæн æмæ специалон ахуыргæнджытæн, иумæйагахуырадон æмæ профессионалон ахуырады уагдæтты педагогтæн æмæ æндæр сæйраг кадртæн профессионалон рæзты национ системæ саразын, кæцы у хæрзхъæд инклюзивон ахуырад дæттыны æнæмæнгхъæуæг разуавæр;

г) инклюзивон ахуырады фарсхæцынадæн специалон ахуырадон хъæугæдзинæдты уæвæг студенттæн æмбæлон сервисты æмæ программæты æрфидар кæнын; уæлдæр ахуырады æмвæзадыл хъæугæ программæйы модултæ аразын æмæ сæ æххæст кæнын.

2. Паддзахад æххæст кæны æппæт æнæмæнгхъæуæг административон, социалон æмæ æндæр мадзæлттæ, цæмæй ахуырадон уагдæтты уæвæг инфраструктурæ æмæ программæтæ æмбæлон æгъдауæй æмбæлон уой алы сабийы индивидуалон гæнæнтæ æмæ хъуагдзинæдтæм гæсгæ, æмæ ног инфраструктурæ æмæ программæтæ универсалон дизайны принципмæ гæсгæ арæзт цæуой. 
3. Гуырдзыстоны ахуырады, зонады æмæ æвзонгады министрад иууон паддзахадон стратегийы æмæ архайды планы фæлгæтты аразы æмæ æххæст кæны сабийы ахуырады къухаразæг программæты муниципалитеттимæ æмкуыстдзинадæй.  
4. Гуырдзыстоны алфæмблайы хъахъхъæнынады æмæ хъæууон хæдзарады министрад райсдзæн æмбæлон мадзæлттæ, цæмæй сабийы хуыздæр интерестæ уа фыццаградон æркæсинаг, сабийæн æмбæлон информацийы лæвæрд, æмæ политикæйы райрæзты æмæ фарстыты фæдыл уынаффæйы райсты хайадисты бар æрдз хъахъхъæнын æмæ рæзын кæнын, æрдзон æмæ аразгæ фыдбылызты рискъы фæкъаддæр кæнын æмæ уагдæттын.

5. Муниципалитет сабийы ахуырады къухарæзты мадзæлтты æххæст кæны Гуырдзыстоны ахуырады, зонады æмæ æвзонгады министрады рдыгæй Гуырдзыстоны органон закъоны «Бынæттон хæдынаффæйады Кодекс» 17-æм статьяйæ сфидаргонд фæткы æмæ уавæртæм гæсгæ делегирон барлæвæрдты фæлгæтты.
6. Æнæхицауадон организаци сабийы ахуырады къухарæзты мадзæлтты æххæст кæны йæхи программæты кæнæ паддзахадон программæты фæлгæтты Гуырдзыстоны закъондæттынадмæ гæсгæ, Гуырдзыстоны ахуырады, зонады æмæ æвзонгады министрадимæ арæзт бадзырды бындурыл.   

Статья 38. Ахуырады системæйы сабийы ныхмæ тыхмийы æнæруадзгæдзинад
1. Сабийы ахуырады фарсхæцынады программæты æххæст кæнын ахъаз хъуамæ кæна сабийы ныхмæ æмæ сæ сабиты хсæн тыхмидзинады аиуварс кæнынæн, уыцы нымæцы, сабиты æфхæрд, æмæ сабийы закъонон интересты æнæхъусдарды скуынæг кæнын.  
2. Æнæруадзгæ у ахуырадон уагдоны дисциплинарон мадзалы хуызы тыхмийы кæцыфæнды хуызæй пайда кæнын, уыцы нымæцы физикон æфхæрд кæнæ æндæр æгъатыр кæнæ æгадгæнæг ахаст кæнæ æфхæрды пайда кæнын.  
3. Ахуырадон уагдæтты хъуамæ фидаргонд æрцæуа программæтæ æмæ механизмтæ сабиты ныхмæ æмæ сабиты хсæн тыхмидзинады превенцийы тыххæй, уыцы нымæцы, сабиты хсæн æфхæрды æмæ æмбæлон факттæн аккаг дзуапп раттыны тыххæй.

4. Рагагъоммæ æмæ скъолайы агъоммæйы ахуырады, иумæйаг ахуырады æмæ профессионалон ахуырады уагдæтты кусы телефонон тæвд хахх, цæмæй хъусын кæной сабиты ныхмæ тыхмийы цауты тыххæй.

5. Ахуыргæнæндон бæрæг кæны сабийы ныхмæ тыхмийы фарстайыл дзуапдæттæг гоймаг – координаторы.  
6. Скъолæйы агъоммæ ахуырады æмæ иумæйагахуырадон уагдæтты сабийы ныхмæ æмæ сабиты ‘хсæн тыхмидзинады превенцийы, уыцы нымæцы, сабиты ‘хсæн æфхæрды æмæ æмбæлон факттыл аккаг реагирдзинады программæты бакусдзæн Гуырдзыстоны ахуырады, зонады æмæ æвзонгады министрад сæрмагонд барлæвæрдты фæлгæтты, ацы Кодексмæ гæсгæйæ. 

Статья 39. Сабийы бар хæдбар бахъасты механизмтыл  
1. Рагагъоммæ æмæ скъолайы агъоммæ хъомылады æмæ ахуырады, иумæйагахуырадон æмæ профессионалон ахуырады уагдæтты хъуамæ уа сабиты хъасты равзарыны хæдбар æмæ æнæхин механизмтæ. Ацы механизмтæ ма хъуамæ разæнгард кæной сабийы æнæраст митыл, здæхт хъуамæ уой объективон уавæрты сфидар кæнынæн æмæ хъуамæ ифтонг кæной сабийы æмæ æндæрты бартæн кад кæнын æмæ хъахъхъæнын. 
2. Сабийæн хъуамæ уа информаци йæ хъасты равзарыны механизмты тыххæй.

3. Саби йæ хъасты равзарыны процессы ифтонггонд хъуамæ цæуа фарсхæцынадæй,  сæрмагондæй, коммуникацийы, хисæрмагонд хъуыды равдисыны æмæ æмбæлон æркасты инструментты æрфидар кæнынæй.   
4. Иумæйагахуырадон уагдоны сабийы хъасты равзарынæн хæдбар механизмтæ бакусдзæн Гуырдзыстоны ахуырады, зонады æмæ æвзонгады министрад.   

Статья 40. Сабийæн тæссаг информаци дæттыны тобæ  
1. Сабийæн тæссаг чи у, ахæм информаци дæттын тобæгонд у.  
2. Ацы статьяйы нысангонд хæс нæ сæххæст кæнын расайы Гуырдзыстоны закъондæттынадæй сфидаргонд бæрндзинады.
Сæр  VI

Сабийы æнæниздзинад хъахъхъæныны бар 
Статья 41. Сабийæн æнæниздзинад хъахъхъæныны уæлдæр стандарттæй  пайдакæныны бар  
1. Алы сабийæн дæр ис бар, цæмæй спайда кæна физикон æмæ психикон æнæниздзинады хъахъхъæды уæлдæр стандарттæй, се хсæн, æнæниздзинады хъахъхъæды сервисты (уыцы нымæцы, фыццаградон æнæниздзинад хъахъхъæныны, стационарон лæггæдты, реабилитацийы) географион æмæ финансон æгъдауæй.  
2. Паддзахад æххæст кæны æппæт æнæмæнгхъæуæг административон, социалон æмæ ахуырадон мадзалы, цæмæй иунæг сабийæн дæр, се хсæн, иунæг цыбыр фадæтты уæвæг сабийæн кæнæ/та социалон тасы раз уæвæг сабийæн, арæнгонд ма цæуа ацы статьяйы фыццаг хайы нысангонд бар бæстæйы æппæт территорийыл.  Ацы мадзæлттæм хъуамæ хауой ахæм мадзæлтты райсын:

а) сабиты мæлæт фæкъаддæр кæнын;

б) æппæт сабиты ифтонг кæнын сабийы рæзтыл ориениргонд, превенцион, профилактикон, консультацион, æнæаргъæвгæ амбулаторон лæггæдтæй æмæ иммунизацийы æмбæлон программæтæй;

в) æппæт сабиты ифтонг кæнын хойраг æмæ сыгъдæг донæй, кæцытæ дзуапп дæттынц нормæтæн;

г) æппæт сабиты ифтонг кæнын æнæмæнгхъæуæг минералон буаргъæдтæй хъæздыг хæринæгтæй, цæмæй фæкъаддæр уа æрдзон чъизидзинады æппæрццаг фæстиуджытæ кæнæ/та аиуварс кæной æрдзон минералон цухдзинад;

д) æвгъæды агъоммæ æмæ æвгъæды фæстæ æнæниздзинад хъахъхъæныны сервисты сылгоймагæн æнцонвадаты ифтонг кæнын;   
е) æхсæнадæн, уæлдайдæр та – сабитæн æмæ ныййарджытæн, информаци дæттын сабийы æнæниздзинады, æнæниз хæлцады, дзидзи дарыны уæлбары, гигиенæйы, æрдз хъахъхъæныны, катастрофæйы æмæ æнамонд цаутæй хъахъхъæныны фарстыты фæдыл;

ж) превенцион æнæниздзинад хъахъхъæныны æрдæмады райрæзын кæнын;

з) Сабийы æнæниздзинад хъахъхъæныны хъуагдзинæдтæ рæстæгыл рабæрæг кæныны æмæ рагагъоммæйы интервенцийы æххæст кæныны нысанæй идентификацион системæйы саразын;

и) Сабийы æнæниздзинадæн зианхæссæг традицион мадзæлттæ аиуварс кæнын.

3. Социалон тасы раз лæууæг сабийы æнæниздзинад бахъахъхъæныны тыххæй æххæстгонд цæуы æнæниздзинад хъахъхъæныны сæрмагонд мадзæлттæ.

4. Сабиты хъахъхъæныны иууон системæйы фæлгæтты паддзахад ифтонг кæны ацы Кодексы бындурыл сабийы æнæниздзинад хъахъхъæныны уæлдæр стандарты бары реализацийы политикæйы райрæзт, сабийы барты Конвенцийы, уый уæлæмхас протоколты æмæ Гуырдзыстоны æндæр æхсæнадæмон бадзырдтæм гæсгæ.

5. Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъхъæды министрад ифтонг кæны сабийы рдыгæй æнæниздзинад хъахъхъæды уæлдæр стандартæй пайда кæныны бары реализацийы стратегийы æмæ архайды пъланы бакусыны сабиты хъахъхъæнынады иууон системæйы фæлгæтты, бæрнадон координациты æмæ муниципалитеттимæ æмгуыстады фæрцы.

6. Муниципалитет æххæст кæны мадзæлттæ сабиты æнæниздзинад бахъахъхъæныны æмæ æххуысы фæдыл, Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъхъæнынады министрады рдыгæй Гуырдзыстоны органон закъоны «Бынæттон хæдуынаффæйады Кодекс» 17-æм статьяйæ сфидаргонд фæткы æмæ уавæртæм гæсгæ делегирон барлæвæрдты фæлгæтты. 
7. Æнæхицауадон организаци сабийы æнæниздзинады хъахъæды æмæ фарсхæцынады мадзæлттæ æххæст кæны сæрмагонд программæты кæнæ паддзахадон программæты фæлгæтты Гуырдзыстоны закъондæттынадмæ гæсгæ, Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъхъæнынады министрадимæ арæзт бадзырды бындурыл.

Статья 42. Сабийы æнæниздзинад хъахъхъæныны бары фарсхæцынад ахуырадон, альтернативон æххуысы æмæ пенитенциарон уагдæтты  
1. Æнæниздзинад хъахъхъæныны иууон системæйы фæлгæтты сабиты физикон æмæ психикон æнæниздзинадæн æххуыс цæуы ахуырадон, альтернативон æххуысы æмæ пенитенциарон уагдæтты, уыцы нымæцы, физикон хъомылады мадзæлттæ æххæст кæныны, æмбæлон инфраструктурæ æмæ æнæниз хæлцады ифтонгады фæрцы, æмæ информацион, консультацитæ æмæ æрвитæн лæггæдты æххæст кæнын.  
2. Алы рагагъоммæ æмæ скъолайы агъоммæ хъомылады æмæ ахуырады, иумæйагахуырадон æмæ профессионалон ахуырады, альтернативон æххуысы æмæ пенитенциарон уагдæттæ хæсджын сты ифтонг кæной физикон хъомылады, æрдзон æмæ аразгæ катасторфæты уагдæттыны ныхмæ тохы механизмты реализаци, се хсæн,  цæттæ кæныны æмæ рискъты фæкъаддæр кæныны.
Статья 43. Фыдракæнды фæстиуæгæн зианбаййафæг, амæттаг æмæ æвдисæн сабиты æнæниздзинад бахъахъхъæныны мадзæлттæ  
1. Сабиты хъахъхъæныны иууон системæйы фæлгæтты паддзахад ифтонг кæны фыдракæнды фæстиуæгæн зианбаййафæг æндæр æмæ æндæр формæйы тыхмийы амæттаг æмæ æвдисæн сабиты се хсæн, цыбыр фадæтты уæвæг сабиты, физикон æмæ психикон æнæниздзинад бахъахъхъæнын, æмæ уыдонæн психосоциалон реабилитаци æнæниз æмæ аккаг уавæрты. Программæйы мидис, формæ æмæ дæргъвæтиндзинад бæрæггонд цæуы сабийы индивидуалон хъуагдзинæдты æмæ хуыздæр интерестæм гæсгæ.    
2. Сабиты хъахъхъæныны иууон системæйы фæлгæтты паддзахад ифтонг кæны хотыхджын конфликты, æрдзон æмæ аразгæ катастрофæты амæттаг сабиты физикон æмæ психикон æнæниздзинад хъахъхъæныны æмæ уыдонæн психосоциалон реабилитацийы æнæниз æмæ аккаг уавæрты.  
Статья 44. Сабийы ныхмæ æнæбарвæндон кæнæ тыхмийæ медицинон мадзалы спайда кæныны æнæруадзгæдзинад  
1. Æнæруадзгæ у сабийы психиатрион хоскæнынад сабийы æнæ хайадисты æмæ æнæ уый хъуыдыйы байхъусыны æдде, уый индивидуалон гæнæнты æмæ хуыздæр интерестæм гæсгæйæ.   
2. Сабийæн æнæбарвæндон психиатрион стационарон хоскæнынад уагъд цæуы æрмæстдæр тæрхондоны уынаффæйæ, хæрзцыбыр æмгъуыдæй. Ацы уынаффæ дæлбариуæг кæны периодикон æгъдауæй æркастæн. Сабийы æнæбарвæндон психиатрион хоскæнынад даргъ кæны Гуырдзыстоны закъондæттынадæй сфидаргонд процедурæты хъахъхъæдæй.

3. Сабийæн хостæй кæнæ æндæр медицинон мадзæлттæй пайда кæнын хъуамæ уа хосгæнæн хъуагдзинæдтыл бындурæвæрд. Ацы мадзалæй спайда кæнын нæ хъæуы æнæ специалисты аргълæвæрд æмæ рецептæй.

4. Ацы статьяйы 2-аг хайæ æркастгонд уынаффæйы райсгæйæ æнæмæнгхъæугæ у процессы сабийы æвæрцон хайадист æмæ уый хъуыдыйы аккагæй райсын, афтæ-ма хæдбар æмæ æнæхъулон органы хайадист дæр сабийы хуыздæр интерестæм гæсгæ æмæ хъахъхъæныны нысанæй.

5. Сабийæн ис бар, комкоммæ кæнæ/та йæ минæвары æххуысæй бахъаст кæна конфиденциалон æмæ æнæхъулон органмæ йæ барты халыны тыххæй æмбæлон уагдоны уæвгæйæ. Банысангонд орган хъуамæ уа сабийæн къухыфтгæ æмæ хосгæнæг уагдонæй кæнæ уый уæлелæууæг уагдонæй хæдбар.

6. Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæ​ныны æмæ социалон хъахъæнынады министрад сабийы æнæбарвæндонæй кæнæ тыхмийæ пси​хиат​рион хоскæнынад æмæ медицинон басгæрсты æххæст кæны ацы Кодексы æмæ Гуырдзыстоны æндæр закъондæттæн æмæ закъоныдæлбар нормативон акттæм гæсгæ.

Статья 45. Сабиты æнæниздзинад хъахъхъæныны стандартты æмбæлонад   
Æппæт паддзахадон æмæ сæрмагонд уагдæттæ æмæ организацитæ, кæцытæ дæттынц сабиты æнæниздзинад хъахъхъæныны сервисты, хæсджын сты сæ архайд æххæст кæнын, уæлдайдæр та æдасдзинады, æнæниздзинад хъахъхъæныны лæггæдты хæрзхъæды, персоналы профессионал​он квалификацийы æмæ этикæйы æмæ мониторингы механизмты къуымæй, æххæст кæна Гуырдзыстоны закъондæттынадæй сфидаргонд стандарттæм гæсгæ.
Сæр VII

Сабийы бар социалон хъахъхъæдыл, царды аккаг уавæрты æмæ рæзтыл 

Статья 46. Сабийы социалон хъахъхъæнынады бар  
1. Сабийæн бар ис, спайда кæна социалон хъахъхъæд æмæ лæггæдтæй уый æмæ уымæ зилæг гоймæгты уавæры, кары, индивидуалон гæнæнты æмæ хъуагдзинæдтæм гæсгæ.  
2. Алы сабийæн дæр ис бар царды ахæм æмвæзадыл, кæцы æмбæлгæ у уый физикон, психикон, монон, моралон æмæ социалон рæзты хъæугæдзинæдтæн. Бахъуыды цауы паддзахад ресурсты фæлгæтты хъуамæ баххуыс кæна ныййарæгæн нысанмæздæхт материалон æмæ æнæматериалон æххуыс сабийы хъомыладæн æмæ æххæст кæна æххуысы программæтæ, сæрмагондæй – хæлцадæй, уæлæдарæсæй æмæ цæрæн уавæртæй ифтонгады нысанæй.  
3. Паддзахад хъуамæ æххæст кæна æппæт административон, социалон æмæ ахуырадон мадзæлттæ, кæцытæ хъæуынц цыбыр фадæтты уæвæг сабиты бахъахъхъæнынæн æмбæхсынæй, ныууадзынæй, æнæхъусдардæй æмæ сегрегацийæ.

4. Сабийæн нысанмæздæхт социалон æххуысы бæрц, хуыз æмæ дæргъвæтиндзинад бæрæггонд цæуынц сабийы æмæ йæ бинонты индивидуалон хъуагдзинæдтæ æмæ æмбæлон уавæрты аргълæвæрдмæ гæсгæ.

5. Сабийæн нысанмæздæхт социалон æххуыс хъуамæ ма уа иухаттон цау æмæ хъуамæ комплексонæй æххæст кæна сабийы ахуырады, æнæниздзинад хъахъхъæнынады, реабилитацийы, социалон интеграцийы æмæ æндæр индивидуалон хъуагдзинæдты фидарæй ифтонгады.   
6. Паддзахад ифтонг кæны сабийы социалон хъахъæды политикæйы, иууон паддзахадон стратегийы æмæ архайды пъланы райрæзты ацы Кодексы бындурыл, Гуырдзыстоны Конституцийы, Сабийы барты Конвенцийы, уый уæлæмхас протоколты æмæ Гуырдзыстоны æндæр æхсæнадæмон бадзырдтæм гæсгæ.

7. Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъхъæды министрад сабийы социалон хъахъхъæды программæтæ аразы иууон паддзахадон стратегийы æмæ архайды пъланмæ гæсгæ æмæ сæ æххæст кæны Гуырдзыстоны паддзахадон хицауады уæлдæр органтимæ уагдæттыхсæнон æмæ муниципалитеты органтимæ æмгуыстадæй.

8. Муниципалитет сабийы социалон хъахъхъæды программæты сараздзæн иууон паддзахадон стратегийы æмæ архайды пъланмæ гæсгæ, Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъхъæды министрады рдыгæй Гуырдзыстоны органон закъоны «Бынæттон хæдуынаффæйады Кодекс» 17-æм статьяйæ сфидаргонд фæткы æмæ уавæртæм гæсгæ делегирон барлæвæрдты фæлгæтты.  
9. Æнæхицауадон организаци сабийы социалон хъахъхъæнынады мадзæлттæ æххæст кæны паддзахадон программæты фæлгæтты Гуырдзыстоны закъондæттынадмæ гæсгæ, Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъхъæды министрадимæ арæзт бадзырды бындурыл кæнæ/та йæхи хъæппæрисæй æмæ финансон фæрæзтæй, паддзахады рдыгæй снысангонд лæггæдты стандарттæм гæсгæ.

Статья 47. Сабийы бар царды æмбæлон æмвæзадыл  
1. Сабийæн бар ис, хъомыл кæна бинонты хсæн ахæм уавæрты, цыран уымæн кад кæнынц, уарзынц æмæ йæ æмбарынц.  
2. Сабийæн бар ис, уайын царды ахæм уавæртæ, кæцытæ ахъаз кæнынц уый æххæстаргъон физикон, интеллектуалон, социалон æмæ моралон æххæст рæзтæн.
3. Сабийы царды æмбæлон æмвæзад нысан кæны сабийы иуылкъаддæр хæлцæй,сыгъдæг нуазыны донæй, экологион æгъдауæй сыгъдæг цæрæн уавæрæй, фыццаградон æнæниздзинад хъахъхъæды æнцонвадатæй, æнæниз царды фæткæй, катастрофæйы æмæ æнамонд цаутæй хъахъхъæныны тыххæй информацийы æмæ æмбæлон механизмты ифтонгады.
4. Цыбыр фадæтты уæвæг сабийæн ис ахæм бар царды аккаг æмвæзадыл, куыд æндæр сабийæн. Ацы стандарт хъуамæ нысан кæна æмбæлон уавæрты æмæ æппæтадæмон нывæзты принциптæ, цæмæй æххуыс кæна сабийы инклюзивон рæзтæн.

5. Гуырдзыстоны паддзахадон хицауады барлæвæрд орган ифтонг кæны сабийы æмбæлон цæрæн уавæрты хъахъæды стандартты райрæзт æмæ сæ реализаци уагдæттыхсæн æмæ муниципалитеты органтимæ æмгуыстадæй.
6. Гуырдзыстоны æрдзы хъахъхъæды æмæ хъæууон хæдзарады министрад сабийæн æдас æмæ æнæниз алфæмблайы ифтонгадæн, æрдзыхъахъхъæнынæн,катастрофæйы æмæ æнамонд цауæй сабийы бахъахъхъæнынæн æххæст кæны æмбæлон мадзæлттæ уагдæттыхсæн координацийы æмæ муниципали​теттимæ æмгуыстадæй.  
7. Барлæвæрд паддзахадон органы æмæ муниципалитетæн æнæмæнгхъæуæг у урбанон спъанкæныны, арæзтады барлæвæрды дæттыны æмæ реконструкцион проектты тыххæй уынаффæты райсыны рæстæджы сабийы царды аккаг стандартты нымайын.  
8. Паддзахадон орган æмæ муниципалитет аразынц барадон механизмтæ æмæ исынц аккаг мадзæлтты сабийы хъазты æмæ фæлладуадзæны, рекрецион, культурон æмæ аивадон мадзæлтты хайадисыны ифтонгадæн. 
Статья 48. Сабийы социалон рæзты фарсхæцынад   
1. Сабийы социалон рæзты фарсхæцынадæн бакуыстгонд æмбæлон программæ хъуамæ конд уа сабийы социалон активты мадзæлттæй, сабийы социалон инклюзийы мадзæлттæй æмæ сабийы бархиондзинады къухарæзты мадзæлттæй.   
2. Сабийы социалон рæзты программæ, йæ мидис æмæ йæ методикæйы, хъуамæ лæггад кæна сабийы   хуыздæр интерестæн æмæ хъуамæ æххæстгонд цæуа сабийы æххæст хайадистæй. Уый хъуамæ ахъаз кæна сабийæн йæхи бартæ хæдбарæй æххæст кæнын æмæ иннæты бартæн кад кæныны фæлтæрдты рæзтæн.

Статья 49. Социалон куыст сабийы барты хъахъхъæнын æмæ фарсхæцыны нысанæй  
Æндæр æмæ æндæр фадгуыты социалон куысты бындурон уагæвæрдтæ, социалон кусæджы функцитæ, бартæ, хæстæ æмæ сабийы бартæ бахъахъхъæныны æмæ æххуыс кæныны нысанæй цы мадзæлттæ æххæст цæуы уыдон бæрæггонд цæуынц «Социалон куысты тыххæй» Гуырдзыстоны закъонæй.
Статья 50. Сабийы социалон активады къухарæзт    
1. Æнæмæнгхъæуæг социалон активады программæтæ, кæцытæ æххуысгæнæг сты сабийы рæзтæн хъуамæ уой лæвæрд æмæ сабийæн æнцонвадат. 
2. Сабийыы социалон активады программæ, йæ мидис æмæ йæ методикæмæ гæсгæ, хъуамæ лæггад кæна сабийы хуыздæр интерестæн æмæ хъуамæ æххæстгонд цæуа сабийы æххæст хайадистæй. Уый хъуамæ æххуыс кæна сабийæн хæдбар уынаффæтæ райсынæн æмæ æхсæнады раз бæрндзинады æнкъарæнтæ рæзын кæнынæн.

3. Сабийы социалон активады программæмæ хауы æмбæлон процессы хайадисæг сабийыл ориентацигонд индивидуалон, иумæйаг (гом) æмæ къордон мадзæлттæ.
4. Сабийы социалон активады программæйы сæйраг æрдæмадтæ гæнæн ис уой:

а) æнæформалон ахуырад иумæйаг, политикон, социалон, культурон, зонынадон, техникон, экологион æмæ æнæниздзинад хъахъхъæныны æрдæмадтæй;

б) спортивон æмæ хиирхæфсæн мадзæлттæ, кæцытæ ахъаз кæнынц зонды рæзт æмæ физикон активадæн;

в) скъолайы кæнæ фæллойады хæстæ æмæ бинонты уавæримæ баст мадзæлттæ;

г) æхсæнадæмон æвзонгадон программæтæ;

д) сабиты фæлладуадзæн программæтæ;

е) сабиты консультацион программæтæ;

ж) культурон æмæ аивадон программæтæ;

з) профессионалон дæсныйæдты рæзты программæтæ.

5. Сабийы социалон активондзинады паддзахадон программйы аразы æмæ æххæст кæны Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъхъæнынады министрад Гуырдзыстоны ахуырады, зонады æмæ æвзонгады министрад æмæ муниципалитеттимæ æмгуыстадæй.

6. Иумæйагахуырадон уагдоны æххæсткæнинаг сабийы социалон активады программæ бæрæггонд цæуы Гуырдзыстоны ахуырады, зонады æмæ æвзонгады министры бардзырдæй, ацы Кодексмæ гæсгæ.

7. Муниципалитет æххæст кæны сабийæн социалон активады мадзæлттæ муниципалон программæйы фæлгæтты, кæнæ æмбæлон министрады рдыгæй Гуырдзыстоны органон закъоны «Бынæттон хæдуынаффæйады Кодекс» 17-æм статьяйæ сфидаргонд фæткы æмæ уавæртæм гæсгæ делегирон барлæвæрды фæтгæтты.   
8. Æнæхицауадон организаци сабийы социалон активады мадзæлтты æххæст кæны кæны йæхи сæрмагонд программæйы фæлгæтты кæнæ сабийы социалон активады паддзахадон програм​мæйы/муниципалон программæйы фæлгæтты Гуырдзыстоны закъондæттынадмæ гæсгæ, æмбæлон министрадимæ/муници​палитетимæ арæзт бадзырды бындурыл.

Гуырдзыстоны 2021 азы 16 мартъийы закъон №346 – веб-фарс, 18.03.2021 аз.

Гуырдзыстоны 2023 азы 30 ноябры закъон №3832 – веб-фарс, 15.12.2023 аз.
Статья 51. Сабийы социалон инклюзийы къухарæзт  
1. Сабийы социалон инклюзийы программæ нысан кæны æмбар хайадист æхсæнадон царды æмхуызон ахасты бындурыл, уыцы нымæцы, ахуырадон, информацион, спортивон, культурон æмæ профессио​налон ориентацийы мадзæлтты фæрцы. Социалон инклюзийы нысан у, нымадмæ райса, алы саби дæр кæй у ахадгæ æмæ ахсджиаг, æмæ алы сабийæн дæр æмхуызон фадæттæ æмæ хайадист ифтонг кæнын æнæ барьертæй.   
2. Сабийы социалон инклюзийы мадзæлттæ хъуамæ уой æмбæлон сабийы индивидуалон гæнæнтæ æмæ хъуагдзинæдтæм гæсгæ, æмæ хъуамæ здæхт уой сабийы хайадисты, алыхуызон социалон ахастыты равзæрды, социалон фæлтæрдты рæзты, сæвзæрсты æмæ уынаффæйы хæдбарæй райсыны къухарæзтыл.  
3. Сабийы социалон инклюзийы паддзахадон программæтæ аразы æмæ æххæст кæны Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъхъæнынады министрад Гуырдзыстоны ахуырады, зонады æмæ æвзонгады министрадимæ, æндæр паддзахадон бæрнадтимæ æмæ муниципалитеттиæ æмгуыстадæй.  

4. Муниципалитет сабийы социалон инклюзийы мадзæлттæ æххæст кæны Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъхъæнынады министрады рдыгæй Гуырдзыстоны органон закъоны «Бынæттон хæдуынаф​фæйады Кодекс» 17-æм статьяйæ сфидаргонд фæткы æмæ уавæртæм гæсгæ делегирон барлæвæр​ды фæлгæтты.  
5. Æнæхицауадон организаци ссабийы социалон инклюзийы мадзæлттæ æххæст кæны йæхи программæйы кæнæ паддзахадон программæйы фæлгæтты Гуырдзыстоны закъондæттынадмæ гæсгæ, Гуырдзыстоны оккупацигонд территоритæй лигъдæтты, фæллойы, æнæниздзинад хъахъ​хъæ​ныны æмæ социалон хъахъхъæнынады министрадимæ арæзт бадзырды бындурыл.  
Гуырдзыстоны 2021 азы 16 мартъийы закъон №346 – веб-фарс, 18.03.2021 аз.

Гуырдзыстоны 2023 азы 30 ноябры закъон №3832 – веб-фарс, 15.12.2023 аз.
Статья 52. Сабиты бархидзинады къухарæзт   
1. Сабийы социалон активады фарсхæцынадæн арæзт цæуы сабийы бархидзинады къухарæзт программæтæ. 

2. Сабийы бархион архайд нысан кæны ацы статьяйы фыццаг хайæ æркастгонд программæты фæлгæтты сабийы рдыгæй барвæндонæй æмæ æгæронæй æхсæнадæн пайдайаг куысты сæххæст кæнын, кæцы ма хъуамæ къуылымпы кæна уымæн æндæр барты, сæрмагондæй – ахуырады, æнæниздзинад хъахъхъæныны, тыхмидзинадæй хъахъхъæныны æмæ зианхæссæг æндæвдадæй хъахъхъæныны барты æххæстаргъон реализацийы.

3. Сабийы бархион куыст парахат кæныны программæтæ сараздзысты Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъхъæнынады министрад, Гуырдзыстоны ахуырады, зонады æмæ æвзонгады министрад æмæ муниципалитеттæ сæрмагонд секторы æмæ æнæхицауадон организацитимæ æмгуыстадæй.

4. Гуырдзыстоны ахуырады, зонады æмæ æвзонгады министрад аразы барадон бындурты, цæмæй сабитæ иумæйагахуырадон, профессионалон æмæ университетон ахуыры фæлгæтты сабиты бархидзинады парахатгæнæг программæты хайад райсой æмæ разæнгард кæной.

Гуырдзыстоны 2021 азы 16 мартъийы закъон №346 – веб-фарс, 18.03.2021аз.

Гуырдзыстоны 2023 азы 30 ноябры закъон №3832 – веб-фарс, 15.12.2023аз.
Сæр VIII

Сабийы тыхмидзинадæй хъахъхъæныны бар 
Статья 53. Тыхмидзинадæй сабийы бахъахъхъæнын  
1. Сабийæн бар ис, цæмæй хъахъхъæд уа физикон æмæ психологон тыхмидзинадæй, æфхæрдæй, тыхмийæ, зианæй, æнæхъусдардæй, æнæхъусдардæй, хъизæмарæй, эксплуатацийæ, æнахъомты базарадæй (трефикингæй) æмæ цыфæнды æндæр тыхмийы хуызтæй кæцыфæнды бинонты хсæн, скъолæйы æмæ æндæр рæтты, уыцы нымæцы, интернет-тыгъдады.  
2. Тобæгонд у сабийы физикон æфхæрд, хъизæмар æмæ æндæр æгъатыр, æнæадæймагон кæнæ æгадгæнæг ахаст бинонты хсæн, скъолайы агъоммæйы кæнæ иумæйагахуырадон уагдоны, альтернативон æххуысы лæггæдтæ дæттыны, медицинон кæнæ/та психиатрион уагдоны, ахæстоны уагдоны æмæ æндæр ран. Ацы ракæнд æвзæрын кæны бæрндзинад Гуырдзыстоны закъондæттынадмæ гæсгæ.

3. Тобæгонд у ахæм методтæй пайда кæнын, кæцытæ æххæст кæнынц физикон кæнæ психологон тыхми, хъизæмар кæнæ æндæр æгъатыр, æнæадæймагон кæнæ æгадгæнæг ахаст сабийы рдæм (уыцы нымæцы, сылгоймаджы æнæниздзинады хъыгдард, операци кæнæ манипуляцитæ, цæмæй фесафой ныййарæджы хъомыс), æнæкæсгæйæ сабийы кæнæ/та уый закъонон минæвары разыдзинады.

4. Тобæгонд у сабийы ныхмæ медицинон æххуысы кæнæ хоскæныны цыфæнды методтæй (уыцы нымæцы, активон биологон (шок, конвульсивон æмæ æндæр) методтæй) пайда кæнын, кæцытæ æххæст кæнынц сабийы физикон кæнæ психологон тыхми æмæ ныхмæ сты уый хуыздæр интерестæн.

5. Ацы статьяйы 3-аг хайæ æркастгонд практикæйыл нымад нæ цæуы ахæм традицион религион ритуал, цахæм у натли кæнын. 

6. Паддзахад хæсджын у æмбæлон административон, социалон æмæ хъомыладон мадзæлттæ райсын, цæмæй сабийы бахъахъхъæна тыхмидзинады алы хуызтæй, уыцы нымæцы, сабийæн æмæ йæ бинонтæн æххуысы эффективон механизмтæ саразын, превенцийы, рабæрæг кæныны, хъусын кæныны, хъаст кæныны, æрвитыны тыххæй æмæ сабийы ныхмæ кæнæ сабиты хсæн тыхмийы алы хуызты фæдагуырды, тыхмийы фæстиуæгæн зианбаййафæг сабийы физикон æмæ психологон реабилитацийы æмæ уый барты сног кæнынæн хъæугæ æндæр мадзæлтты сæххæст кæнынæн.

Статья 54. Куысты зианхæссæг хуызтæй сабийы бахъахъхъæнын  
1. Сабийæн бар ис, цæмæй хъахъхъæд уа ахæм куысты сæххæст кæнынæй, кæцы йæ къуылымпы кæны ахуыр кæныны кæнæ йын зиан хæссы йе нæниздзинадæн кæнæ физикон, психикон, моралон, эмоцион кæнæ социалон рæзтæн.  
2. Паддзахад исы æмбæлон административон, социалон æмæ ахуырадон мадзæлттæ, цæмæй алы сабийы дæр бахъахъхъæна уæззау, зианхæссæг кæнæ тæссаг куыстæй, уыцы нымæцы:

а) сбæрæг кæны куысты бæлвырд хуызтæ æмæ уавæрты номхыгъд, кæцытæ сты тæссаг, уæззау, зианхæссæг сабийæн æмæ сты рæстæгæй-рæстæгмæ раногкæнинаг;

б) снысан кæны, сабийæн тæссаг, уæззау, зианхæссæг кæнæ тæссаг чи у, ахæм куысты формæтæ æмæ бынæттæ сбæрæг кæныны фæтк, цы мадзæлттæ хъуамæ райсой æмæ бæрнон уагдон;

в) бæлвырд кæны сабийы куыстмæ сифтонг кæныны æппынкъаддæр кар, куысты рæстæг æмæ куысты уавæрты æнæмæнгхъæуæг нормæтæ;

г) аразы куысты инспектирады барлæвæрды уæвæг бæрнады, кæцымæ сабийæн йæ бон у курдиат бадæтта йæ бартæ хæлд куы цæуа, уæд.

Статья 55. Сабийы экономикон эксплуатацийы алы хуызтæй бахъахъхъæнын  
1. Æнæруадзгæ у сабийы экономикон эксплуатаци, ома æхцайы кæнæ æндæр æфтиагы райсыны нысанæй сабийы тыхæй исты архайды сæххæст кæнын кæнæ исты лæггад кæнынмæ, уый цагъарады кæнæ цагъарады æнгæс уавæрмæ æркæнын, органы сисын кæнæ сабийы æндæр хуызы пайда кæнын тыхмийæ, шантажæй, сайдæй, æхцайы фæрæзтæй кæнæ æндæр æмæ æндæр фæрæзтæй.   
2. Тобæгонд у сабийы тымийæ, шантажæй, сайдæй, æндæвдадæй, уый цыбыр фадæттæй спайда кæнгæйæ, кæнæ æндæр æгъдауæй мæгуыргур кæнæ æндæр антиæхсæнадон митыл разæнгард кæнын.

3. Тобæгонд у сабийы тыхмидзинад, разæнгард кæнын, æууæндын кæнын кæнæ спайда кæнын ахæм куысты сæххæст кæнынмæ, кæцы гæнæн ис æмæ хъыгдара йæ ахуыр, кæнæ йын зиан хæсса йе нæниздзинадæн кæнæ йæ физикон, психикон, моралон, эмоционалон кæнæ/та социалон рæзтæн .

4. Паддзахад хъуамæ райса æмбæлон административон, социалон æмæ хъомыладон мадзæлттæ, цæмæй саби хъахъхъæд цæуа алы хуызы экономикон эксплуатацийæ.

Статья 56. Сабийы алы хуызы сексуалон эксплуатацийæ бахъахъхъæнын  
1. Сабийæн бар ис, цæмæй хъахъхъæд цæуа сексуалон эксплуатацийæ æмæ æндæр сексуалон тыхмийы хуызтæй.

2. Тобæгонд у сабийы тыхмийæ цыфæнды сексуалон архайдмæ разæнгард кæнын.

3. Тобæгонд у сабийы проституцийы æмæ æндæр сексуалон архайды хайад исын.  
4. Тобæгонд у сабийы хайадист порнографион архайды, порнографион ахасты æрмæг цæттæ кæныны, рекламæ кæныны, парахат кæныны, алæвæрды, райсыны, экспорты æмæ импорты, ацы æрмæгæй базарады.

5. Паддзахад исы æмбæлон административон, социалон æмæ ахуырадон мадзæлттæ сексуалон эксплуатацийæ кæнæ æндæр формæйы сексуалон тыхмийæ алы сабийы, уыцы нымæцы, чызджыты æмæ цыбыр фадæтты уæвæг сабиты, бахъахъхъæнынæн.    

Статья 57. Сабийæ базарады тобæ  
1. Тобæгонд у сабийæ базарад, ома адæймаг кæнæ адæймæгты къорд сабийы æндæр адæймагмæ кæнæ адæймæгты къордмæ раттын, цæмæй райса æхцайы компенсаци кæнæ æндæр æххуыс.  
2. Тобæгонд у сабийы раттын, æрвитын кæнæ райсын цыфæнды хуызы дæр сексуалон кæнæ фæллойадон эксплуатацийы, органты трансплантацийы кæнæ æндæр пайдайы нысанæн.

[2. Тобæгонд у сабийы раттын, æрвитын кæнæ райсын цыфæнды хуызы сексуалон кæнæ фæллойадон эксплуатацийы, органты трансплантацийы, æнæзакъонон æрмæгæй кæнæ клеткæтæй пайда кæныны, кæнæ æндæр пайдайы нысанæй. (Архайын райдайæд 2026 азы 1-аг сентябрæй)]
3. Тобæгонд у сабийæ базарад уый хъæбулæн ракæныны нысанæй кæнæ æхсæнлæгы рдыгæй сайдæй гоймагæн бауырнын кæнын, цæмæй сразы уа саби райсыныл «Хъæбулæн райсыны æмæ æууæнкадæй хъомыл кæныны тыххæй» Гуырдзыстоны закъоны æмæ æмбæлон æхсæнадæмон барадон нормæты халынæй. 

4. Паддзахад æххæст кæны алы административон, социалон æмæ рухсадон мадзæлттæ сабийæ базар кæныны превенцийы æмæ скуынæг кæныны нысанæй.

Гуырдзыстоны 2023 азы 1 ноябры закъон №3621 – веб-фарс, 22.11.2023аз.

Гуырдзыстоны 2024 азы 13 декабры закъон №129 – веб-фарс, 30.12.2024аз.
Статья 58. Сабийы трефикингæй бахъахъхъæнын  
1. Тобæгонд у эксплуатацийы нысанæй сабийы агурын, транспортирад, æрвитын, бынаты æргом кæнын кæнæ райсын æртхъирæнæй, тыхæй кæнæ тыхмидзинады æндæр формæйы спайда кæныны, аскъæфынæй, фæсайынæй, барлæвæрды фыдархайдæй спайда кæнынæй, амæттаджы æнæбондзинады спайдайæ кæнæ гоймаджы рдыгæй уый æндæвдады бын уæвæг гоймагыл тыхмийæ сразы кæнын æхцайæ кæнæ æндæр æфтиаг раттыны кæнæ райсыны амалæй.
 2. Паддзахад исы алы административон, социалон æмæ ахуырадон мадзалы, цæмæй сабийы бахъахъхъæна трефикингæй.
Статья 59. Сабийы гæрзифтонг конфликты хайадистæй бахъахъхъæнын  
1. Сабийæн бар ис, цæмæй хъахъхъæд уа хотыхджын конфликты архайынæй.

2. Паддзахад æххæст кæны хотыхджын конфликты хайадисынæй сабийы бахъахъхъæнынæн æнæмæнгхъæуæг æппæт административон, социалон æмæ рухсадон мадзæлтты.  
3. Паддзахад исы æппæт мадзæлттæ, цæмæй хотыхджын конфликты архайæг кæнæ хайадисæг сабийы ссæрибар кæна, уый физикон æмæ психологон реабилитацийы æмæ социалон реинтеграцийы нысанæй. 

Статья 60. Сабиты ныхмæ тыхмидзинады превенци  
1. Паддзахад исы æмбæлон административон, социалон æмæ ахуырадон мадзæлттæ сабийы эксплуатацийы, æнахъомты базарады, сабиты проституцийы, сабиты порнографийы æмæ сабийы гармонион рæзтæн зианхæссæг тыхмийы алы хуызты эффективон превенцийы тыххæй.  
2. Паддзахад исы æппæт æнæмæнгхъæуæг административон, социалон æмæ ахуырадон мадзæлттæ, цæмæй сабиты физикон æфхæрды æмæ æндæр æгъатыр, æнæадæймагон кæнæ æгадгæнæг ахаст кæнæ æфхæрды скуынæг кæной.

3. Æххæстгонд цæуынц алыгъуызон мадзæлттæ сабиты ныхмæ тыхмийы алы хуызтæ ма руадзыны æмæ сæ аиуварс кæныны тыххæй, уыцы нымæцы:

а) закъондæттæн базæйы фæхуыздæр кæнын сабийы ныхмæ тыхмийы алы формæйы тобæ кæныны, сабийы зианхæссæг æндæвдадæй хъахъхъæныны æмæ æндæр конкретон барадон гарантиты аразынæй;

б) ныййарджытæн æмæ æндæр адæймæгтæн æххуыс кæнын, кæцытæ сты дзуаппдæттæг сабиты хъомыладыл, позитивон, æнæтыхми ныййарæджы методтæ æмæ арæхстдзинæдтæ рæзын кæнгæйæ, социалон-экономикон æххуыс, консультацитæ æмæ информаци дæтгæйæ;

в) ахуырады, æнæниздзинад хъахъхъæныны æмæ социалон хъахъхъæды, спорты, культурæйы æмæ рæсттæрхоны сферæйы сабиимæ сабийы фарстатыл кусæг гоймæгты специализацион ахуыртæ æмæ информирад, уыцы нымæцы, сабийæн æдас æмæ æнæтыхмидзинадон уавæры саразын æмæ тыхмидзинады уæвæг социалон нормæты фæивыны нысанæй.  
г) сабийы ныхмæ тыхмийы рискъты, сабитимæ æнæтыхмийы коммуникацийы, конфликтты сабырадæй æрбæстон кæныны, æмæ сывæллæтты тыхмидзинадæй хъахъхъæныны механизмты фæдыл ахуырадон мадзæлттæ æххæст кæнын, уыцы нымæцы, интернет-тыгъдады;   
д) тыхмийы алыгъуызон хуызтæ аиуварс кæнынмæ здæхт политикæйы документтæ, программæтæ æмæ инициативæтæ аразын æмæ æххæст кæныны хъуыддаджы сабиты хайадистæн æххуыс кæнын;

е) сабийы эксплуатацийы æмæ тыхмийы æндæр хуызты превенцийы политикæйы райрæзты æмæ æххæст кæныны хъуыддаджы сæрмагонд секторы, уыцы нымæцы, туризмы, банкон æмæ финансон организациты хайадистæн æххуыс кæнын;

ж) сабийы эксплуатацийы æмæ тыхмийы æндæр хуызты алы æууæлтæ æвдисыны æмæ æмбæлон информацийы парахат кæныны хъуыддаджы медийы активон хайадистæн æххуыс кæнын, уыимæ иумæ сабийы хисæрмагонд царды, конфиденциалондзинады принципы æмæ æндæр этикон стандартты хъахъхъæнынæй;  
з) паддзахады рдыгæй æнæхицауадон организациты фарсхæцынад, уыцы нымæцы, финансон фæрæзтæй, ацы организациты рдыгæй сабийы ныхмæ тыхмидзинады ма æруадзыны æмæ сабийы бартæ хъахъхъæныны программæты æххæст кæныны нысанæй. 
4. Паддзахад æххæст кæны æмбæлон мадзæлттæ, цæмæй аиуварс кæна сабиты æфхæрдæн ахъазгæнæг фактортæ, уыцы нымæцы, алыгъуызон социалон тæссагдзинæдтæ, мæгуырдзинад æмæ сабитæм æнæмбар ахаст.

5. Паддзахад аразы æмæ æххæст кæны медицинон æмæ психосоциалон терапийы æмæ консультацитæ дæттыны программæтæ, кæцытæ здæхт сты тыхмидзинад ма æруадзынмæ, фыдгæнæджы тыхмийы ахаст аивынмæ æмæ тыхмийы миты аххосæгтæ аиуварс кæнынмæ.

Статья 61. Фыдракæнды фæстиуæгæн зианбаййафæг, тыхмийы амæттаг æмæ æвдисæны бахъахъхъæнын, фарсхæцынад æмæ реабилитаци  
1. Паддзахад аразы механизмтæ æнцонвадат æххуысæн, цыбыр æмæ даргъ æмгъуыдæй программæтæ æмæ лæггæдтæ физикон æмæ психосоциалон реабилитацийæн, сабийы бахъахъхъæнынæн æгаддзина​дæй, ногæй травмæ æмæ зианæй, рæсттæрхоны, апелляци æмæ зианы компенсаци сабийæн, кæцы у фыдракæнды фæстиуæгæн зианбаййафæг кæнæ/та тыхмийы амæттаг кæнæ/та æвдисæн.  
2. Саби, кæцы у фыдракæнды фæстиуæгæн зианбаййафæг кæнæ/та тыхмийы амæттаг кæнæ/та æнхъæлцау амæттаг сабийæн бар ис, паддзахадæй райса компенсаци, уыцы нымæцы, финансон зианы компенсаци цырд процедурæтæй, кæд фыдгæнæгæй ахæм компенсаци райсын гæнæндзинад нæй тагъд рæстæджы. 
3. Паддзахад ифтонг кæны фыдракæнды фæстиуæгæн зианбаййафæг æмæ фыдракæнды æвдисæн сабиты барты хъахъхъæды æмæ уыдон дыккагхаттон виктимизацийы превенци, афтæ-ма фыдракæнды фæстиуæгæн зианбаййафæг сабийы ногæй виктимизацийы превенцийы рæсттæрхоны æххæст кæныны алы этапыл дæр, Гуырдзыстоны закъондæттынады, уыцы нымæцы, æнахъомты рæсттæрхоныдоны Кодексмæ гæсгæ.

4. Паддзахад ифтонг кæны тыхмийы амæттаг кæнæ/та æвдисæн сабиимæ æхсæнадон уагдоны кусæг алы гоймаджы æнæмæнгхъæуæг ахуырты/специализацийы сфидаргонд стандарттæм гæсгæ.
Сæр IX

Сабийы зианхæссæг æндæвдадæй бахъахъхъæныны бар 
Статья 62. Зианхæссæг æндæвдадæй сабийы бахъахъхъæныны барты мидис  
Сабийы зианхæссæг æндæвдадæй бахъахъхъæнынмæ хауы, æмбæлон барадон бындуртæ аразын æмæ æхсæнадон æмæ муниципалон программæтæ æмæ мадзæлттæ æххæст кæныныл бындуриуæг кæнгæйæ, сæ социалон алфæмблайы æппæрццаг фактортæй æмæ сын тас чи хæссы, ахæм информацийæ сæ бахъахъхъæнын.

Статья 63. Сабийы хъахъхъæнын алкоголон нозтæй, наркотикон, психотропон, токсикон æмæ æндæр зианхæссæг буаргъæдтæй  
1. Тобæгонд у сабийæн алкоголон, наркотикон, психотропон, токсикон æмæ расыггæнæг æндæр буаргъæдты, алкоголон нозты, тамакойы æмæ никотины ивæг продукты кæнæ капсулæйы лæвар кæнæ æлхæнгæйæ дæттын, æрмæст уыцы цауты йеддæмæ, кæд саби исы наркотикон æмæ психотропон буаргъæдты дохтыры снысангондæй.

2. Сабийæн нæй гæнæн кусын ахæм уагдæтты, цыран уадзынц, æвæрынц, ласынц кæнæ уæй кæнынц карз нозт, эротикон продукци, токсикон буаргъæдтæ, наркотикон æмæ психотропон хостæ, кæцытæн бар ис медицинон пайдайæн кæнæ/та тамакойы продукттæ, кæнæ кæцытæ кусынц куыд куыстуат хъазæн бизнесы уагдон.  
3. Уагдоны рдыгæй ацы статьяйы домæнтæ халын расайы уымæн Гуырдзыстоны закъондæттынадæй сфидаргонд бæрндзинады бахæс кæнын.

4. Ацы статьяйы фыццаг хайæ æркастгонд зианхæссæг буаргъæдты æндæвдадæй сабийы бахъахъ​хъæныны нысанæй превенцион мадзæлтты йæхи компетенцийы фæлгæтты æххæст кæны сабийы хъахъхъæныны æмæ фарсхæцынады æмбæлон муниципалон куыстуат. Ацы статьяйы 2-аг хайæ æркастгонд хæсты сæххæсты контролы æххæст кæны фæллойадон закъондæттынад æмæ уавæртæм цæстдарды æххæстгæнæг паддзахадон орган.  
Статья 64. Азартон хъазты зианхæссæг æндæвдадæй сабийы бахъахъхъæнын  
Сабийы казинойы кæнæ/та азартон клубы кæнæ/та хъазæн автоматты салоны хъазынмæ уадзыны кæнæ/та сабийы æфтиагджын хъазты хайадисты фарста бæстон цæуы «Лоторейты, азартон æмæ æфтиагджын хъæзтыты уадзыны тыххæй» Гуырдзыстоны закъонæй.  
Гуырдзыстоны 2023 азы 9 февралы закъон №2593 – веб-фарс, 24.02.2023аз.
Статья 65. Сабийы массон хиирхæфсæн кафты центрмæ (æхсæвы клубмæ) бауадзын
1. Массон хиирхæфсæн кафты центрмæ (æхсæвы клубмæ) саби уагъд нæ цæуы.   
2. Ацы статьяйы фыццаг хайы нысангонд арæнæвæрд нæ хауы уыцы цаутæм, кæцыты кафты мадзалæн ис культурон мидис æмæ уый ахуырадон уагдонимæ у бадзырдгонд. 

3. Ацы статьяйы нысангонд хæстæ æххæст кæныны тыххæй профилактикон мадзæлттæ æмæ закъоны æмбæлон хæлдыл реагир кæныны мадзæлттæ æххæст кæны сабийы хъахъхъæныны æмæ фарсхæцынады муниципалон куыстуат.

4. Ацы статьяйы домæнты халын расайы Гуырдзыстоны административон фæткхалæнты Кодексæй сфидаргонд бæрндзинады бахæс кæнын.  
Статья 66. Сабийы тæссаг информацийæ бахъахъхъæнын   
1. Уацхæссæг хæсджын у сабийы бахъахъхъæнын уыцы информацийы æндæвдадæй, кæцы йын тæссагдзинад хæссы. Уацхæссæг афтæдæр хæсджын у, спайда кæна эфирон алæвæрдты классификацийы критеритæй, цæмæй сбæлвырд кæна ацы алæвæрдты категоритæ æмæ ацы алæвæрдтæ уацхæссæгы хызæджы æвæра «Уацхæссæгы тыххæй» Гуырдзыстоны закъонæй бæрæггонд фæткы хъахъхъæдæй.  
2. Æхсæнадон киноравдыстмæ сабийæн бар ис æрмæстдæр уæд, кæд æмæ æмбæлон продуктыл фыст ис «Информацион», «Ахуырадон» кæнæ та йыл фыст ис æмбæлон кары арæн ацы статьяйы фыццаг хайы домæнты æххæст кæнгæйæ.

3. Нæй уæй кæнын, лæвар кæнын кæнæ æндæр хуызы сабитæн раттын журналтæ, газеттæ æмæ æндæр хуызы мыхуыргонд фæрæзтæ, кæцыты ис информаци, кæцы у сабитæн тæссаг.

4. Нæй уæй кæнын, лæвар кæнын кæнæ æндæр хуызы сабийæн равдисын киноныв, компьютерон хъазт кæнæ æндæр аудиовизуалон продукт, кæцыйы ис информаци, æмæ тæссаг у сабийæн.

5. Уыцы программиргонд фыст киноныв кæнæ хъазты информацийы хæссæг кæнæ фотофильм, кæцыйы ис равдисæн, алæвæрд æмæ бæркæнын гæнæн ис, лæвæрд æрцæуа сабийæн æрмæстдæр уæд, кæд æмæ нысангонд у «Сабитæн».

6. Ацы статьяйы 5-æм хайы нысангонд нысан цæстуынгæйæ хъуамæ æвдыст цæуа информацихæссæджы фронталон этикеты дæллаг галиу къуымы 1200 мм2 фæзуатыл, фæлæ фотопленкæйы цауы та - 250 мм2 фæзуатыл. Барлæвæрд органæн йæ бон у сбæрæг кæна нормæтæ, кæцытæ æххæст кæнынц нысæнтты мидис, ас, формæ æмæ хуыз æмæ сфидар кæной уыцы нормæтæй рацухгонд.

7. Сабийæн æнæ ныййарæгæй кæнæ æнæ закъонон минæвары æдде æхсæвы 22 сахатæй райсомы 8 сахаты онг интернет-кафейы уæвын нæй гæнæн. Æххæст арæнæвæрд æххæстгонд цæуы уыцы цауы, кæд нысангонд бынаты нæу ифтонггонд сабийæн порнографион кæнæ æндæр зианхæссæг информацийы æнцонвадаты арæнæвæрд.  
8. Веб-фарсыл информаци хъуамæ æвæрд æрцæуа эфиры программæты классификацийы критеритæ æмæ ацы программæты эфиры хызæджы æвæрыны фæткмæ гæсгæ.

9. Интернетдæттæг (интернетпровайдер) хæсджын у сараза ахæм механизмтæ, кæцытæ уымæн фадат ратдзысты пайдагæнæджы куырдиатмæ гæсгæ сæхгæна сабийæн тæссаг чи у ахæм информацийы æнцонвадаты.  
10. Иумæйагахуырадон уагдоны, библиотекæйы кæнæ сабиты профилон уагдоны сабийæн интернет гæнæн ис æмæ уа фадат, кæд æмæ уагдон æххæст кæны æмбæлон техникон фæрæзтæ (фильтртæ), цæмæй æрæхгæной информаци, кæцы у сабийæн тæссаг.

11. Гуырдзыстоны коммуникациты национ къамис æххæст кæны эфиры фæрцы сабитæн тæссаг информацийы парахат кæныныл контролы, афтæ-ма интернет-тыгъдады æмæ программон хызæджы хæссæгтыл (интернеты) фиксиргонд киноныв æмæ хъазты информацийы хæлиу кæныны контролы дæр.

12. Интернет-салоны, иумæйагахуырадон уагдоны, библиотекæйы æмæ сабиты специалон уагдоны интернет-хызæджы сабийæн æнцонвадаты, журнал-газетты æмæ æндæр мыхуырон медийы, æхсæнадон кинонывы, фыст фильмы æмæ хъазты информацийы программон хæссæг æмæ æнæкоммерцион хъазæн электронарæзты сабийæн æнцонвадаты фæткты хъахъхъæныны нысанæй превенцион мадзæлтты æмæ æмбæлон фæткхалæнтыл реагирады мадзæлтты æххæст кæны сабийы хъахъхъæныны æмæ фарсхæцынады æмбæлон муниципалон куыстуат.  
13. Информацийы публикаци интернеты, кæцы сабийæн тæссагдзинад æвзæрын кæны регулиргонд цæуы Гуырдзыстоны коммуникациты национ  къамисы рдыгæй рауагъд закъоныдæлбар актæй.  
Статья 67. Æхсæнадон мадзалы хайадисгæйæ сабийы æдасдзинады бахъахъхъæнын  
1. Æхсæнадон мадзалы сабийы хайадисты организатор хæсджын у сабийæн æмæ уый закъонон минæварæн æххæст информаци раттын ацы мадзалы нысæнтты, спълангонд мадзæактивты æмæ фарсты бар æмæ хæсты тыххæй.  
2. Сабийы хайадист æхсæнадон мадзалы организаторæн хъуамæ уа æххæст информаци ацы мадзалы хайадисджыты тыххæй, уыимæ информаци сабийы сæрмагонд хъуагдзинæдты тыххæй, мадзалы инструкторы квалификаци, сабимæ цæстдарæг адæймаг æмæ ласæг æмæ сабийы бынаты эвакуацийы пълан.

3. Кæд æмæ мадзалы организатор æнæхъæн бон нæ дæтты медицинон кæнæ медицинон хоты лæггæдтæ сабиты къордæй ласынæн рæстæгмæ цæрæн бынæттæм æмæ организацигонд къордтæм, уæд сабиты æдасдзинадмæ цæстдарæг адæймæгты хсæн хъуамæ уа æппынкъаддæр 1 хистæр, арæхстджын адæймаг, кæцы каст фæци фыццаг медицинон æххуысы курс.

4. Транспортон фæрæзы скъæрæг сабиты ласгæйæ уыдоны хæлцады нысанæй хæлцадон продуктты транпортирад санитарон уавæрты хъахъхъæдæй хъуамæ æххæст кæна. Хæлцадон продуктты ласыны рæстæджы санитарон уагæвæрдтæ æххæст кæнынмæ цæстдарды фæтк æмæ уыдоны бæрндзинад бæрæггонд цæуы Гуырдзыстоны закъондæттынадæй.

5. Æхсæнадон мадзалы фæлгæтты цы хæлцады объекттæй пайда кæнынц, уым хъуамæ æххæст цæуой санитарон æмæ гигиенон нормæтæ. Хæлцадон продукттæ хъуамæ уой æдас æмæ дзуапп дæттой Гуырдзыстоны закъондæттынадæй сфидаргонд хæлцадон продуктты хæрзхъæддзинад æмæ æдасдзинады гигиенон нормæтæн. Хæлцадон уагдæтты санитарон фæтк куыд æххæстгонд цæуы, уымæ цæстдарды фæтк æмæ сæ чи халы, уыдоны бæрндзинад бæрæггонд цæуы Гуырдзыстоны закъондæт​тынадæй.

6. Æхсæнадон мадзæлтты сабийы хайадисты организаторы рдыгæй ацы статьяйæ æркастгонд хæсы сæххæсты контролы æххæст кæны сабийы хъахъхъæныны æмæ фарсхæцынады муниципалон куыстуат. Æхсæнадон  мадзалы хайадист сабийы хайадисыны организаторы ‘рдыгæй ацы статьяйы домæнты фехалын расайы уымæн бæрндзинады, кæцы нысангонд æрцыд Гуырдзыстоны административон фæткхалæнты Кодексæй.

7. Транспортон фæрæзы скъæрæг хæсджын у æххæст кæна «Фæндæгты змæлды тыххæй» Гуырдзыстоны закъоны домæнтæ. Фæндæгты змæлды æмæ фæндæгты змæлды организаци кæныны фадыджы Гуырдзыс​тоны закъондæттынады халын расайы Гуырдзыстоны закъондæттынадæй сфидаргонд фæткæй æмбæста​гон, тугтæрхоны (уголовон) æмæ административон бæрндзинады бахæс кæнын.   
Статья 68. Зианхæссæг æндæвдадæй сабийы бахъахъхъæныны гарантитæ  
1. Паддзахадон æмæ муниципалон социалон политикæ здæхт хъуамæ уа сабийы хъомыладæн бæзгæ культурон уавæр саразынмæ æмæ сабийæн æнæниз цардыуаг парахат кæнынмæ.  
2. Паддзахад хъуамæ разæнгард кæна æхсæнадон телеуынынады æмæ радиоуацхæсджыты, цæмæй æмбæлон рæстæгмæ уадзой ахæм алæвæрдтæ, кæцытæ парахат кæндзысты сабиты хсæн æнæниз цардыуаг.

3. Алкоголон, наркотикон, психотропон, токсикон æмæ æндæр зианхæссæг буаргъæдтæй, азартон хъæзтытæй, сабийы тæссаг информацийæ хъахъхъæныны, афтæ-ма сабийы хъахъхъæныны фарстатæ æхсæнадон тыгъдады æмæ медиатыгъдады регуляцигонд цæуынц ацы Кодексы æмæ æндæр æмбæлон закъондæттæн æмæ закъоныдæлбар акттæй дæр.
Сæр X

Сабийы бар рæсттæрхоныл   
Статья 69. Сабийæн æмбæлон рæсттæрхоны сæйраг принциптæ   
1. Сабийæн æмбæлон рæсттæрхон ифтонг кæны сабийы алы барты кад кæнын æмæ эффектон реализацийы сабийы хайадисты, уый хуыздæр интерестæн уæлбары дæттыны, сабийæн кад кæныны, æнæмбæрцон ахасты æнæруагъддзинады æмæ закъоны сæйрагдæр принципты бындурыл.  
2. Сабийæн бар ис, пайда кæнын рæсттæрхоны ахæм системæйæ, кæцыйы æххæст кæнынц профилон профессионалтæ æмæ кæцы у сабийæн æнцонвадат, уый кармæ гæсгæ, сабийæн æнцон æмбарæн, тагъд, рæстаг, æнæфæцудгæ, дзуапп дæтты сабийы бартæ æмæ хъуагдзинæдтæн æмæ сабийы кады æмæ царды тыххæй каддзинады æвдисæг. 
3. Паддзахад райсы æппæт æнæмæнгхъæуæг административон æмæ æндæр мадзæлттæ, цæмæй æххæстгонд æрцæуа сабийæн æмбæлгæ рæсттæрхоны бары реализацийы ацы Кодексы, сабийы барты Конвенцийы, уый уæлæмхас протоколты æмæ Гуырдзыстоны æндæр æхсæнадæмон бадзырдтæм гæсгæ.

4. Рæсттæрхоныл сабийы бары релизацийæн паддзахад хъуамæ сифтонг кæна ахæм сæйраг гарантитæ:

а) сабийæн информацийы, консультацийы æмæ юридикон æххуысы адаптацигонд формæйæ æнцонвадат, се хсæн, телефоны тæвд хаххы, веб-фарсты æмæ социалон медийы æндæр фæрæзты спайда кæнгæйæ;

б) сабийæн æмбæлгæ процедурæтæ æмæ механизмтæ, се хсæн, Гуырдзыстоны адæмон хъахъхъæнæгæн фехъусын кæныны, административон хъасты æмæ курдиæты, административон æмæ æмбæстагон даутыл тæрхондонæн бавдисын хъасты æмæ куырдиаты адаптацигонд формæтæ æмæ коммуникацийы фæрæзтæ;   
в) сабийы бар, административон кондады æмæ тæрхондоны рдыгæй хъуыддаг равзарыны  процессы  хайад райса æвæрцонæй кæнæ/та йæхи æвзæрст минæвары æххуысæй, Гуырдзыстоны закъондæттынадæй сфидаргонд фæткæй;  
г) сабиимæ баст административон органы кæнæ тæрхондоны уынаффæйы сабийæн æмбæлгæ процедурæтæй æххæст кæнын;

д) адаптацигонд механизмтæ æмæ процедурæтæ административон кæнæ/та тæрхондоны хъастæн æмæ зианы тыххæй домæнтæн, кæцыфæнды паддзахадон кæнæ сæрмагонд юридикон гоймаг кæнæ хицæн адæймаджы архайды кæнæ уынаффæйы ныхмæ;

е) сабийы персоналон бæрæггæнæнты æмæ бинонты царды бахъахъхъæнын административон кондады æмæ тæрхондоны рдыгæй рæсттæрхоны сæххæст кæныныалы этапыл.

5. Ацы сæргонды уагæвæрдтæ хауынц сабиимæ баст административон кондадмæ, тæрхондоны цæугæ административон æмæ æмбæстагон хъуыддæгтæм, се хсæн, бинонты даутæм. Туг тæрхоны (уголовон) фыдракæнды æмæ административон фæткхалыны хъуыддæгты кондад бæстонгонд цæуы æнахъомты рæсттæрхондоны Кодексæй.  
Статья 70. Информаци æмæ коммуникаци  
1. Паддзахад æххæст кæны æппæт æмбæлон административон, социалон æмæ ахуырадон мадзæлттæ, цæмæй æхсæнадæн, сæрмагондæй сабийæн æмæ йæ бинонтæн, лæвæрд æрцæуа информаци сабийы барты тыххæй æмæ уыцы бартæ хъахъхъæныны механизмтæй ацы Кодексмæ гæсгæ, Гуырдзыстоны Конституци, сабийы барты Конвенци, уый уæлæмхас протоколты æмæ æндæр æхсæнадæмон барадон акттæм гæсгæйæ.  
2. Ныййарæг кæнæ æндæр адæймаг, кæцы сабийы хъомыл кæнынæн дзуапп дæтты, хæсджын у сабийæн, уый рæзты гæнæндзинæдтæм гæсгæйæ бадæтта информаци æмæ консультацитæ сабийы барты тыххæй, уыцы бартæы халыны цауы хъахъхъæныны фæрæзты æмæ иннæты барты цытлæвæрды тыххæй.  
3. Скъолайы агъоммæйы, иумæйагахуырадон æмæ профессионалон ахуырады системæты æмæ альтернативон æххуысы æппæт лæггæдтæ дæтгæйæ, саби хъуамæ райса информаци йæ барты тыххæй, сусæг консультацитæ æмæ механизмты тыххæй, æххуыс æмæ хъаст кæныны тыххæй æмæ иннæты бартæн кад кæныны тыххæй.

4. Уголовон, административон кæнæ æмбæстагон тæрхоны фарстæтыл рæсттæрхоны системæимæ сабийы фыццаг бастдзинады рæстæджы барлæвæрд орган хæсджын у сабийæн бадæтта информаци рæсттæрхоны процессы тыххæй, сабийы хайадисты, фарсхæцынады æмæ хъастгæнæн механизмты тыххæй, уыцы нымæцы, информаци ахæм фарстытыл:

а) сабийы бартæ æмæ роль тæрхондоны кæнæ административон процессы;

б) процессы хайадистæн фарсхæцынады механизмтæ;

в) процессы гæнæнуæвæг фæстиуджытæ;

г) процессы бынат æмæ датæ –  кæд саби процессы комкоммæ хайадисæг у;

д) уынаффæйыл хъаст бахæссыны механизмтæ;

е) халæгæй кæнæ паддзахадæй тæрхондоны æххуысæй кæнæ æндæр, альтернативон амалæй компенсацийы райсыны фадат;

ж) æххуысы сервисты (æнæниздзинад хъахъхъæныны сервис, психосоциалон æххуысы сервис, тæлмацгæнæджы лæггæдтæ æмæ æндæр) кæнæ тагъд финансон æххуыс райсыны амалдзинад.

5. Сабийæн хъуамæ лæвæрд цæуа информаци æмæ консультацитæ культурон æгъдауæй, йæ кармæ, æрдмæ æмæ индивидуалон гæнæнтæм гæсгæ, уымæн æмбаргæ æвзагыл кæнæ/та коммуникацийы æндæр, æххуысгæнæг фæрæзтæй.  
6. Гуырдзыстоны адæмон хъахъхъæнæг æххæст кæны информацион æмæ ахуырадон мадзæлтты сабийы, сæрмагондæй – социалон тасы раз уæвæг сабийы, барты æмæ сæрибардзинæдты сферæйы «Гуырдзыстоны адæмон хъахъæнæгы тыххæй» Гуырдзыстоны органон закъонмæ гæсгæ.  
Статья 71. Сабийы персоналон бæрæггæнæнты бахъахъхъæнын   
1. Æнæруадзгæ у, цыфæнды хуызы дæр, уыцы нымæцы, медийы æххуысæй, раргом уа сабийы персоналон бæрæггæнæнтæ, кæцытæ архайынц административон кондады кæнæ тæрхондоны процессы, кæцытæ гæнæн ис æмæ раргом кæной кæнæ æнæкомкоммæ бацамона сабийы ном æмæ мыггаг (ныв, сабийы кæнæ уый бинонты уæнгты деталон фыст, нæмттæ, адристæ, аудио- æмæ видеофыстытæ æмæ æнгæс информаци). 
2. Тобæгонд у, кæцыфæнды хуызы, уыцы нымæцы, медийы æххуысæй, раргом уа сабийы персоналон бæрæггæнæнтæй конд ахæм документ кæнæ фыст, кæцы баст у сабийы ныхмæ дисциплинарон мадзæлттæй пайда кæнынимæ, сабийы ныхмæ тыхмийы цауимæ кæнæ уый рдыгæй сабийы æнæниздзинады уавæры, цыбыр фадæтты уæвæг сабийы кæнæ мæгуыр бинонты социалон æххуысы кæнæ хæрзиуæг программæйы сабийы хайадисты æмæ сабиимæ баст æндæр,æнгæс мидисы информацийы.

3. Сабийы персоналон бæрæггæнæнты бакусын уагъд цæуы æрмæстдæр Гуырдзыстоны закъондæт​тынадмæ гæсгæ.

4. Паддзахад иифтонг кæны сабийы персоналон бæрæггæнæнты хъахъхъæды закъондæттæн фæткы æмæ ахуырады, æнæниздзинады æмæ социалон хъахъхъæнынады, рæсттæрхоны æмæ æндæр сферæты бæлвырд кæны иууон стандартты сабийы барты фарстæтыл æхсæнадæмон барадон актты, Гуырдзыстоны Конституцийы, ацы Кодексы æмæ «Персоналон бæрæггæнæнты хъахъхъæды тыххæй» Гуырдзыстоны законмæ гæсгæйæ. 

Статья 72. Мултидисциплинарон ахаст  
1. Административон кондад æмæ тæрхондоны процесс æмбæстагон æмæ административон барады хъуыддæгтыл, сабийы хайадистæй кæнæ/та сабиимæ баст кæцыфæнды фарстæйыл хъуамæ æххæст цæуа мултидисциплинарон ахастæй, сабийы психологон, социалон, эмоцион æмæ физикон æнæниздзинады аргълæвæрды кæнæ уый хуыздæр интересты сбæлвырды нысанæй.  
2. Æмбæлон административон орган æмæ тæрхондон æххæст кæнынц мултидисциплинарон ахаст сабиты фарстатыл кусæг паддзахадон уагдæтты специалистты, æрхонгæ экспертты кæнæ/та организациты хсæн формалон æмгуыстады процедурæтæй.   
3. Фыдракæнды фæстиуæгæн зианбаййафæг, фыдракæнды æвдисæн æмæ фыдракæнды амæттаг сабиты тыххæй мултидисциплинарон ахаст æххæстгонд цæуы иу тыгъдады, социалон кусджыты, тæрхондонон экспертты, медицинон экспертты, психологты, педиатрты, пъæлицæйы кусджыты, прокурорты æмæ юристты иумæйаг хайадистæй, ацы сабиты фæлхатгæ æрфарсты æмæ ногæй виктамизацийы сæрæй аиуварс кæныны нысанæй.  
Статья 73. Профессионалты специализаци  
1. Паддзахад хъуамæ æххæст кæна мадзæлттæ, цæмæй сабитимæ кусæг адæймæгты (профессионалты) персоналон æмæ профессионалон æмбæлондзинад ифтонг уа ахуырады, æнæниздзинад хъахъхъæныны æмæ социалон хъахъхъæнынады, барады, барадхъахъхъæнæг органты, спорты, культурæйы æмæ фæлладуадзæн сферæты, цæмæй ма æрцæуа рискътæ æмæ тæссагдзинæдтæ æмбæлон сферæйы сабийы ныхмæ тыхмидзинады цыфæнды хуыз.   
2. Сабитимæ чи кусы, уыцы адæймаг (профессионал) хъуамæ ацæуа æнæмæнгхъæуæг интердисциплинарон ахуыртæ сабийы барты, алы кары сабиты хъуагдзинæдты æмæ сабитæн æмбæлон рæсттæрхонады фæдыл. Уымæй уæлдай ма, сабитимæ кусæг адæймаг (профессионал) хъуамæ ахуыр кæна коммуникацийы методтыл цыфæнды кары æмæ рæзты æмвæзады сывæллæттимæ сабитимæ, уæлдайдæр та социалон рискъы уæвæг.

3. Сабийы бартимæ баст кæцыфæнды административон кондады, тæрхондоны æмбæстагон æмæ административон барадон хъуыддæгты кондады хайадисæг алы гоймаг дæр хъуамæ уа специализацигонд закъонæй сфидаргонд специализацийы стандарттæм гæсгæ.
4. Профессионалты специализацийы институцион системæмæ хауы сабиимæ кусæг æмæ сабийы фарстæтыл адвокатты, прокурорты, пъолицæйы кусджыты, тæрхонгæнджыты, медиаторты, социа​лон кусджыты, психологты æмæ æндæр специалистты æвзæрсты цæттæгæнæн æмæ дарддæры ахуырады, профессионалон рæзты æмæ карьерæйы рæзты, архайды хæрзхъæды контроль кæнын æмæ этикон стандартты ифтонгады.  
Статья 74. Сабийæн æмбæлгæ процесс  
1. Алы сабийæн дæр ис æмхуызон бар, цæмæй уый хъуыддаг æвзæрстгонд æрцæуа рæстагæй æмæ ацы бармæ хауæг алы принциптæм (се хсæн, закъонады, пропорционалонады, æнæаххосдзинады презумпцийы принциптæм) гæсгæ, афтæ-ма бар ис курдиат бадæттын æмæ хъаст бадæттын тæрхондонмæ æмæ юридикон æххуыс æмæ юридикон консультацитæ райсыны бар дæр. 
2. Хъуыддаг рæстагæй равзарыныл сабийы бар хæлиу кæны куыд дисциплинарон кондадыл кæнæ/та административон кондадыл, афтæ тæрхондоны уголовон, административон æмæ æмбæстагон тæрхоны хъуыддæгтыл цæугæ тæрхонкæнынадыл дæр. Æнæрайсгæ у ацы бар арæн кæнын, сабийы хуыздæр интерестæ хъахъхъæнынмæ æркæсгæйæ.

3. Сабийæн ис адвокаты æрхоныны бар. Паддзахад лæвар юридикон æххуыс кæны сабийæн, адвокат ын куы нæ вæййы, уæд.

Статья 75. Сабийæн административон органмæ кæнæ тæрхондонмæ курдиат бадæттыны бар æмæ сæйраг процессуалон гарантитæ  
1. Сабийæн бар ис, йæ бартæ æмæ сæрибардзинæдтæ бахъахъхъæныны тыххæй комкоммæ кæнæ йæ минæвары æххуысæй административон органмæ кæнæ тæрхондонмæ курдиат бадæттын кæнæ/та уыимæ баст цыфæнды уынаффæйы кæнæ архайды бахъаст кæныны нысанæй.

2. Сабийæн æмбæлон рæсттæрхонад хъуамæ æххæстгонд цæуа сабийы хуыздæр интересты уæлбармæ гæсгæйæ, кæцы нысан кæны рæсттæрхонады æххæст кæныны алы этапыл сабийæн æнцонвадат æмæ æмбæрстгонд процедурæты.  
3. Хъаст бадæттыны размæ кæнæ уый фæстæ тæрхондонæн бар ис, фæрсты курдиаты бындурыл райса уынаффæ аххосджыны ныхмæ ифтонгады мадзæлттæ спайда кæныны тыххæй, цæмæй аиуварсгонд æрцæуа хъастгæнæгæн гæнæнуæвæг зианы ракæнын.

4. Æххæскарæн гоймаджы рдыгæй сабийы ныхмæ сарæзт иунæг формæйы тыхмидзинады хъуыддаг дæр нæдæлбариуæг кæны тæрхондоны медиацийы æмæ æрбæстон кæнынæн.  
Статья 76. Сабийы хъуыддаджы приоритетон арвзæрст  
1. Административон орган æмæ тæрхондон сабиимæ баст курдиаты æмæ хъасты равзарынæн приритет хъуамæ лæвæрд дæттой.   
2. Сабийы бартæ æмæ интересты ифтонг кæнынимæ баст фарстатæ тæрхондон равзардзæн Гуырдзыстоны закъондæттынадæй сфидаргонд фæткты æмæ æмгъуыдты хъахъхъæдæй.   
3. Закъонæй сфидаргонд у сабиимæ баст административон органы кæнæ тæрхондоны уынаффæйы приоритетон сæххæсты механизм уыцы цауæн, кæд уый сабийы хуыздæр интерестæ домынц.

Статья 77. Ивгъуыдады æмгъуыд  
Сабийы ныхмæ сексуалон, экономикон, бинонты хсæн тыхмийы кæнæ æндæр формæйы тыхмийы цауы зианы бафидыны домынæй тæрхондонмæ курдиат бадæттыны бары ивгъуыдады æмгъуыд урæд цæуы сабийы æххæсткарæны сæххæстмæ кæнæ æнахъомдзинады периоды тæрхондонмæ курдиат бадæттынмæ. 
Статья 78. Сабийы бар йæ хъуыды равдисыныл æмæ уый æмбæлонæй нымадмæ райсыныл  
1. Сабиимæ баст административон кондады æмæ тæрхондоны процессты цæугæ тæрхонкæнынады сабийæн гарантийæ лæвæрд цæуы гæнæндзинад, хъуыддаг равзарыны кæцыфæнды этапыл равдиса йæ хъуыды ацы хъуыддаджы тыххæй.
2. Сабийы бар, байхъусой йæм, бар нæй арæнæвæрд йæ кармæ гæсгæ кæнæ æндæр уавæртæм гæсгæ. Сабийæн хъуамæ уа фадат йæхи хъуыдытæ зæгъынæн, йæхи  куыд фæнды, афтæ.

3. Цыбыр фадæтты уæвæг сабийæн хъуамæ уа æмбæлгæ уавæртæ, цæмæй йæ хъуыды раргом кæна.

4. Саби йæ хъуыды хъуамæ зæгъа æнæ административон органы кæнæ æндæр æртыккаг гоймаджы æндæвдадæй.

5. Сабийы хъуыды равдисыны процесс хъуамæ ма уа æрфарсты хуызы. Хъуамæ æххæст цæуа сæрибар диалогы хуызы хæларадон уавæры. Диалог хъуамæ сывæллонимæ ерыс кæнын ма уа, фæлæ уа фасхæцынады ахаст. 
Статья 79. Сабийы бар юридикон æххуысыл  
1. Сабийæн бар ис, ацы Кодексы нысангонд фæткмæ гæсгæ райса фæд-фæдыл æмæ квалифирон юридикон консультацитæ кæнæ/та юридикон æххуыс паддзахады хардзæй, йæ кар, индивидуалон гæнæнтæ æмæ хъуагдзинæдтæм гæсгæйæ, уымæн æмбаргæ æвзагыл, æмбæлон коммуникацийы фæрæзтæй. 
2. Юридикон æххуысы куыстуат, паддзахадон барадмæ гæсгæ юридикон гоймаг, лæвар юридикон консультацитæ кæнæ/та юридикон æххуыс дæтты сабийæн кæнæ/та ныййарæгæн кæнæ æндæр гоймагæн, кæцы дзуапп дæтты сабийы хъомыладæн сабийы бартимæ баст фарстæты фæдыл, Гуырдзыстоны закъондæттынадæй сфидаргонд фæткæй.

3. Юридикон æххуысы куыстуат, паддзахадон барады юридикон гоймаг, ифтонг кæны сабитæн юридикон консультацитæ кæнæ/та юридикон æххуысы райсыны æнцонвадаты телефонæй, адаптацигонд веб-фарсæй, мыхуырон æмæ æндæр фæрæзтæй.

4. Юридикон æххуысы куыстуат, паддзахадон барады юридикон гоймаг, ифтонг кæны инфраструктурæйы, курдиаты формæты æмæ алы æндæр лæггæдты æнцонвадаты сабитæн æмбæлон рæсттæрхонады стандарттæм гæсгæ.

Статья 80. Сабийы бар йæ минæварыл  
1. Сабийæн бар ис, административон кондады кæнæ тæрхондоны процессы хайад райсын комкоммæ кæнæ/та йæ минæвары æххуысæй, кæцы гæнæн ис уа сабийы закъонон минæвар кæнæ сабийы æвзæрст æндæр процессуалон минæвар. 
2. Сабийы минæвары сæвзаргæйæ уæлдай хъусдард здахын хъæуы уыцы цаутæм, кæцыты сабийы ныййарæг, бинонты æндæр уæнг, кæнæ альтернативон æххуысы дзуаппдæттæг гоймаг у æнхъæлцон фыдгæнæг.

Статья 81. Уынаффæйы сбæлвырды бындуртæ  
1. Сабийы бартимæ баст хъуыддæгтыл уынаффæйы райсгæйæ хæсгæйæ æмæ сæ сæ сбæлвырд кæнгæйæ административон орган уæлбарад  хъуамæ ратта сабийы хуыздæр интерестæн. 
2. Сабийы бартимæ баст хъуыддæгтыл уынаффæйы райсгæйæ æмæ сæ сбæлвырд кæнгæйæ тæрхондон уæлбарад  хъуамæ ратта сабийы хуыздæр интерестæн.

3. Административон органы кæнæ тæрхондоны рдыгæй ист уынаффæ, цæмæй сабийы хуыздæр интерестæн фыццаградон бынат лæвæрд æрцæуа (уыдон уæлбарадмæ гæсгæйæ), хъуамæ уа æрбæстонгонд ахæм бындурон критеритæм гæсгæ:

а) сабийы физикон æмæ психологион хъахъхъæнынад æмæ æдасдзинад;

б) сабийæн æнæкъуылымпыйæ æнцанвадат ахуырады, æнæниздзинады æмæ социалон хъахъхъæнынады, психосоциалон æххуысы æмæ реабилитацийы;

в) сабийы ныхмæ тыхмийы, æфхæрды æмæ тæссагдзинады цыфæнды хуызы ма руадзын;

г) сабийы гармонион рæзтæн ахъаз кæнын, йæ удыхъæд, индивидуалон гæнæнтæ æмæ цымыдис​дзинæдтæн аргъ кæнгæйæ;

д) сабийы хъуыдытæ;

е) сабийы æмæ уый ныййарæгимæ кæнæ сабийы хъомыладыл дзуаппдæттæг æндæр гоймаджы хсæн ахастдзинæдтæ;

ж) дыууæ ныййарæгимæ дæр сывæллоны ахастдзинæдтæ бахъахъхъæныны кæнæ сног кæныны фадат;

з) сабийы фæндоны ныхмæ уынаффæ райсыны цауы, уæд уый æххæст кæныны рæстæджы сабийæн гæнæнуæвæг зиан ма æрхæссыны тыххæй конкретон мадзæлттæ;

и) æндæр фарстатæ, кæцытæ комкоммæ кæнæ æнæкомкоммæ æндавынц сабийы бартыл æмæ рæстадон тæрхон кæныны принциптæм гæсгæ хъуыддаг аскъуыддзаг кæныныл.

Чиныг III

Сабийы бартæ æмæ сæрибардзинæдтæ хъахъхъæнын æмæ фарсхæцынады институцион гарантитæ 
Сæр XI

Иумæйаг бындурттæ  
Статья 82. Сабиты барты æндæвдады аргълæвæрды механизм  
 1. Сабийы хуыздæр интерестæн фыццаградон бынат дæттыны принципмæ гæсгæ, паддзахад ифтонг кæны паддзахадон политикæ аразыны, закъондæттынад райсыны, паддзахадон бюджеты пъланкæныны, æмæ паддзахадон æмæ муниципалон программæтæ æххæст кæнгæйæ. 
2. Сабийы барты æндæвдады аргълæвæрды механизм нысан кæны уынаффæйы райстмæ сабийы кæнæ сабиты къорды бартыл ацы уынаффæйы æндæвдады æнхъæлмæкæсинаг фæстиуæгты развæлгъау аргълæвæрды æмæ уынаффæйы сæххæсты фæстæ мониторингы регуляронæй æххæст кæнын.   
3. Паддзахад хæсджын у æххæст кæнын алы æнæмæнгхъæуæг административон æмæ æндæр мадзæлттæ, цæмæй æххæстгонд æрцæуа сабийы бартыл æндæвдад аргълæвæрды механизм:

а) Гуырдзыстоны Парламенты рдыгæй ног закъоны райсыны кæнæ/та закъондæттæн ивæндзинæдты æххæст кæныны рæстæджы æмæ Гуырдзыстоны паддзахадон бюджеты спълангæнгæйæ кæцыфæнды фарстайы тыххæй, кæцы комкоммæ кæнæ æнæкомкоммæ бандавдзæн сабийы кæнæ сабиты къорды бартыл;

б) Гуырдзыстоны хицауады рдыгæй закъоны кæнæ закъоныдæлбар акты проекты бакусгæйæ, кæцы комкоммæ кæнæ æнæкомкоммæ бандавдзæн сабийы кæнæ сабиты къорды бартыл;

в) Муниципалитеты органты рдыгæй бынæттон нысаниуæг кæмæн ис, ахæм нормативон-барадон акт аразыны рæстæджы, кæцы комкоммæ кæнæ æнæкомкоммæ бандавдзæн сабийы кæнæ сабиты къорды бартыл.

Статья 83. Хыгъдлæвæрд, координаци æмæ мониторинг  
1. Паддзахадон политикæ æмæ программæтæ хъуамæ арæзт æмæ æххæстгонд цæуой ахуырады, æнæниздзинад хъахъхъæныны æмæ социалон хъахъхъæнынады, рæсттæрхонады сферæты хсæн координацийы æмæ уагдæттыхсæнон æмгуыстадæй, сабиты, академион къордты, æмбæстагон организациты æмæ медийы минæвæртты хайадистæй. 
2. Гуырдзыстоны территорийыл сабийы бартæ æмæ сæрибардзинæдты хъахъхъæныны мониторинг æмæ аргълæвæрды æххæст кæнынц: Гуырдзыстоны Парламент, Гуырдзыстоны хицауады арæзт æмбæлон уагдæттыхсæнон æмгуыстады къамистæ, муниципалитеттæ, Гуырдзыстоны адæмон хъахъхъæнæг, бынæттон æмæ æхсæнадæмон æнæхицауадон организацитæ .

3. Паддзахадон æмæ муниципалитеты органты хсæн æмкуыстдзинад сифтонг кæныны тыххæй ацы Кодексы нысангонд нысæнттæ сæххæст кæныны тыххæй, Гуырдзыстоны хицауад сараздзæн уагдæттыхсæнон координацийы институцион механизм. Гуырдзыстоны хицауад уагдæттыхсæн​он координацийы институцион механизмы тыххæй уагæвæрды сфидар кæны.

Статья 84. Бæрæггæнæнты æмбырд кæнын æмæ анализ  
1. Ацы Кодексы 83-æм статьяйы 3-аг хайы нысангонд уагдæттыхсæнон координацийы институцион механизмы эффективондзинады ифтонгадæн, персоналон бæрæггæнæнты хъахъхъæнынады регулиргæнæг закъондæттынадмæ гæсгæйæ, паддзахад аразы бæрæггæнæнты æмбырд кæныны æмæ анализы иууон электрон системæйы, кæцы  æвдисы сабиты барты реализаци æндæр æмæ æндæр сферæты, уыцы нымæцы, сабиты тыххæй æнæмхуызон ахасты, сабийы ныхмæ тыхмидзинады аххосæгты æмæ фæстиуæгты, тæрхонгондты нымæцы, æмæ эффектондзинады тыххæй æмбæлон превенцион æмæ реагирады мадзæлттæ. Гуырдзыстоны хицауад сфидар кæны бæрæггæнæнты æмбырд æмæ анализы иугонд электрон системæ æмæ ссабийы персоналон бæрæггæнæнты хъахъæды инструкцитæ. 
2. Паддзахад бæрæггæнæнтæ æмбырд кæны сабийы алы барты фæдыл бакусгæ индикатортæм гæсгæ æмæ бæрæггæнæнты анализы фæстиуджытæ хынцгæйæ аразы информиргонд сабийы барты хъахъхъæныны паддзахадон политикæйы.

21. Уагдæттыхсæнон координацийы институцион механизмы куыстæн сабийы персоналон бæрæггæнæнты бакусын уагъд цæуы сабийы цæрæнбонæн, æнæниздзинадæн кæнæ æдасдзинадæн кæнæ/та сабийы хуыздæр интерестæн кæнæ уый бартæн ракæнгæ зианы кæнæ æнхъæлмæкæсинаг рискъты ивæг цауы рабæрæг кæныны кæнæ/та уагдæттыны нысæнттæн æмæ ацы нысæнтты фæлгæтты, «Персоналон бæрæггæнæнты хъахъхъæнынады тыххæй» Гуырдзыстоны закъонмæ гæсгæ.

3. Паддзахад ифтонг кæны æхсæнадæн статистикон æвдисæгты æмæ иртасæнты фæстиуджыты тыххæй информаци бадæттыны.

4. Паддзахад æххæст кæна æмбæлон мадзæлттæ, уыцы нымæцы, экспертты къорды хайадистæй, сабийы ныхмæ тыхмидзинады превенцийы æмæ скуынæг кæныны фарстаты æхсæнадæмон æмгуыстады фæлгæтты равзарынæн.  

5. Ацы статьяйы нысангонд барлæвæрды æххæст кæны Гуырдзыстоны хицауад.

Статья 85. Сабийы барты хъахъхъæныны ифтонгад  
1. Ацы Кодексæй æркастгонд сабийы бартæ эффективонæй хъахъхъæныны æмæ фарсхæцынады ифтонг кæнынæн барлæвæрд паддзахадон орган аразы программæтæ сабийы бартæ хъахъхъæныны æмæ фарсхæцынады тыххæй. 
2. Ацы Кодексы бындурыл æмбæлон паддзахадон æмæ муниципалитеты органты рдыгæй сабийы барты хъахъхъæныны æмæ фарсхæцынады программæтæ аразын æмæ æххæст кæныны нысантæ сты:

а) Сабийы социалон рæзтæн ахъаз кæнын;

б) сабийы ахуырæн ахъаз кæнын;

в) сабийы æнæниздзинады фидар кæнын;

г) сабийы  хъахъхъæнынадæн æххуыс кæнын;

д) цыбыр фадæтты уæвæг сабийы индивидуалон хъуагдзинæдты ифтонг кæнынæн ахъаз кæнын;

е) сабийы хъомылады уагдоны куыст ифтонг кæнын.

3. Сабийы фарсхæцынады программæйы æххæст кæны барлæвæрд паддзахадон орган. Æмрæстæджы ма, ацы программæ гæнæн ис æххæстгонд æрцæуа муниципалитеты æмæ сæрмагонд барады амалиуæггæнæг æмæ æнæамалиуæгон (æнæкоммерцион) юридикон гоймæгтæ барлæвæрд паддзахадон органы арæзт программæйы фæлгæтты, Гуырдзыстоны закъондæттынадæй сфидаргонд фæткæй.

4. Сæрмагонд барады юридикон гоймаджы рдыгæй сабийы фарсхæцынады мадзалы æххæст кæнын уагъд цæуы æрмæстдæр уыцы цауы, кæд æмæ уый ифтонг кæны Гуырдзыстоны закъондæттынады домæнты æмæ сабийы хуыздæр интересты.  
5. Сæрмагонд барады юридикон гоймаджы рдыгæй сабийы фарсхæцынады мадзалы æххæст кæнын координацигонд хъуамæ уа æхсæнадон уагдоны æмбæлон мадзалимæ.  
6. Сабийы фарсхæцынады паддзахадон программæйы аразы барлæвæрд министрад æмæ йæсфидар кæны Гуырдзыстоны хицауад.  
Статья 86. Сабийы фарсхæцынады организацийы æххуыскæнынад  
1. Паддзахадон органтæ æмæ муниципалитеты оргæнтæ хъуамæ æххуыс кæной сабиты фарстатыл чи кусы, уыцы æнæхицауадон организацийы архайдæн, æмæ уыцы организаци хъуамæ æххæст кæна сабитæн фарсхæцынады программæ нысангонд организацийы уагæвæрдæй æркастгонд хæдбардзинады принцип æмæ Гуырдзыстоны закъондæттынады домæнты хъахъхъæдæй.  
2. Сабийы хъахъхъæныны æнæхицауадон организаци, æмбæлон бæрндзинадмæ гæсгæйæ, сабиты фарсхæцынады программæйы аразы æмæ æххæст кæны хæдбарæй кæнæ сабиты фарстæтыл кусæг æндæр æнæхицауадон организациимæ æмгуыст кæнгæйæ æмæ паддзахадон æмæ муниципалитеты органтимæ координацийæ. .

3. Сабийы хъахъхъæныны æнæхицауадон организацийы архайд хъуамæ бындуриуæг кæна ацы Кодексæй сфидаргонд принципты æмæ домæнтыл; æмрæстæджы, уыдон хъахъхъæнын æмæ кад кæнын хъуамæ æвдыст цæуа æргомæй, се хсæн, ацы организацийы уагæвæрдæй дæр.

Статья 87. Сабийы фарсхæцынады организацион арæзты формæтæ   
1. Сабийы фарсхæцынады æххæстгæнæг органтæ арæзт цæуы паддзахадон кæнæ муниципалон органтæй кæнæ та функционир кæны сабийы æххуысы сферæйы кусæг сæрмагонд барады амалиуæггæнæг æмæ æнæамалиуæгон (æнæкоммерцион) юридикон гоймæгты формæйæ.   
2. Паддзахадон орган æмæ муниципалитет ацы Кодексæй æркастгонд сабийы хъахъхъæныны æмæ фарсхæцынады уагдон байгом кæнынц æнæамалиуæгон (æнæкоммерцион) юридикон гоймаджы формæйæ кæнæ сабийы хъахъхъæныны æмæ фарсхæцынады паддзахадон æмæ муниципалон программæты æххæстгæнæг сæрмагонд гоймæгты конкурсы фæткæй сæвзарынц. 
3. Муниципалитеты компетенцийы фæлгæтты, сабийы сæйраг бартæ æмæ сæрибардзинæдты хъахъхъæныны æмæ фарсхæцынады системæйы къухдариуæг кæныны нысанæй муниципалитет хъуамæ сбæлвырд кæна æмбæлон бæрнон куыстуат (структурон иуæг), кæцы бакусдзæн сабийы барты хъахъхъæныны æмæ фарсхæцынады программæтæ æмæ сифтонг кæндзæн уыдон разамынды æмæ уыдон реализацийы контролы сæрмагонд кæнæ делегирон барлæвæрды фæлгæтты.

4. Сабийы фарсхæцынады æххæстгæнæг сæрмагонд барады юридикон гоймæгты барадон формæтæ бæрæггонд цæуы уыдон бындурæвæрд бадзырдтæй.

5. Паддзахадон орган сабийæн фарсхæцынады политикæйы сбæлвырд кæнгæйæ уæлбардзинад хъуамæ ратта сабийы фарсхæцынады программæйы сабийы фарсхæцынады æххæстгæнæг сæрмагонд уагдоны конкурсы фæткæй сæвзæрсты бындурыл æххæст кæнынæн.  
Статья 88. Сабийы фарсхæцынады æххæстгæнæг гоймæгты профессионалон рæзты стандарттæ  
1. Сабийы хъахъхъæныны æмæ фарсхæцынады сферæйы кусæг гоймæгты профессионалон рæзты стандарттæ, афтæ-ма сабийы хъомылгæнæджы (сывæллонгæсы) барвæндон сертифицирады фæтк æмæ уый архайды барадон бындуртæ бæрæггонд цæуы «Сабийы хъахъæныны æмæ æххуысы сферæйы кусæг гоймæгты профессионалон рæзты стандартты тыххæй» уагæвæрдæй, кæцыйы бакусы æмæ сфидар кæны Гуырдзыстоны хицауад. 
2. Сабийы хъомылгæнæгы (сывæллонгæсы) барвæндон сертифицирады организаци кæны æмæ сертификацигонд сабийы хъомылгæнджыты (сывæллонгæсты) реестры аразы Гуырдзыстоны ахуырады, зонады æмæ æвзонгады министрад.   
Гуырдзыстоны 2021 азы 16 мартъийы закъон №346 – веб-фарс, 18.03.2021аз.

Гуырдзыстоны 2023 азы 30 ноябры закъон №3832 – веб-фарс, 15.12.2023аз.
Сæр  XII

Барлæвæрдтæ сабийы  бартæ хъахъхъæныны æмæ фарсхæцынады сферæты 

Статья 89. Гуырдзыстоны Парламенты барлæвæрд  
1. Гуырдзыстоны Парламент ацы Кодексмæ гæсгæ, Гуырдзыстоны Конституцимæ, сабийы барты Конвенцимæ, уый уæлæмхас протоколтæм æмæ Гуырдзыстоны æндæр закъондæттæн æмæ закъоныдæлбар нормативон акттæм гæсгæ бæлвырд кæны сабийы барты хъахъæды сферæйы паддзахадон политикæйы сæйраг æрдæмадты, ифтонг кæны æмбæлон закъондæттæн базæйы сарæзты æмæ райрæзты, æркæсы æмæ сфидар кæны æмбæлон паддзахадон стратегитæ, æмæ контроль кæны сабийы барты реализацийы æмæ хъахъхъæды æрдгæй Гуырдзыстоны Парламенты раз дзуапдæттæг органты архайды. 
2. Гуырдзыстоны Парламент æххæст кæны, цæмæй сабийы бартæ æмæ хуыздæр интерестæ фыццаградон нымад цæуой закъондæттæн архайдтытæ æххæст кæнгæйæ, Гуырдзыстоны хицауады æмæ Парламенты раз дзуапдæттæг æндæр органты архайды контрол кæнгæйæ, афтæ-ма паддзахадон бюджеты райст æмæ æххæст кæнын контрол кæнгæйæ Гуырдзыстоны сабийы бартыл æндæвдады аргълæвæрды механизмы бахæсгæйæ.

3. Паддзахадон политикæ сбæлвырд кæныны, æмбæлон закъондæттынад саразыны, бюджетон æвæрыны, сывæллæтты бартæ хъахъхъæныны фадыджы парламентон контроль æххæст кæныны фадыджы системон æмæ координацион куыст сифтонг кæныны тыххæй Парламенты арæзт цæуы сабийы бартæ хъахъхъæныны иудадзыг Парламентон Совет Гуырдзыстоны. Ацы советы сырæзты фæтк, сконд, функцитæ æмæ æххæстбартæ Гуырдзыстоны Парламенты регламент æмæ Советы уагæвæрдæй бæрæггонд цæуынц.

Статья 90. Гуырдзыстоны хицауады барлæвæрд  
1. Сабийы барты хъахъхъæды æхсæнадæмон хæсты æххæст кæныны æмæ ацы Кодексы æххæст кæныны нысанæй Гуырдзыстоны хицауад æххæст кæны барадон, административон, социалон, ахуырадон æмæ æндæр мадзæлттæ, се хсæн: 
а) ифтонг кæны сабийы барты банымады, реализацийы æмæ хъахъхъæныны паддзахадон политикæйы реализацийы æмбæлон архайды пълан аразгæйæ æмæ æххæст кæнгæйæ;

б) æххæст кæны закъондæттæн инициативтæ æмæ аразы закъоныдæлбар актты;

в) йæ барты фæлгæтты аразы æмæ сфидар кæны паддзахадон нысанмæздæхт программæтæ сабийы бартæ æххæст кæнын, хъахъхъæнын æмæ æххуыс кæнынæн;

г) сабийы бартæ æмæ сæрибардзинæдтæ бахъахъхъæныны тыххæй æндæр æнæмæнгхъæуæг мадзæлттæ райсын.

2. Ацы статьямæ гæсгæ сабийы бартимæ баст кæцыфæнды æндæр уынаффæйы райсгæйæ кæнæ/та искæцы архайд æххæст кæнгæйæ Гуырдзыстоны хицауад къухдариуæн кæны сабийы кæнæ сабиты къорды хуыздæр интересты уæлбар принципæн, кæцыйæн ацы Кодексмæ гæсгæ арæзт цæуы  сабийы барты уавæрыл æндæвдады аргълæвæрды формалон механизмы.  
3. Адæймаджы барты хъахъхъæныны сферæйы, се хсæн, сабийы барты хъахъхъæныны сферæйы,  Гуырдзыстоны хицауады иугонд паддзахадон политикæйы бакуысты æмæ сыххæст кæныны нысанæй арæзт цæуы адæймаджы барты уахдæттыхсæн совет.  
4. Иугонд Нациты Организацийы сабийы барты Конвенцийы æххæст кæныны æмæ сабийы барты фарстæтыл кусæг уагдæттыхсæн къамис координацийы æххæст кæны Гуырдзыстоны рдыгæй бахæсгонд сабийы барты хъахъхъæныны æхсæнадæмон хæстæ æххæст кæнын æмæ ацы Кодексы сæххæсты, æмбæлон хицауадон архайдон пъланы бакусыны æмæ сæххæст кæныны.    
Статья 91. Гуырдзыстоны юстицийы министрады барлæвæрд  
1. Гуырдзыстоны юстицийы министрад сæрмагонд барады фæлгæтты, иугонд паддзахадон политикæмæ гæсгæ æххæст кæны закъондæттæн архайд æмæ ифтонг кæны нормативон акты проектты барадон экспертизæ сабийы барты фарстаты фæдыл æхсæнадæмон барадон актты, Гуырдзыстоны Конституцийы æмæ ацы Кодексмæ гæсгæ. 
2. Гуырдзыстоны юстицийы министрад ифтонг кæны сабийæн æмбæлон рæсттæрхонады ахастдзинæдты реализаци административон процессты æмæ барадон процессты, кæцытæ ацы министрады дæлбар уæвæг административон органты рдыгæй уагъд цæуы.   
3. Гуырдзыстоны юстицийы министрад сæрмагонд барлæвæрды фæлгæтты, Гуырдзыстоны закъондæттынадмæ гæсгæ æххæст кæны Гуырдзыстоны адæймаджы барты хъахъхъæды национ стратегийы æмæ архайдон пъланы нысангонд сабийы барты хъахъхъæнынады мадзæлттæ, сабийы ныхмæ æмæ сабиты хсæн фыдракæнды превенцийы, сабийы ресоциализацийы-реабилитацийы æмæ æндæр мадзæлттæ.  
Статья 92. Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъхъæд министрады барлæвæрд  
1. Гуырдзыстоны оккупацигонд территоритæй лигъдæтты, фæллойы, æнæниздзинады æмæ социалон хъахъхъæды министрад сæрмагонд барлæвæрды фæлгæтты, иууон паддзахадон политикæмæ гæсгæ æххæст кæны æмбæлон программæтæ æмæ мадзæлттæ сабийы хæрзиуæгадæн æнæниздзинадæн æмæ социалон хъахъхъæдæн, тыхмидзинадæй сабийы бахъахъхъæныны æмæ æндæр нысанæй, ацы Кодексы æмæ Гуырдзыстоны æндæр барадон акттæм гæсгæ. 
2. Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъхъæды министрад, йæ барты фæлгæтты, иугонд паддзахадон политикæмæ гæсгæ, ацы Кодексæй бæрæггонд æххæстбартæ æххæст кæны паддзахадон хицауад æмæ муниципалон органтимæ æмгуыстады æмæ сæрмагонд барады юридикон гоймæгты æмæ специалистты хайадистæй.

3. Гуырдзыстоны оккупацигонд территоритæй лигъдæтты, фæллойы, æнæниздзинады æмæ социалон хъахъæды министрад ифтонг кæны сабийæн æмбæлон рæсттæрхонады ахастыты æрфидар кæнынæн ацы министрады дæлбар уæвæг административон органты рдыгæй æххæстгонд административон кондады процессы.   
Статья 93. Гуырдзыстоны ахуырады, зонады æмæ æвзонгады министрады барлæвæрд  
1. Гуырдзыстоны ахуырады, зонады æмæ æвзонгады министрад йæ æххæстбарты фæлгæтты иугонд паддзахадон политикæмæ гæсгæ æххæст кæны æмбæлон программæтæ æмæ мадзæлттæ инклюзивон ахуырады системæйы райрæзтæн, алы сабиæн дæр инклюзивон ахуырадмæ æмхуызон фадат райсынæн, сабийы ахуырады системæйы тыхмидзинадæй бахъахъхъæнын, социалон куыст фæтыхджындæр кæнын, æвзонг фæсивæдæн æххуыс кæнын æмæ Гуырдзыстоны спорты министрадимæ иумæйагæй – сабийы æнæниз цардыуаг сфидар кæныны, сабиты æххæстаргъон хайадистæй. культурæ æмæ спорты фадгуыты, æмæ сывæллæтты æндæр барты реализаци, ацы Кодексмæ гæсгæ æмæ Гуырдзыстоны æндæр закъондæттæг æмæ закъоныдæлбар нормативон акттæм гæсгæ. 
2. Гуырдзыстоны ахуырады, зонады æмæ æвзонгады министрад, йæ æххæстбарты фæлгæтты, иугонд паддзахадон политикæмæ гæсгæ, ацы Кодексæй бæрæггонд æххæстбартæ æххæст кæны паддзахадон хицауиуæгады æмæ муниципалон органтимæ æмгуыстæй æмæ сæрмагонд барадон юридикон гоймæгты æмæ специалистты хайадистæй.

3. Гуырдзыстоны ахуырады, зонады æмæ æвзонгады министрад ифтонг кæны сабийæн æмбæлон рæсттæрхонады ахастдзинæдты реализаци ацы министрады дæлбар административон органты æххæстгонд административон мадзæлтты процессы.

Гуырдзыстоны 2021 азы 16 мартъийы закъон №346 – веб-фарс, 18.03.2021аз.

Гуырдзыстоны 2023 азы 30 ноябры закъон №3832 – веб-фарс, 15.12.2023аз.

Статья 94. Гуырдзыстоны алфæмблайы хъахъхъæды æмæ хъæууон хæдзарады министрады барлæвæрд  
1. Гуырдзыстоны алфамбылай хъахъхъæды æмæ хъæууон хæдзарады министрад йæ барты фæлгæтты, иугонд паддзахадон политикæмæ гæсгæ, райсдзæн æмбæлон мадзæлттæ, цæмæй сабийы райрæзты æмæ реализацийы рæстæджы нымад цæуой йæ хуыздæр интерестæ экологион политикæйы, закъондæттынады, стратегиты æмæ архайæн пъланты, æмæ сабийы хайадист ифтонг кæнын, уымæн информацийы лæвæрд æмæ консультацитæ, ацы Кодексмæ гæсгæ æмæ Гуырдзыстоны æндæр закъондæттæн æмæ закъолныдæлбар нормативон акттæм гæсгæ.  
2. Гуырдзыстоны алфæмблайы хъахъæды æмæ хъæууон хæдзарады министрад æххæст кæны æмбæлон мадзæлттæ, цæмæй сабийæн уа фадат экологион информацимæ бацæуынæн, сабийы экологион ахуырады æмвæзад фæбæрзонддæр кæнынæн, афтæ-ма алфæмблайы æмбарынад фæбæрзонддæр кæнынæн.

3. Гуырдзыстоны алфæмблайы хъахъхъæды æмæ хъæууон хæдзарады министрад, йæ барты фæлгæтты, иугонд паддзахадон политикæмæ гæсгæ, æххæст кæны ацы Кодексы нысангонд æххæстбартæ паддзахадон хицауиуæгады æмæ муниципалон органтимæ æмгуыстæй æмæ сæрмагонд барадон юридикон гоймæгты æмæ специалистты хайадистæй.

4. Гуырдзыстоны алфæмблайы хъахъæды æмæ хъæууон хæдзарады министрад, ацы министрады дæлбар административон органты æххæстгонд административон процедурæты процессы сабийæн æмбæлон рæсттæрхонады æгъдæутты реализаци ифтонг кæны.

Статья 95. Гуырдзыстоны иумæйаг тæрхондæтты барлæвæрд   
1. Сабийы барты фарстаты фæдыл, Гуырдзыстоны иумæйаг тæрхондæттæ ифтонг кæнынц уголовон, æмбæстагон æмæ административон процессты сыххæсты сабийæн æмбæлон рæстады принциптæ хынцгæйæ, кæцытæ сабийы барты фæдыл Гуырдзыстоны æхсæнадæмон бадзырдтæй нымад сты æмæ ацы Кодексæй сфидаргонд сты.  
2. Гуырдзыстоны иумæйаг тæрхондæтты системæйы сабийæн æмбæлгæ рæсттæрхонады сфидар кæныны процесс координир кæныны нысанæн Гуырдзыстоны юстицийы уæлдæр совет æххæст кæны æндæр æмæ æндæр мадзæлттæ, се хсæн:

а) бакусдзæн æмбæлон хъуыдыйæдтыл; 
б) ифтонг кæны тæрхонгæнджыты профессионалон цæттæдзинад сабийы бартæ хъахъхъæныны фадыджы æмæ æвæры стандарттæ тæрхонгæнджыты специализацийæн;

в) разамынд кæны Гуырдзыстоны иумæйаг тæрхондоны системæйы алы æмвæзадыл сабийæн æмбæлгæ рæсттæрхонады реализацийæн æнæмæнгхъæугæ инфраструктурæйы сарæзтæн;

г) разамынд кæны Гуырдзыстоны иумæйаг тæрхондоны системæйы алы æмвæзадыл сабийæн æмбæлгæ рæсттæрхонады æххæсткæнынæн æнæмæнгхъæугæ тæрхондоны формæты, тæрхондоны курдиаты процедурæты æмæ процессуалон уагæвæрдты адаптацийæн;  
д) координаци кæны Гуырдзыстоны Иумæйагиумæйаг тæрхондæтты сабийы бартимæ баст хъуыддæгты сабийы æххæстаргъон хайадистæн æххуысгæнæг информацион-консультацион лæггæдты æмæ æндæр мадзæлтты реализаци.

3. Гуырдзыстоны Сæйраг Тæрхондон æххуыс кæны Гуырдзыстоны тæрхондæтты сабитæн æмбæлон рæсттæрхонады ахастдзинæдты реализацийæн, сабийы бартимæ баст закъондæттынадæн барадон аргълæвæрдтæ ауадзынæй, иугъуызон тæрхондоны практикæйы сырæзтæн æххуыс кæнгæйæ, æмæ Гуырдзыстоны закъондæттынадæй нысангонд æндæр æнæмæнгхъæуæг мадзæлттæ æххæст кæнгæйæ .

4. Гуырдзыстоны иумæйаг тæрхондæттæ ифтонг кæнынц информацион æмæ консультацион лæггæдты реализаци, кæцытæ æххуыс кæнынц сабийы æххæст хайадистæн сабийы бартимæ баст хъуыддæгты æмæ законмæ гæсгæ æндæр мадзæлтты реализацийæн.

Статья 96. Муниципалитеты органты барлæвæрд  
1. Муниципалитеты органтæ исынц алы æнæмæнгхъæуæг барадон, административон æмæ æндæр мадзæлттæ, цæмæй æххæстгонд æрцæуа сабийы бартыл æндæвдады аргълæвæрд, бынæттон нысани​уæджы барадон акт аразыны рæстæджы кæнæ/та кæцыфæнды фарсты фæдыл уынаффæ рахæссыны рæстæджы, кæцы комкоммæ кæнæ æнæкомкоммæ æндавы сабийы кæнæ сабиты къорды бартыл.   
2. Муниципалитеты органтæ хъуамæ æххуыс кæной сабиты æмхуызон æмæ эффективон хайадистæн муниципалон архайды æмæ ифтонг кæной сабитæн æмбæлон рæсттæрхоны æгъдæуттæ æххæст кæнын муниципалон органты уагъд административон хъуыддæгты.

3. Муниципалитеты компетенцийы фæлгæтты, цæмæй сабийы бындурон бартæ æмæ сæрибардзинæдтæ хъахъхъæныны æмæ фарсхæцынады системæйæн разамынд дæтта, ​​уый тыххæй муниципалитет хъуамæ сбæрæг кæна æмбæлон куыстуат (структурон иуæг), кæцы араздзæн программæтæ сабийы бартæ  хъахъхъæныны æмæ фарсхæцынады тыххæй æмæ сын ифтонг кæны сæ къухдариуæгад æмæ сæ реализацийы контролы сæрмагонд кæнæ делегирон барлæвæрдты фæлгæтты.

4. Муниципалитеты æмбæлон куыстуаты (структурон иуæджы) архайдмæ хауы сабийы бартæ хъахъхъæныны æмæ фарсхæцынады лæггæдты сферæтæ. Сабийы хъахъхъæныны æмæ фарсхæцынады лæггæдты сферæты муниципалитеты æмбæлон куыстуаты хæслæвæрдтæ æмæ функцитæ сты:
а) сабийы бартæ хъахъхъæныны муниципалон программæтæ бакусын, уыдон æххæст кæныны координаци, æххæст кæныны процессы мониторинг æмæ аргълæвæрд;

б) муниципалитеты территорийыл сабийы хъахъхъæныны æмæ фарсхæцынады æххæстгæнæг социалон кусджыты хызæг саразын æмæ уыдон куысты фæзуæтты сбæрæг кæнын;

в) сабийы хъахъхъæныны æмæ фарсхæцынады паддзахадон программæтæ æххæст кæныны тыххæй æмбæлон уагдæттимæ координацигонд куыст;

г) æнæхицауадон æмæ æхсæнадæмон организациты ‘рдыгæй сабийы бартæ хъахъхъæныны æмæ фарсхæцынады программæты æххæст кæныны координаци;

д) паддзахадон уагдæттимæ, æнæхицауадон æмæ æхсæнадæмон организацитимæ, юридикон æмæ физикон гоймæгтимæ æмахастытæ куыд бæстæйы мидæг, афтæ фæсарæнты дæр;

е) сабийы бартæ хъахъхъæныны муниципалон программæтæ æххæст кæныны тыххæй æмбæлон сæрмагонд барадон юридикон гоймæгты сæвзарын, регистраци æмæ æмбæлон бадзырдон уавæртæ сбæлвырд кæнын;

ж) статистикæ æмбырд кæнын сабийы барты хъахъхъæныны æмæ фарсхæцынады программæтæм гæсгæ; сабийы барты хъахъхъæныны æмæ фарсхæцынады тыххæй бæрæггæнæнты иууон базæ саразын;

з) Гуырдзыстоны закъондæттынадæй æмæ сæрмагонд уагæвæрдæй бæрæггонд æндæр барлæвæрдты æххæст кæнын.  
5. Муниципалитеты æмбæлон куыстуат дзуапп дæтты æхсæнадон бынæтты сабийы хъахъхъæнынæны, æхсæнадон мадзалы хайад райсыны нысанæн сабиты къордтæй ласыны фæтк æххæст кæнынæн, сабимæ цæстдарæг гоймаджы (мадзалы организаторы) хæстæ æххæст кæнынæн, сабийæн фадат дæтты мыхуыры фæрæзтæм, æхсæнадон кинонывты равдыстытæм æмæ массон хиирхæфсæн кафты центртæм (æхсæвы клубтæм) уадзынæн æмæ сабийæн фыст фильмы æнцонвадаты барадон арæнвæрдты хъахъхъæнынæн, сабийæн алкоголон, наркотикон, психотропон, токсикон æмæ æндæр фæрæзты, карз нозт, тамако æмæ никотин кæм ис ахæм продукттæ æмæ капсулæты æнæаргъфидгæ æмæ аргъфидгæйæ ифтонг кæнын, превенцион æмæ æмбæлон реагирдзинады мадзæлттæ æххæстгонд цæуы сабиты хъахъхъæныны техникон регламенты бындурыл, кæцыйы Гуырдзыстоны органон закъоны «Бынæттон хæдуынаф​фæйады Кодекс» 18-æм статьяйы бындурыл аразы æмæ сфидар кæны Гуырдзыстоны хицауад.  
6. Муниципалитеты æмбæлон куыстуат сæрмагонд æмæ делегирон барлæвæрдты æххæст кæнынæн ифтонггонд хъуамæ уа  æмбæлон квалификацийы уæвæг кадртæй. Муниципалитеты æмбæлон куыстуаты хъуамæ кусой æппæты чысыл сабийы æмæ бинонты социалон кусæг, сабийы психолог, сабийы æнæниздзинады уагдæттыны специалист æмæ сабийы барадон æххуысы специалист.

7. Муниципалитеты æмбæлон куыстуат финансгонд цæуы æмбæлон муниципалитеты бюджетæй. Делегирон барты фæлгæтты æххæстгонд сабийы фарсхæцынады программæ финансгонд цæуы æмбæлон программæйы бюджетæй кæнæ æхсæнадæмон гранттæй æмæ Гуырдзыстоны закъондæттынадæй уагъд æндæр финансон фæрæзтæй.  
Статья 97. Гуырдзыстоны адæмон хъахъхъæнæджы æххæст бартæ  
1. Гуырдзыстоны адæмон хъахъхъæнæг сæрмагонд барлæвæрдты æххæсткæнгæйæ къухдариуæг кæны Гуырдзыстоны Конституцийæ, Гуырдзыстоны æмбæлон æхсæнадæмон бадзырдтæй, «Гуырдзыстоны адæмон хъахъхъæнæджы тыххæй» Гуырдзыстоны органон закъонæй, Гуырдзыстоны адæмон хъахъхъæнæджы аппараты уагæвæрдæй, ацы Кодексæй æмæ Гуырдзыстоны æндæр закъондæттæн акттæй.  
2. Гуырдзыстоны адæмон хъахъхъæнæг уымæн лæвæрд барлæвæрдты æххæст кæны уый дæлбариуæг сабийы барты бахъахъхъæнынæн дзуапдæттæг структурон иуæджы æххуысæй.
3. Гуырдзыстоны адæмон хъахъхъæнæджы æххæст бартæ сты:   
а) ацы Кодексы æмæ сабийы бартæ хъахъхъæныны сферæйы уæвæг Гуырдзыстоны æндæр закъондæттæн актты, сабийы барты Конвенцийы æмæ æндæр æхсæнадæмон барадон актты æххæст кæныны мониторинг;

б) Ацы Кодексмæ æмæ Гуырдзыстоны æндæр закъондæттæн æмæ закъоныдæлбар нормативон акттæм гæсгæ сабийы барты халыны фактты рабæрæг кæнын, сахуыр кæнын æмæ сыл æмбæлонæй реагир кæнын;

в) ацы Кодекс æмæ Гуырдзыстоны æндæр закъондæттæн æмæ закъоныдæлбар нормативон акттæм гæсгæ сабийы барты æнхъæлмæкæсинаг хæлдтыты фæдыл æмбæстæгты хъусынгæнинæгтæ æмæ хъастытæм æркæсын æмæ сын æмбæлон дзуапп дæттын;

г) сабийы сæйраг бартæ æмæ сæрибардзинæдтæ парахат кæныны æмæ æмбæлон фадыджы æхсæнады æмбарынад бæрзонддæр кæныны тыххæй ахуырадон мадзæлттæ æххæст кæнын;

д) документтæ æмæ информаци паддзахадон уагдæттæй æмæ сæрмагонд барадон юридикон гоймæгтæй, кæцытæ æххæст кæнынц сабийы бартæ хъахъхъæныны æмæ æххуысы мадзæлттæ.  
4. Гуырдзыстоны адæмон хъахъхъæнæг йæхи хъæппæрисæй кæнæ æндæр адæймаджы курдиатмæ гæсгæ контроль кæны ацы Кодексы æххæст кæнын паддзахадон хицауады органтæ, муниципалитеттæ æмæ юридикон гоймæгтæ паддзахадон æмæ сæрмагонд барадмæ гæсгæ.

5. Гуырдзыстоны адæмон хъахъхъæнæг, ацы статьяйы 4-æм хайы нысангонд цауты, дæтты рекомендацитæ паддзахадон хицауады органтæн, муниципалитеттæн æмæ паддзахадон æмæ сæрмагонд барады юридикон гоймæгтæн.

6. Гуырдзыстоны адæмон хъахъхъæнæджы офис, сæрмагонд телефонон лæггады тæвд хаххы фæрцы, æнæрлæугæйæ исы дзæнгæрæгтæ сабиты барты халынимæ баст цыфæнды фарстайы фæдыл, суткæйы мидæг, къуырийы 7 боны (24/7), уыцы хæлдтытæ фыссы, æмæ ацы информаци дæтты æмбæлон структурон иуæг дарддæры дзуаппæн.

7. Гуырдзыстоны адæмон хъахъæнæгы законон домæны нæсæххæсткæнынад расайы Гуырдзыстоны административон барадхæлдты Кодексæй сфидаргонд бæрндзинады бахæс кæнын.  
Статья 98. Æхсæнадон барады юридикон гоймаджы – юридикон æххуысы куыстуаты барлæвæрд   
Æхсæнадон барады юридикон гоймаг – юридикон æххуысы куыстуат ифтонг кæны юридикон консультациты æмæ юридикон æххуысы алы сабийæн æмхуызон æнцонвадаты сабийы барты Конвенцийы, уый уæлæмхас протоколты æмæ Гуырдзыстоны æндæр æхсæнадæмон бадзырдты, афтæ-ма ацы Кодексы нысангонд сабийæн æмбæлгæ рæсттæрхоны ахастыты æххуысæй.
Чиныг IV

Ивгæ æмæ хатдзæгон уагæвæрдтæ  
Сæр XIII

Ивгæ уагæвæрдтæ   
Статья 99. Кодексы архайынады тыххæй æххæсткæнинаг мадзæлттæ   
1. Гуырдзыстоны Парламент сифтонг кæндзæн:   
а) 2019 азы 1-аг ноябрмæ – ацы Кодексы имплементацийы пъланы бакуыст;  
б) 2020 азы 1-аг январмæ − Гуырдзыстоны адæмаджы барты хъахъхъæды национ стратегийы ацы Кодексмæ гæсгæ раногкæнын.  
2. 2020 азы 1-аг мартъимæ Гуырдзыстоны хицауад:

а) бакуса æмæ сфидар кæна:
а.а) «Сабийы хъахъхъæдыæмæ æххуысы сферæйы кусæг гоймæгты профессионалон рæзты стандартты тыххæй» уагæвæрд;  
а.б) сабийы хъахъхъæды техникон регламент;  
а.в) деинституционализацийы иууон паддзахадон стратеги æмæ архайды пълан; 

б) Сывæллæтты ныхмæ æмæ сывæллæтты æхсæн тыхмийы превенцийы æмæ тыхмийы ныхмæ эффективон реагирдзинады стратеги æмæ архайæн пълан бакусын æмæ йæ Гуырдзыстоны Парламентæн бавдисын сфидар кæнынмæ;  
в) сараза бæрæггæнæнты æмбырдкæныны æмæ анализы иууон электронон системæ.  
21. Гуырдзыстоны хицауад 2025 азы 1-аг январмæ:  
а) Гуырдзыстоны оккупацигонд территоритæй лигъдæтты, фæллойы, æнæниздзинад хъахъхъæныны æмæ социалон хъахъхъæнынады министрады бавдыстæй сфидар кæндзæн бæрæггæнæнты æмбырдкæныны æмæ анализы иууон электрон системæйы æмæ сабийы персоналон бæрæггæнæнты хъахъхъæды инструкци;  

б) Гуырдзыстоны хицауады администрацийы бавдыстæй, сабийы барты хъахъхъæды нысанæй сфидар кæндзæн уагдæттыхсæны координацийы институцион механизмы тыххæй уагæвæрд. 
3. 2020 азы 1-аг мартъимæ Гуырдзыстоны оккупацигонд территоритæй лигъдæтты, фæллойы, æнæниз​дзинад хъахъхъæныны æмæ социалон хъахъхъæнынады министрад бакусдзæн æмæ йæ Гуырдзыстоны хицауадæн бавдисдзæн сфидар кæнынæн:  
а) сабийы социалон активады программæтæ;  
б) сабийы социалон рæзты программæтæ;  
в) сабийы бархионады æххуысгæнæг программæтæ;  
г) сабийы хъахъхъæнынады хъомыладон программæтæ;  
д) сабийы æнæниздзинады фарсхæцынады программæ;  
е) сабийы бинонты хсæн фарсхæцынады программæ;  
ж) альтернативон æххуысæй ахизгæ гоймаджы фарсхæцынады программæ.  
4. 2020 азы 1-аг мартъимæ Гуырдзыстоны ахуырады, зонады, культурæйы æмæ спорты министрад бакусдзæн æмæ йæ Гуырдзыстоны хицауадæн бавдисдзæн сфидар кæнынæн:  
а) сабийы ахуырады къухарæзты программæтæ;  
б) сабийы социалон активады программæтæ;  
в) сабийы бархионады къухарæзты программæтæ;  
г) сабийы физикон активады æмæ спорты къухарæзты программæтæ;  
д) министрады дæлбариуæг рухсадон уагдæттысабийы ныхмæ тыхмидзинады преаенцийы æмæ тыхмийыл реагирады программæтæ.  
5. 2020 азы 1-аг мартъимæ Гуырдзыстоны коммуникацийы национ къамис бакусдзæн æмæ сфидар кæндзæн «Сабийæн тас хæссæг информацийы интернеты равæрыны фæткы тыххæй» уагæвæрд.  
6. 2020 азы 1-аг мартъимæ муниципалитеты органтæ сифтонг кæндзысты сабийы хъахъхъæныны æмæ фарсхæцынады муниципалон куыстуæтты бæлвырдад.  
7. 2020 азы 1-аг июнмæ Гуырдзыстоны юстицийы уæлдæр совет сæххæст кæндзæн Гуырдзыстоны иумæйаг тæрхондæтты сабийыл æмбæлгæ рæсттæрхоны ахастыты æрфидар кæнынæн хъæугæ алы мадзал.  
8. 2020 азы 1-аг июнмæ Гуырдзыстоны адæмон хъахъхъæнæг сæххæст кæндзæн ацы Кодексæй æркастгонд хæсты сæххæст кæнынæн хъæугæ алы мадзал.  
9. 2020 азы 1-аг июнмæ æхæсæнадон барады юридикон гоймаг – юридикон æххуысы куыстуат сæххæст кæндзæн  уый рдыгæй лæггæдты бакæнгæйæ сабийыл æмбæлгæ рæсттæрхоны ахастыты æрфидар кæнынæн хъæугæ алы мадзал.   
Гуырдзыстоны 2023 азы 17 майы закъон №2924 – веб-фарс, 25.05.2023 аз.
Сæр XIV

Хатдзæгон уагæвæрдтæ  
Статья 100. Тыхсæфт нормативон акт  
2020 азы 1-аг сентябрæй тыхсæфтыл нымад æрцæуæд «Зиангæнæг æндæвдадæй æнæххæсткарæнты хъахъхъæды тыххæй» Гуырдзыстоны 2001 азы 28 сентябры закъон (Гуырдзыстоны закъондæттæн Мацне, №28, 15.10.2001, ст. 113).

Гуырдзыстоны 2020 азы 21 майы закъон №5904 – веб-фарс, 25.05.2020 аз.
Статья 101. Кодексы архайынад  
1. Ацы Кодекс, ацы Кодексы фыццаг−98-æм статьяты йеддæмæ, архайын райдайæд мыхуыры рацыдæй уайтагъд.  

2. Ацы Кодексы 89-æм статьяйы 3-аг хай архайын райдайæд 2019 азы 1-аг ноябрæй.  
3. Ацы Кодексы фыццаг−60-æм æмæ 62-аг−88-æм статьятæ, 89-æм статьяйы фыццаг æмæ 2-аг хæйттæ æмæ 90-æм−98-æм статьятæ архайын райдайæд 2020 азы 1-аг сентябрæй.
4. Ацы Кодексы 61-аг статья архайын райдайæд 2022 азы 1-аг январæй.  
Гуырдзыстоны 2020 азы 21 майы закъон №5904 – веб-фарс, 25.05.2020 аз.
Гуырдзыстоны президент 

Зурабишвили Саломе  
Тбилис,

20 сентябрь 2019 аз.

